
Transkriptioun Gemengerot Esch

4. Abréll 2025

Réunion a huis clos

1. Questions de personnel (présentations
de candidats, nominations, promotions,
démissions) ; décision

Réunion publique
M. Christian Weis (CSV), Buergermeeschter

Léif Kolleeginnen a léif Kolleegen, léif
Vertrieder vun der Press, |éif Escherinnen an
Escher, déi eis eventuell iwwer déiverschidde
Medien nokucken, ech begréissen lech an der
Gemengerotsétzung vun haut de Moien.

Ofgemellt ass de Schaffe Knaff. Hien huet
eng Procuratioun un d’'Madamm Scholl ginn.
Och entschéllegt, op d'mannst firden éischten
Deelvun déser Sétzung, ass d'Madamm Braz.

Par rapport zum Ordre du jour gouf et keng
Demanden, firdorun eppes baizesetzen oder
eppes erofzehuelen, sou dass mer dee kénnen
unhuelen.

An da muss ech nach, éier mer ufanken, e
Wuert zu engem Punkt soen, dee mer och
elo am Huis clos beschwat hunn. Mir kruten
dés Woch e Courier vun der CNPD, der
Commission nationale pour la Protection
des données, wou bei engem Debat hei am
Gemengerot am leschte Joer festgestallt
gétt, dass et eng Violatioun am Emgang mat
eventuelle perséinlechen Donnéeé gouf.

Et war eebe sou, dass eng Hypothees hei
formuléiert gouf iwwer eng privat Situatioun
vun enger Persoun. Et gouf keen Numm gesot
an d’'Hypothees - et war eng Hypothees,
d’Formulatioun war hypotheestech, an

trotzdeem kéint een drop schléissen, ém wien
et sech géing handelen.

An deem Sénn krute mer eng Verwarnung
a mir waerten och elo verschidde Mesuren
diskutéieren, och zesummen als Gemengerot
diskutéieren, wéi mer kénnen déi Situatioun
an Zukunft evitéieren, firdass merder CNPD
da kénnen e Retour heirobber ginn.

Eis kann ech némmen nach eng Kéier un
d'Haerz leeén, opzepassen, jiddereen, wa mer
an eise Baitrag eebe perséinlech Donnéeén
hunn, dass mer en appropriéierten Emgang
dozou notzen, respektiv naischt soen, wat mer
net sollen.

D'Stad Eschkrutochnachenanereninteressante
Bréif, an zwar vun eisem Inneminister, dem
Léon Gloden. Deen eis matgedeelt huet,
dass ee vun eise Gemengeconseilleren no 25
Joer Gemengepolitik op den 1. Mee 2025 am
Gemengerot géing demissionéieren.

Dat ass eise Frénd, den Har Jean Tonnar.
Deem seng lescht Gemengerotsétzung dat
dann haut waert sinn.

Ech bieden lech dofir, zum Schluss vun der
Sétzung net direkt fortzelafen, well mer
wéilten awer nach gar e Moment mat lech
verbréngen, lech och Merci soe fir awer 25
Joer Déngscht Gemengepolitik.

2.1. Ecole Rout Lens ; présentation
M. Christian Weis (CSV), Buergermeeschter
Wann et soss keng Wuertmeldunge ginn, da

ginn ech d'Wuert direkt weider un den Har
Sehovic, fir dass mer keng Zait verléieren.

M. Meris Sehovic (déi gréng), Schiffen
Merci, Har Buergermeeschter.

Léif Kolleeginnen a Kolleegen, mir fanken
haut u mat engem Punkt, dee schonn an der
leschter Sétzung vum Conseil communal um
Ordre du jour war, wou mer d’'Devisen och
scho gestémmt hunn, mee wou mer awer
der Meenung waren, dass et wichteg war, hei
eng Kéier kuerz de Point ze maachen, eng
Presentatioun ze maachen an eng éffentlech
Diskussioun ze hunn.

Et geet ém d'Presentatioun vun der
méttlerweil zéngter Schoulentitéit um Escher
Territoire. Em eis nei Schoul am neie Quartier
Rout Léns.

Vladicht virewech e puer technesch Detailer:
Mir hunn do eng Schoul geplangt mat zwee
Zich, mat enger maximaler Unzuel vun 360
Schulerinnen a Schilera mat enger Capacitéit
an der Maison relais vun dann och 360
Chaisen an 38 Plazen an der Créche.

Donieft ass eng Sporthal fir de Schoulsport
virgesinn. A mir hoffen, dass mer an de
Chantier kénne goen am éischten Trimester
2026.

Léif Kolleeginnen a Kolleegen, eng nei Schoul
an engem neie Quartier, dat ass Eémmer eng
besonnesch Symbolik, an och urbanistesch,
mengen ech, eng relevant Saach. D'Schoul
waert hoffentlech eent vun den éischte
Gebaier um Site vun der Rouder Léns sinn.

A wann ech soen, eng nei Schoul an engem
neie Wunnquartier, dann ass dat ganz sécher
e staarkt Symbol. Se verbénnt, se schaaft
Identitéit a se mécht aus Matiar, Holz, Béton,
Steen, e Liewensraum fir Ménschen. Donieft
hu mer d'Schoul dés le départ sou geplangt,
dass se meéiglechst oppen, accessibel a
barrierefrei ass.

D’Schoul entsteet an engem neie Quartier,
wou och vill jonk Famillje sech waerten
nidderloossen. Et ass also net némmen e
Projet fir Kanner, mee e Projet, dee matzen
an der Liewenswelt, an der Liewensrealitéit
am Alldag vu ville Famillje waert sinn, déi
deen dote Quartier an Zukunft bewunne
waerten.

D’Plang gesinn net just Klassenzémmere vir,
mee och flexibel Raim fir Gruppenaarbechten,
fir Musek, Konscht a Beweegung. Natierlech
och Raim firze rouen an ze entspanen. Et gétt
eng Bibliothéik, eng Kantinn, Spillplazen an
och e gréngen Haff. Donieft och speziell
Beweegungs- a Psychomotricitéitssall, fir
d'Beweegung vun de Kanner ze férderen.

Dése Projet setzt domadder - dat kann ech
hei ganz selbstbewosst soen -, och dank der
gudder Aarbecht vun eisen Architektinnen
an Architekten, en neie Qualitéitsstandard:
modern, nohalteg, inklusiv, verankert an
engem Quartier, wou eng nei Dynamik
entsteet.

An domadder géing ech gar d'Wuert
weiderginn un de Mirza Sahman, dee fir
d’'Division de I'Architecte dése Projet begleet
andeen eis d'Virstellung waert maache vun der
Schoul, vum Timing a vun den techneschen
Detailer.

Mirza Sahman
Villmools merci fir de Wuert.

Also de Schoul Rout Léns ass, effektiv do
komme mer an den neie Quartier, deen Dir
sécher kennt, am Slde vun eiser Gemeng.
De Quartierwaert bis zu 3.000 Awunnerkréien
an eng Schoul ass vldicht dee wichtegsten
Espace fir en neie Quartier.

Wichteg, de Schoul representéiert effektiv
den Entrée vum Quartier selwer. Effektiv, et



ass eng Positioun, wat eng richteg Paart firde
Quartier sinn an eng Requalifikatioun fir den
Eck téscht de verschiddene Quartieren.

D’Konzept. Fir unzefanken, kucke mer op de
Sinneslogik vun de Site, deen Esprit du lieu.
Sain Esprit du lieu aus der Vergaangenheet,
seng industriell Vergaangenheet an Zukunft
als ekologeschen, technologeschen Hub, huet
effektivde Konzept inspiréiert mat de Formen.

Dat heescht, d'Zannrieder, dat representéiert
den industriell Vergaangenheet, sinn
allegoresch interpretéiert an neie Formen. An
déi nei Funktioun ass interpretéiert duerch
d’Zirkulatioune vun enger Anatomie urbaine.

Dat ass zesummegeschafft duerch d’Allegorie
vun den Novellen vum Jules Verne. Et huet
effektivden Architekt, d'Phas vum Concouirs,
inspiréiert.

An hei mir kucken, wéi dee Lot 1 entwéckelt
gétt. Mir gesinn, de Lot ass extreem laang.
Dat ass e béssen net ideal, fir eng Schoul ze
entwéckelen, wat mir misste mat schaffen.
D’Grenz ass effektivde Chemin de fer a gétt
op de Stad duerch de Place de la Frontiére.

Vu |énks bis riets, mir hunn dann A a B.
Mir fannen effektiv de Salle des sports. Den
C, den Haaptkierper, ass benotzt fir Klasse a
fir Maison relais vum Cycle 1bis Cycle 4. An D
ass d’Créche selwer.

Wa mir wéllen effektiv kucken, wat d'Vue
d’ensemble ass, mir kénnen hei dat gutt
gesinn, wou effektiv déi verschidde Formen.
Verschidde Funktioune sinn harmonesch
assembléiert - mat och e gewéssen Dynamik.
Dat hélleft effektiv d’Interaktioun an
d’Inklusioun.

Kucke mer dann um Plang selwer. Hei just fir
lech ze presentéieren, mir hunn effektiv e Key
Plan gesat, sou kénnt Dir gesinn, wou mirsinn.

Rez-de-chaussée fanke mir u mat dem Salle
polyvalente. Et ass net just eng Sportshal, dat
kann accueilléiere bis 500 Leit. Dat heescht,
richteg polyvalent Salle. Net just fir Schoul
selwer, fir Aktivitéite fir extern Clubben an
Evenementer.

Gimerweider, mirfannen d'Kichen. D'Kichen
ass wichteg, well se waert net just d'Schoul; se
mécht 500 Plate pro Dag. Dat heescht, waert
och aner Etablissementer zerwéieren.

Just niewendru fanne mir d’Zone CD1. Dat
heescht, mirvun Ufank u geschwat a geschafft
mat Centre pour le développement moteur.
Sikréien zwee Klassen. Si si spezialiséiert mat
Kanner, déi hunn effektivkomplex Handicap,
motoresch Problemer. Do ass och eng grouss
Form vun Inklusioun, dat de Schafferot wollt
vun Ufank un entwéckelen.

Gi mer nach méi riets, mir fannen d’Entrée
selwer vu Schoul, déi méi representativ
vun der Frontiére Kanner kénnen all Dag
kommen. A mat der duebel representativ
Entrée sinn dobai och all de Buroen. Dat
heescht, vu Conciergerie bis Direktioun,
Presidentekonferenz an eng kleng Salle
polyvalente fir Theater an Aktivitéiten.

Hei éischt faarweg Zone ass de Cycle 1.0.
De Cycle ass effektiv de Precoce, ass um
Rez-de-chaussée, fir de Risiko vun den Trapen
esou ze minimiséieren. Solle mir dat nenne
Block vu Klassen ass émmer composéiert
mat Minimum vun zwou Klassen, an da
Maison-relais-Zone fir Zone de repot, Jeux
de rbéle oder einfach Restaurant, Kichen,
Pedagogie a sou weider.

Ganzriets, komplett separat, ass d’Creche mat
engerseparater Entrée. Déiwaert accueilléiere
bis 38 Kanner. Mat zwee Salle de séjour.

Hei mir gesinn nach emol eng Perspektivvun
der Entrée vun der nei Schoul, wou e groussen

Accent ass gesat op den ekologesche
Materialen. Effektiv, d’Schoul huet just de
Sous-sol, dat en beton ass. De Rescht ass
effektiv Holz gebaut, mat holze Struktur an
Holzfassad.

Ganz kuerz duerch de Sous-sol. Sous-sol ass
effektivkonsequent, zimmlech grouss. Dir kénnt
gesinn, Zone 1aZone 2. Et ass geduecht, firkeng
Technik op den Daach ze setzen. Dat heescht,
ass effektiv gelooss komplett accessibel
fir Kanner. Net fir Technik. Dat ass eng nei
Approche, dat mir wélle weiderbréngen.

Sous-sol, kloerdamuss e bésse méikonsequent
sinn, wou mir fanne Vestiairen, technesch
Lokaler a Stockage, mat engem direkte
Kontakt mam Creche, firde Kommunikatioun
mat der Créche ze verbesseren.

Gi mer an den éischte Stack, wou elo mir
gesinn, datt de Schema fankt un, e bésse
repetitiv ze sinn. Mirhunn de Block vum Cycle
2. Cycle 2, wou mir fannen eent Klass, zweete
Klass, Salle d’interaction, Restaurant, Salle
de mouvement fir de Maison relais, Salle de
construction, Salle Jeux de réles etcetera. Salle
interaction zweete Klass. Dat geet weider.

Op der rietser Sait ass dann nach emol de
Cycle 1. De Cycle 1.1 dés Kéier. Dat heescht,
se sinn e bésse méi grouss. Se sinn direkt
konnektéiert mat de Cycle 1.0, fir och
Aktivitéiten zesummen ze entwéckelen.

Komplett riets, mir fannen den éischten
Daachgaart. Dat waert némme beim Creche
benotzt ginn, an engem protegéierte Zone.

An den zweete Stack fanne mirde Cycle 2 an
3. Dat huet nach emol e separat Accés fir e
Gaart. Dat ass effektiv fir si geduecht direkt.
Dat heescht, si mussen net onbedéngt bis den
Haapt goen. Si kénnen och kuerz Momenter
Pausen hei bréngen. Hei fanne mir en
Airtramp, ganz wichteg och firden CDM.

An de Rescht vun de Cycle 3 ass +/-
entwéckelt wéi de Cycle 2. An de Cycle 4, de
grousse vun den Strukturen. Déisinn e bésse
méi isoléiert vlaicht, mee nach émmer mam
externe Beraicher, dat si kénne benotzen, a
mat de Klassen, mat Aktivitéiten a Maison-
relais-Espacen.

Ganz uewen an der Etage en retrait fanne
mir de Saachen, déi bal déi ganz Schoul
benotzt. Dat heescht Zone d’accueil, Zone
de conférence an d’'Bibliothéik, eng grouss
Bibliothéik. E Gaartatelier, well hei mir hunn
effektiv e Jardin pédagogique, dat mir sinn
amgaangen, ze plangen. An e Gaartatelier,
wann d’'Wieder ass net ideal, si kénnen
effektivSaachen heivirbereeden an dobausse
schaffen.

Gesimer elo eng Vue vun den Haapthaff, déi
effektiv ganz protegéiert ass. Mir gesi béid
Séaite vun d'Schoul, mir hunn de Piste cyclable.
Mirmaachen en aneren Niveau. Dat heescht,
d’Piste cyclable waert do gebaut ginn, huet
keng Interferenz direkt mat dem Haff selwer.

Kloer den Haff ka weider entdecke ginn.
Do ass just en Bild, fir ze representéieren
d’Haaptatmosphar, mee et ass effektivgeplangt,
méi e klengen Haff ze developéieren a méi
inklusiv sécher. A méi participativ, firwat net.

Jo, mir hunn déi puer Stack. Dat heescht,
ganz kuerz, -1. Mir gesinn hei de Sous-sol, de
Beraich vum Salle polyvalente, de Rez-de-
chausseé, also eng Entrée an d'CDM an de
Cycle 1.0, Cycle 2, Cycle 3a4. An zum Schluss
de Bibliothéik an d’Salle, déi déi ganz Schoul
benotzt.

Fir en Holzgebai, ech mengen, et ass
zimmlech normal eng Klass AA beim Passport
énergétique ze hunn. Dat ass naischt Neies.

Wat méi nei ass fir dee Projet, datt mir
sichen eng Zertifikatioun Carbon-Footprint-

Neutral. Dat heescht, am ganze Liewe vum
Gebai - dat heescht, vu seng Konzeptioun,
seng Realisatioun, sai ganzt Liewen -, mir
minimiséieren de Footprint-Impakt net
némmen.

De Rescht, wat bleift iwwereg, waert effektiv
neutraliséiert duerch Energies renouvlables.
Dat ass en Engagement, dat ass gemaach
fir de ganze Quartier. Dat heescht, mir sinn
obligéiert, ze respektéieren.

Ass awer net faerdeg. Dat heescht, de Gebai
waert och zertifizéiert Well Community. Dat
heescht, wat ass den Ennerscheed téscht
Carbon-Footprint a Well.

Well Community ass méi konzentréiert op
de Gesondheet a Bien-étre. Dat heescht,
mir ginn effektiv kucken, plangen a moossen
zum Schluss, e puer Beispiller, d'Qualité de
Iair. Dat heescht, mir ginn effektiv plangen,
fir e maximal Qualité de l'air ze hunn, an da
moossen, ob et wierklech esou ass.

A Qualité et disponibilité de I'eau, nourriture,
Luucht. Luucht: All Piecé sinn natural beliicht a
souweider. Mouvement, dat heescht, de ganze
Gebai promouvéiert, Kanner ze beweegen.
Ass extreem wichteg. Mir gesinn, datt op all
verschidden Niveauen a Bausseberaicheran
dynamesche Banneberaicher da braucht.

Comfort thermique, dat ass normal. An
Isolation accoustique, och ganz wichteg.
Materialien, dat hu keen toxeschen Impakt
op de Loft a sou weider. De Santé mentale,
d’Inklusioun a sou weider, gétt och gemooss.
An ech mengen, de Well-Community-
Experiment waert effektiv méi Qualitéit an
de Projet bréngen.

Hei mir hunn effektiv e klenge Breakdown,
wéi vill kascht de ganzen Interventioun. Bon,
et ass eng zimmlech klassesch Opdeelung.
Dat heescht, vun Terrassementer, Grosses

ceuvres, Secondes ceuvres, Techniques
spéciales, Aménagement extérieur, a kloer
de ganze Volet vun Honorairen.

Zum Schluss mir hunn och eng kleng
Indexatioun virgesivun 2,5 % d’Joer firen Total
arrondivu 75 Milliounen.

Mir sinn haut Abréll 2025. Dir gesitt hei e
Resimmee vun de Planning. Mirfanken un, am
Januar2026 ze schaffe mat denTerrassementer.
A mirsetzen all Méiglechkeeten, fir d'Rentrée
2028 ze respektéieren. Extreem sportlecht
Zil, mee deéi ganz Ekipp ass prett, sai maximal
Energie anzesetzen, fir ze respektéieren.

Echloossen lech mam Vue d’ensemble an ech
soen e grousse Merci och un all Equipe de
conception, dat huet eis gehollef. Dat heescht,
de Buro Fabeck Architectes, HLG, Jean
Schmit, SECO Expert & Safety an Energie et
Environnement. Villmools merci.

M. Meris Sehovic (déi gréng), Schiffen
Merci, Mirza Sahman, fir d’Presentatioun.

Sportlechen Timing effektiv. Mirwaerten, sou
wéiden Har Sahman et gesot huet, wierklech
alles dru setzen, fir deen Timing sou gutt wéi
meéiglech kénnen ze halen.

Et ass, an dat huet een elo gutt gesinn an
der Presentatioun, wierklech op ganz villen
Niveauen en innovative Projet, mat enger
inklusiver Architektur.

Et ass och grad ugeschwat ginn, dass mer
an Diskussioune sinn och mam Staat, fir an
dar doter Schoul kénnen e weideren, en
neie Centre de compétences hei op Escher
Territoire kénne wéllkomm ze heeschen.
Do lafen d’Diskussioune mam Ministere, elo
och wat d’Finanzéierungsbedeelegung vum
Staat ugeet.

Mee mir hunn awer des le départ drop gesat,
dass mer d’'Schoul eeben esou plangen, dass
dat dés le départ méiglech ass. Dat mécht
aus dar Schoul en oppene Raum, en inklusive
Raum.

Ech wéllvldicht och nach d’'Remark maachen,
dass déi heiten, déi dann zéngt Escher
Schoulentitéit - eigentlech déi eeleft, wa
mer nach d’Europa- an d'international Schoul
mat eranhuelen -, dass se iergendwou am
selwechte Geescht ass och wéi déi lescht
Schoulen, déi mer hei um Escher Territoire
konnten aweien.

Esou wuel wat d’Architektur ugeet an
d’Materialien, déi mer verwenden. Vill Holz
zum Beispill, hell Gebaier mat oppene
Raim, ekologesch gebaut. Mee och wat den
Environnement ugeet vun de Schoulen.

D'Rout-Léns-Schoul waert op der Place de la
Frontiere sinn. Nieft der Rouder-Léns-Schoul
waert de Chemin Sophie Scholl passéieren,
sou wéineierdéngs bei der Wobrécken-Schoul
de Chemin Ruby Bridges passéiert, sou wéi bei
der Nonnewisen-Schoul de Chemin Malala
Yousafzai zirkuléiert. Dass mer do wierklech
an enger Iddi si vun Empowerment och vun
eise Kanner.

Voila, domadder géif ech ofschléissen, Har
Buergermeeschter. An ech freeé mech a sinn
dankbar fir d’Ennerstétzung, déi mer vum
Conseil communal scho kritt hunn. Merci.

M. Christian Weis (CSV), Buergermeeschter

Villmools merci, Har Sehovic.

Gett et Wuertmeldungen zu der Schoul? Zu
déser Presentatioun?

Dat ass net de Fall ... den Har Bermes. Dir
musst méi héich ausstrecken.

10

Den Har Bermes, duerno den Har Pulli.
M. Pascal Bermes (CSV)
Vilmools merci fir déi flott Presentatioun.

Ech kann némme felicitéiere fir dése Projet.
Et ass eng flott Schoul fir désen neie Quartier.
Mir wéssen, wat e kascht, mee et ass fir eis
Kanner. A Kanner ass glaich Zukunft, ass
émmer e wichtegen Invest.

A fir d’'Educatioun och ze gewahrleisten,
brauch een och déi appropriéiert Infra-
strukturen. An dat ass och mat désem
Projet gewarleescht. Ech mengen, et gesait
d’Innovatioun, Nohaltegkeet, d’Inklusioun, CDI
analleguerd’Infrastrukturen, d'Sall. An och net
ze vergiessen d’'Maison relais an d’'Creche.

Dat heescht, dat ass eng ganz gutt Saach.
An ech fannen, dass dése Projet sech ganz
gutt an den neie Quartier agliddert. An ech
felicitéieren do jiddereen. Ech drécken och
d'Daumen, mee ech mengen, et ass realisabel
mat dem sportlechen Timing. Mee ech
mengen, et ass wichteg. A mir waerten dat
realiséieren. E grousse Merci.

M. Christian Weis (CSV), Buergermeeschter

Merci, Har Bermes. Dann den Har Pulli.

M. Sascha Pulli (LSAP)

Merci fir d’'Wuert. Merci och fir déi ganz
interessant Presentatioun. Meng Remarke
bezéie sech elo manner op dat architek-
tonescht, mee éischter méi op dat
pedagogescht souzesoen.

Mir haten hei am Gemengerot am Januar
2024 eng Diskussioun - Dir kénnt lech
bestémmt nach erénneren -iwwer de Quartier



Metzeschmelz, wou och menger Erénnerung
no zwou Schoule geplangt sinn.

A mir haten dorop higewisen, dass an
der Fuerschung méttlerweil de Prinzipp
sech duerchgesat huet, dass als éischt
dat pedagogescht Konzept virgestallt a
geplangt gétt, an duerno kénnt et dann zu
der Raumgestaltung dee Moment.

An elo hu mer hei eng Schoul, oder Schoul-
campus besser gesot, déi jee nodeem 75
Millioune waert kaschten. Vlaicht souguer
mei, jee nodeem, wat mer nach mussen
nostémmen hei. Dat heescht, dat waert egal
wéi déi deierst Schoul sinn, déi jee zu Esch
gebaut ginn ass.

A weeder d'Schoulkommissioun nach de
Gemengerot krute bis elo e pedagogescht
Konzept méi am Detail virgestallt. An ech
mengen, eise Role ass et jo och, da verschidde
Saachen e bésse méi kritesch ze gesinn. An dat
gesi mer dann awer e bésse méi kritesch,
well dat fanne mer net serid vis-a-vis vun
eis als Gemengerot, awer och vis-a-vis vum
Steierzueler eigentlech, deen dat do alles bezilt.

Leschte Gemengerot hu mereng Stonn iwwer
d’Stroossennimm diskutéiert, wat, mengen
ech, dee Moment och richteg war, wichteg,
dass een dat eng Kéier mécht. An dunn hu mer
zum Schluss fénnef Minutten iwwer den Devis
vun engem Schoulcampus vu 75 Millioune
geschwat.

Dat, mengen ech, war net — an dofirass et och
gutt, dass mer déi Presentatioun haten, well
dat ass net wierklech an engem Verhaltnis.

Eigentlech hatte mer och missen dee Punkt
leschte Gemengerot vum Ordre du jour
huelen. Dat ass och eng Kritik un eis als
Oppositioun, dass mer dat dee Moment net
virgeschloen an dar Kontrollfunktioun dee
Moment net sou gerecht gi sinn.

Ech wollt eebe just déi puer Remarken da
maachen.

Dann nach eng méi konkreet Fro zum
Schluss. Ech gi jo dovunner aus, dass déi
ganz franséisch Alphabetiséierung, déi elo
waert kommen, dass dat alles am Projet
mat geduecht ginn ass. Well dat ass jo och
am Moment e Problem, wou d’Schoulen an
d’Gemengen no Séll sichen, well dat jo net
sou evident ass.

Dat war da meng Fro zum Schluss nach.

M. Christian Weis (CSV), Buergermeeschter

Villmools merci, Har Pulli. An dann of-
schléissend d’'Madamm Ragni.

Mme Mandy Ragni (déi gréng)
Merci, Har Buergermeeschter.

Dés Schoul ass méiwéi en Educatiounsgebai.
Se ass e Motor fir eng inklusiv Gesellschaft, e
Spigelbild vun engem zaitgeméisse Quartier,
wou all Stémm zielt an all Ménsch seng Plaz
huet.

Eng Schoul, wou d'Wuelbefanne vun all
Kand respektéiert gétt a mat der Maison
relais a Creche, déi integréiert ass, d'Weeér
och souwuel fir d’Kanner wéi och fir
d’Personal an d’Eltere méi kuerz maachen an
d’Zesummeschaffe méi einfach mécht.

Et dierf een net vergiessen, dass esou eng
Schoul ganz oft en zweet Doheem ass fir all
Kand an dass mir als Gemeng u sech keen
Cent solle spueren, fir a sou Schoulen ze
investéieren, firan d’'Bildung ze investéieren.

D’Schoul, hu mer gesot kritt, gétt direkt
an der éischter Phas realiséiert a spillt och

doduerch engwichteg Roll an der Verbindung
téscht den neie Quartieren, also dem neie
Quartieran dem bestoende Quartiervun der
Hiehl an dann awer och vum Brill. A se soll e
Liewensraum si fir Kanner an d'sozial Dynamik
staerken.

Se ass och eng Inspiratioun fir nohalteg
Zukunft. An heigétt net némmen de Quartier
nohalteg gelieft, mee och d’Schoul. A wat
immens flott ass, ass och, dass déi Plaz, u
sech dee Schoulgaart dann eng Erweiderung
vum Klassesall an d’Natur eran ass. Ech
mengen, dat bréngt och do de Kanner ganz
vill Freed.

Nach eng Kéier villmools merci fir
d’Presentatioun.

M. Christian Weis (CSV), Buergermeeschter

Merci, Madamm Ragni. An den Har Faltz huet
nach eng Kéier d’"Wuert gefrot.

M. Steve Faltz (LSAP)
Jo, ech géif just ganz kuerz eng Fro stellen.

Den Timing-Sheet ass 2028, dass d’Schoul
soll opgoen. Niewendru gétt en neie
Quartier gebaut, deen einegermoosse séier
virukénnt. Et géif eis vldicht interesséieren,
wéi séier dass d’Leit do eraplénneren. Ob et
do eng lwwerlappung gétt. A wann do scho
Leit wunnen, wou ginn déi Kanner dann an
d'Schoul?

Mir riskéiere jo dann, dass se an d’Brill-
Schoul ginn. Eng Schoul, déi awer elo
schonn einegermoosse vill iwwerlaascht
ass. Dat heescht, wéi ass do d’'Timingslinn,
déi een natierlech net onbedéngt ka ganz
beaflossen, mee et wier awer flott, fir déi ze
weéssen. Merci.

M. Christian Weis (CSV), Buergermeeschter

Villmools merci, Har Faltz. Da kucken ech eng
Keéier, ob ech kee vergiess hunn. An dann huet
den Har Sehovic d'Wuert.

M. Meris Sehovic (déi gréng), Schiffen

Merci fir d’Ennerstétzung. Merci och fir déi
Froen. Ech mengen, ech ginn einfach séier
doduerch.

Har Pulli, ech ginn lech Recht, dass een
natierlech bei engem Invest vu 75 Milliounen
Euro sech och déi néideg Zait a Rou soll
huelen, fir am Conseil communal driwwer
ze schwatzen. Dat war d’lescht Kéier aus
Zaitgrénn net méiglech, dofir hu mer et haut
nach eng Kéier op den Ordre du jour gesat.

Ech sinn, muss ech awer éierlech soen, frou
eigentlech, dass Dir als Conseil communal eis
e béssen de Vertrauensvirschoss konnt scho
gewaren d’'lescht Kéier. Einfach fir dass mer
an den Timinge kénne bleiwen.

Mirhunn doduerch awer annerhallwe Mount
gewonnen, an ech mengen, den Har Sahman
huet dat och gutt gewisen zum Schluss, et ass
enimmens serréierten Timing, dee mir eis hei
ginn hunn.

Et ass ambitiéis, sou wéi et elo ass.
An dowéinst sinn ech frou fir all Mount
an all Dag eigentlech, dee mer iwwerall
kénne spueren an dee mir net verléieren.
Ech ginn lech ganz Recht. Hei an dar
Ausnamesituatioun sinn ech ganz frou, dass
mer konnte sou verfueren.

Wat d’'pegagoescht Konzept ugeet an och
d’Implikatioun vu verschiddenen Acteuren,
kann ech vlaicht e puer Saache soen. Vu dass
mer jo hei net némmen eng Schoul bauen,
eng Sportshal, mee och eng Maison relais

integréieren an eng Créche integréieren, zitt
sech jo och dat funktionellt Zesummespill
duerch d’Architekturan och duerch d’Konzept.

Mir sinn, wéi an all eise Maison-relaisen,
énnerwee am oppene Konzept, am Weltatelier.
Dat heescht, dat gétt eng ganz Rei vun
Direktive scho vir, wéi een d’'Raimlechkeete
plangt: oppen, frai, fir de Kanner sou vill
weéi meiglech, si ze incitéieren, sech duerch
d'Gebai ze beweegen a verschidden
Aktivitéiten auszesichen, selbstbestémmt,
frai eeben duerch dat Gebai ze zirkuléieren.

Mir hu jo hei mat der Ambitioun, e Centre
de compétences anzefligen, och direkt
eigentlech de Kontakt gesicht mam Centre
de compétences pour le développement
motorique, mam CDM.

An déi Zesummenaarbecht huet och eng
ganz Rei vun Imperative mat sech bruecht,
wat d’Planung ugeet vum Gebai. Wat nach
eng Kéier dofir gesuergt huet eigentlech,
dass d’'Raimlechkeete méi oppe ginn, dass
Barriaren nach zousatzlech ofgeschaf gi sinn,
dass mer wierklech en inklusive Schoulraum
hunn.

Mir sinn natierlech jo am Kontakt mat der
Schouldirektioun, mat der Regionaldirektioun
6, déi fir Esch zoustanneg ass, déi jo och
d’Enseignanté vertrétt. An déi eis begleet an
deem heite Prozess.

An da finalement hate mer jo och an der
Schoulkommissioun schonn d’Presentatioun
virun enger Zaitchen an och Diskussiounen.
An ech géif et effektiv gutt fannen, well Dir
hutt Recht, et ass en Invest. An eng Schoul
ass méi just e Schoulgebai.

Et ass eeben am Endeffekt e Raum, an deem
Quartiersliewe stattfénnt. An dowéinst fannen
ech et richteg awichteg, dass mervlaicht och
de Suiviweideriwwer déinachst Joren an der

Schoulkommissioun och géar hei am Conseil
communal maachen.

Wat d’Fro no der franséischer Alphabeti-
séierung ugeet an den zousatzleche Besoin
u Schoulraum, deen dorauserwaert entstoen,
kann ech soen: jo, dat ass den Challenge,
mengen ech, fir all d’'Gemengen.

Ech ka grondsatzlech soen, dass et méi
en Challenge gétt a méi klengen, eelere
Gebaier, wou mer weesentlech manner
Ausweichmeéiglechkeeten hunn,woumeroch
weesentlech manner Reservecapacitéiten
hunn. An dass et hei eigentlech kee Problem
sollt duerstellen, vu dass mer jo och eng
ganz Multitude vu multifunktionelle Raim
hei schonn zousatzlech virgesinn hunn, déi
een dann, selon le besoin, kann adaptéieren.

Wat de gefroten Timing ugeet mat August
2028, ass deen effektivdorobber ausgeluecht,
dass déi Schoul kann opgoen, wann och déi
éischt Leit am Quartier wunnen.

Et ass ganz sécher esou, dass d’'Schoul-
capacitéit sou jo ausgeluecht ass, dass se
duerno all d’Kanner vum Quartier kann
accueilléieren. Also eng Capacitéit huet, fir
bis zum Schluss vun der Entwécklung vun der
Rouder Léns eigentlech genuch Capacitéiten
ze hunn.

DéiCapacitéite waerte merdirektam Ufanknet
onbedéngt alleguer brauchen. An d’'Hoffnung
vum Schafferot ass et, dass mer kénne mat
deene Reserven, déidann doduerch entstinn,
vlaicht en Deel vun de Kanner aus der Brill-
Schoul eriwwerhuelen. An dat géif eis dann
zousatzlech Capacitéite ginn a Méiglechkeete
ginn, fir dann d’Renovatioun vun der Brill-
Schoul kénne virunzedreiwen.

Voila, ech mengen, ech hatt souwait d’Froe
beantwert. Ech soen nach eng Kéier Merci fir
d’Ennerstétzung a free€ mech op de Projet.

M. Christian Weis (CSV), Buergermeeschter

Villmools merci, Har Sehovic.

2.2. Réglement communal relatif aux primes
d’encouragement et de mérite scolaires;
modification ; décision

M. Christian Weis (CSV), Buergermeeschter

Dir braucht de Mikro net auszemaachen,
well Dir behaalt d"Wuert fir de Reglement
communal zu de Primes d‘encouragement
et de mérite scolaires.

M. Meris Sehovic (déi gréng), Schéffen
Merci, Har Buergermeeschter.

Léif Kolleeginnen a Kolleegen, andeems
mer eng Primm fir de schouleschen Erfolleg
ausbezuelen, schécke mer e wichtegt Signal
un eis Kanneran un déiJonk. Deng Stad gesait
an héiert dech, deng Stad énnerstétzt dech,
deng Stad gleeft un deng Zukunft.

Dat ass eiser Meenung no grad an désen Zaite
wichteg. An dofir proposéiere mir, d’Primmen,
also d’Primes d’encouragement et de mérite
scolaire substanziell ze erhéijen an d’Prozedur
weider ze vereinfachen.

Mir hunn e puermol an der leschter Zait
de Feedback kritt, dass grad fir Studenten
d'Delaien, déi am bestoende Reglement
communal dra sinn, ze kuerz sinn, fir dass och
all Studentin, all Student d’Chance huet, fireng
Demande ze maachen, well et eebe virkomme
kann, dass op verschiddenen auslanneschen
Unien d'Zensure méi spéit kommen. An dat ass
bis elo dann eeben aus den Delaien erausgefall
an déi Studentinnen a Studente konnten net
profitéiere vum Merite scolaire.

Dofir verlangere mer, oder proposéieren
an enger éischer Etapp, den Delai fir
d’Universitairen ze verlangeren. Dee war an
Zukunft dann oppe vum 15. Oktober bis den
31. Dezember vum Joer. Fir de Secondaire
géing naischt anneren. Do bleift dann den
Delai de demande vum 15. Oktober bis den
30. November.

Aweéigesot, mir proposéieren eng Reivun de
Primmen an d’Luucht ze setzen. Fird'Erreeche
vum Secondaires-Diplom proposéiere mer,
fir de Montant vun 250 € haut op 350 €
eropzesetzen. Fir de Bachelor-Diplom
proposéiere mer, de Montantvun 350 € haut
op 450 € eropzesetzen. Fire Mastervu450 €
op 650 € afiren Doktoratvu 550 € op 750 €
eropzesetzen.

Nei ass och, dass mer am Merite scolaire
en neien Artikel afigen, deen eeben dofir
suergt, dass an Zukunft och neierdéngs
kénne Schulerinnen a Schuler aus de Centre
de compétences vun enger Prime de mérite
scolaire profitéieren.

Vlgicht e puer Zuelen: Am Schouljoer 2020/21
hu mer 660 Primme ronn ausbezuelt, 2023/24,
an deem Schouljoer, waren et der bal 1.000.
Mir schaffen awer drun, fird’ Kommunikatioun
och nach weider ze verbesseren, fir dass
nach méi Kanner a Jonker an Zukunft vun de
Primme profitéiere kénnen.

Erlaabt et mer, zum Schluss nach eng Kéier
drop hinzeweisen, dass de Merite scolaire eng
vun zwou Primmen ass, déi mer hei zu Esch
hunn, fir eis Schilerinnen a Schiuler an eis
Studentinnen a Studenten ze €nnerstétzen.

Nieft dem Merite scolaire gétt et nach de
Subside scolaire social, deen un d’Allocation
de vie chére geknappt ass. An deen och vum
Gemengereglement hier eng Indexéierung
virgesait. Also dass de Subside scolaire social

automatesch u sech mat de Jore klémmt.
A ganz wichteg kumulativ ass zum Merite
scolaire. Et kann ee béid Primme kréien, well
se schléisse sech net géigesaiteg aus.

A wéi gesot, mir waerten hoffentlech mat
engem nach méi attraktive Regimm a mat
enger besserer Kommunikatioun dofir suerge
kénnen, dass nach méi Kanner a Jonker an
Zukunft dovu profitéieren. Ech bieden ém Ar
Ennerstétzung.

M. Christian Weis (CSV), Buergermeeschter

Villmools merci, Har Sehovic. Wie kann ech
aschreiwen?

Ech ginn dem Har Baum d'Wuert.

M. Marc Baum (déi Lénk)
Merci, Har Buergermeeschter, fir d’'Wuert.

Ech wéll do ufanken, wou den Har Sehovic
opgehalen huet. Namlech mat dem Hiweis,
datt mer zu Esch zwou Forme vu Primme
respektiv Subsiden hu fir d’'Schoul.

An déi heiten, de Merite scolaire, ass der
doter Form relativ nei. Dat hate mer an der
Vergaangenheet, also viru 15 Joer ass dat net
sou ginn. An ech weess och, datt vill aner
Gemengen dat hunn.

Ech wéll elo keng ganz grouss Diskussioun
doréms ufanken. Ech hunn awer meng
Zweiwel, ob de Merite scolaire wierklech
sénnvoll ass; an dést op verschiddenen
Niveauen.

Ech weess net, ob et pedagogesch, ech gesinn
de pedagogesche Méiwaert net doranner, e
finanziellen Ureiz ze schafen, fireng bestémmt
Punktzuel ze erreechen. Ech weess, dat

gesinn eng ganz Rétsch Elteren och anescht.
Ech zweiwelen um pedagogesche Méiwaert
vun esou enger Mesure.

Ech denken och, wann et ém de Meritt geet, datt
mer zu Esch dann awer gesinn, an net némmen
zu Esch, mee dat weist de Bildungsbericht, ob
mer net deene Leit eppes ginn, déi et vlaicht
am mannste brauchen. Well et en direkte
Lien gétt vum schouleschen Erfolleg mam
sozioekonomesche Status.

An dann déi drétt Ilwwerleeung, an dar
Richtung ass: De Meritt ass awer eppesimmens
Subjektives. Et gi Kanner oder Jonker, déi
immens Liichtegkeet an der Schoul hunn an
déi ouni vill ze schaffen vill Punkten erreeche
kénnen.

An et sinn anerer, déi sech immens druginn,
déiimmens vill schaffen, déi eigentlech e ganz
grousse Meritt hunn, an awer vlaicht net sou
vill Punkten. An dofir fannen ech déi ganz
Iwwerleeung ronderém, wat ass Meritt, émmer
relativ schwiereg.

Ech begréissen awer, datt an deem heiten
Text zwou Saachen dra sinn. Dat eent ass e
béssen e Paradigmewiessel - also nee. Et ass
e Paradigmewiessel. Wat ech namlech gutt
fannen, wat d'Centres de compétences ugeet,
wou een d'office déi Sue kritt. Ganz einfach
doduerch, well et keng Punkte ginn. Op
wat soll een dann de Meritt do bewaerten.
Dat fannen ech ganz gutt a ganz wichteg, datt
Der dat baigemaach hutt.

Datt een en Ofschloss, en Diplom, wéi
dat notamment bei Studenten, awer och
Premieresdiplomer ass, datt een dat wirdegt,
dat fanne mer an der Rei. Mee ob een elo 44
oder 45 an der Moyenne huet an doduerch
kritt een da méi oder manner Suen, fannen ech
awer e béssen, jo, ka meng Begeeschterung
sou net fannen, sou datt ech mech heienthale
waert.

M. Christian Weis (CSV), Buergermeeschter
Villmools merci, Har Baum. Den Har
Ramdedovic.

M. Dejvid Ramdedovic (CSV)
Merci fir de Wuert.

Eischtens, ech géif gar iwwer de Meerwaert-
baitrag vun eise béide Servicer, dem Office
social an dem Service Enseignement
fondamental ervirzehiewen, sou wéi och
d’Engagement fir all Mataarbechter, déi sech
firde Schoulunterstétzung hei zu Esch asetzen.

Mat der sozialer Schoul-Subventiouns-Politik
an 2023 hu mir 392 Schiler énnerstétzt, déi
aus Famillje kommen, déi d’Allocation de
vie chere vum FNS kréien. 351 Schiler am
Secondaire kruten eng Subventiounvun 165 €
an 51 Studenten am Superieur kruten 225 €.
Am Gesamt hu mir 67.140,00 € ausbezuelt.
Awer dat ass net alles.

Mat eisem Merite-scolaire-Programm hu mire
System vu Primmen och op d'Bee gesat, deen
Effort, Encouragement an Erfolg belount. Wéi
bereits gesot, Diplomervum Secondaire 250,
Bachelor 350, Master 450 oder Doktorat-
Diplom mat 550.

Déi symbolesch a finanziell Ennerstétzung
weist kloer, dass schoulesch Leeschtung
an eiser Stad geschatzt a geférdert gétt.
Den Total vun den Ausgaben am Kader
vum Merite scolaire an der Kontinuitéit
geklommen. A loosst mech soen, dat mécht
mir perséinlech grouss Freed.

2023 waren 117.885,00 € an d’lescht Joer
waren et 145.375,00 €. An de Budget fir
2025 ass eng liicht Erhéijung op 170.000 €
virgesinn.

D’Zuele schwatze fir sech. Déi beleeén eis
Engagementer, an eis Jonk ze investéieren,
hinne Méttel a Méiglechkeeten ze bidden,
fir hir Ziler ze erreichen an aktiv an eiser
Gesellschaft deelzehuelen.

Ech wéll och de Serids an de Transparenz an
der Gestioun felicitéieren. D'Demande geet
no kloer a faire Krittare behandelt. Refuse si
bedauerlech, mee se kénne sinn noutwendeg,
firsécherzestellen, dass d'Héllef déi erreecht,
déi se wierklech brauchen.

Am Schouljoer 2023/24 goufen Ufroe
beispillsweis weéinst zu niddreger Moyennen,
falschen Donnéeén, net ofgeschlossen Diplomer
oder onpassende Wunnsétz refuséiert.

Ech wéll zum Schluss betounen, datt eis Stad
net némmen eng sozial Stad ass, mee och eng
Universitéitsstad, wou mir eis Schuler an eis
Studente motivéieren an énnerstétzen, firsech
eng besser Zukunft an enger dynamescher
a prosparitarer Gesellschaft opzebauen.
Ech soen lech Merci.

M. Christian Weis (CSV), Buergermeeschter
Villmools merci, Har Ramdedovic. Den Har
Schmit an duerno d’Madamm Ragni.

M. Bernard Schmit (ADR)

Merci fir d"Wuert, Har Buergermeeschter.
Jo, Dir wésst jo, datt ech alt emol e wéineg
Kritik ausuben. An désem Fall kann ech dat
leider net maachen. Ech muss also soen, datt
ech dat ausserordentlech begréissen.

Dat ass symbolesch wichteg, praktesch a reell,

datt meralso op de Wee ginn, also fird'Schdiler,
fir déi Studéierend eng wierklech gutt Saach.

A mir maachen domadder och eppes fir hir
Zukunft. An och, firhinnen am Fong geholl erém
matzedeelen, wéiwichteg déi Waerter sinn, wéi
wichteg, datt et ass, datt ee sech och ustrengt.
An datt, wann een dat och mécht, datt een
dann och um Ennvum Tunnel eng Recompense
gesait a kritt ass méi wéi natierlech.

Ochwann ech oft vu Budgete schwatzen, solle
mer soen, heisinn déi Sue ganz guttinvestéiert.
An dat kann ech absolutt begréissen. An dat
ass eng, ech géif bal soen, eng super Initiativ.
An ech elo halen ech awer op mam Lob. Firdat
eropgesat ze hunn, also dat ass wierklech gutt.

Ech wéll betounen, nieft dem Meritt, wéi
et jo scho gesot ginn ass, gétt et och nach
déi aner Sozialhéllef, déi wou jo mat der
Allocation de vie chére also am Fong geholl
zesummenhankt. An do ass jo dann och
gesuergt, fir datt déi Fall, déiwou sozial net
sou gutt do stinn, och eppes kréien.

Also am Fong geholl ass dat e Package, dee
wou sou gutt ass, wéi en elo opgestallt ass.
An ech kann also soen, mir énnerstétzen dat.
Mir énnerstétzen och déi Augmentatioun.
Mir mengen, dat war eng gutt Saach a si
vill d’accord mat dar heiter Saach. Merci
villmools.

M. Christian Weis (CSV), Buergermeeschter
Merci, Har Schmit. D’'Madamm Ragni an
duerno d’Madamm Agovic.

Mme Mandy Ragni (déi gréng)

Merci, Har Buergermeeschter.

Fir direkt op dem Har Baum - den Har Baum
20 Joer zeréckgaangen, wat de Merite

scolaire. Virun 20 Joer hate mer deen net.
Deen ass nach guer net sou laang do.

Deen ass namlech 2018/19 fir d'éischt
an d’Liewe geruff ginn an ass u sech eng
offiziell Unerkennung fireng gutt schoulesch
Leeschtung, onofhdngeg vu senger sozialer
Situatioun.

Echfannen et wierklechimmens gutt, dass mer
elo heieng Upassung maache vun den Delaien,
well ganz oft hu mer jo awer Studenten, Uni-
Studenten, déi awer nach Examen hunn an
dann awer duerch déi Examen den Delai net
konnte respektéieren, fir dann d’'Demande
eranzereechen. Dofir e bésselche méi Sputt,
méi Flexibilitéit, denken ech, kénnt de
Studenten an de Schuler wierklech zegutt.

Wat awer hei wichteg ass, an ech mengen,
dat ass och scho gesot ginn, dat ass, dass een
eigentlech déi zwou Primmen net vermésche
soll. Dat eent ass de Merite scolaire, dee sech
jo wierklech op d’schoulesch Leeschtung
baséiert.

An dat anert ass déi Aide sociale fir déi sozial
schwaach Familljen, déi dann eeben dee
Moment do gehollef kréien an déi och un
d’Allocation de vie chere gebonnen ass an
déi och dann indexéiert ass.

Wat hei awer wierklech och immens flott ass,
ass, dass déi eng Primm net déi aner Primm
verhénnert. Dat heescht, et ass net, well een
déi Primm fir sozial schwaach Famillje kritt, dass
een elo net kann de Merite scolaire.

An ech fannen, dass dat awer trotzdeem nach
eng Kéier eng zousatzlech Motivatioun och ass
fird'Schuler. An ech fannen dat wierklech - an
d'Studenten. An ech fannen dat wierklech eng
gutt Saach, dass mer dat hei zu Esch och elo
hunn. Merci.

M. Christian Weis (CSV), Buergermeeschter

Merci, Madamm Ragni. D'Madamm Agovic.

Mme Enesa Agovic (LSAP)
Merci. Merci och de Virriedner.

Effektiv, also mir mussen och soen, dass dee
sozialen Aspekt sécher net ze ignoréieren
ass, bezéiungsweis dass en nozevollzéien ass.
Mir kennen d’Ausgangsbedingunge vu ville
Schulerinnen a Schuler hei zu Esch. An déi
dierfe mer natierlech och netvernoléissegen.

Heischwatze merdann awervun engem Merite
scolaire. An ech mengen och wierklech, dass
do - et gétt kee pedagogesche Meerwaert
dofir. Mee et ass awer gutt, dass mer och eng
Kéier un den Effort vun deenen denken, déi
oft vergiess ginn, well do jo scheinbar alles gutt
klappt.

An dass déi dann och Unerkennung fannen,
dat begréisse mer, dat énnerstétze mer. Ech
hat dat och schonn an der Schoukommissioun
deemools gesot. An dowéinst waerte mir och
dés Erhéijung matstémmen.

Natierlech ass nach Sputt no uewe fir
Verbesserungen, wéi zum Beispill firwat den
Ofschlossdiplom, de Premieresdiplom, firwat
gétt deen net no de Moyennen unerkannt
a just eng Primm ginn. Oder iergendeppes
ausschaffen, fir grad deene Schiler, déi
Schwieregkeeten hu beim Léieren, déi sech
wierklech vill vill Méi ginn, vlaicht hir Talenter
unzeerkennen.

Dat si fir an Zukunft vlaicht Verbesserungs-
virschléi, un déi ee kéint denken. Mee wéi
gesot, mir énnerstétzen dat hei awer och.
Merci.

M. Christian Weis (CSV), Buergermeeschter

Villmools merci. Dann den Har Sehovic.

M. Meris Sehovic (déi gréng), Schiffen

Merci, Har Buergermeeschter. Merci fir déi
breet Ennerstétzung.

Et bleift mer eigentlech net vill ze soen. Vlaicht
dat: Et ass de pedagogesche Méiwaert u sech,
oder d'Plus-value dovunner ugeschwat ginn. Ech
géing dorobber antweren, dass de Merite scolaire
net onbedéngt eng pedagogesch Mesure ass. Et
assvirun allem eng Unerkennung firen Effort, fir
eng Leeschtung, déi erbruecht gétt.

Wat d’sozioekonomesch Inegalitéiten
an der Schoul ugeet, an do wésse mer jo
méttlerweil, no enger sélleger Diskussiounen
hei am Gemengerot, dass mer, mengen
ech, do souguer eng anlech Analys hunn.
D’sozioekonomesch Inegalitéiten an der
Schoul sinn ze grouss a sinn an de leschte Jore
meéi grouss ginn, amplaz dass se méi kleng gi
sinn. An dat ass e Riseproblem.

An de Problem, dee mer op ville verschiddenen
Niveaue |éise mussen, dat waerte mer net eleng
als Stad Esch kénne léisen. Mee och als Stad
Esch waerte mer musse Léisunge proposéieren.

Mirhunn dat gemaach, zum Beispill andeems
mer sait désem Schouljoer eigentlech jo den
Indice socio-économique bei der Distributioun
vun de Léierressourcen agefouert hunn an
domadder sécherstellen, dass mer eng méi
gerecht Verdeelung vun de Ressourcen a
vun de Léierstonnen am Endeffekt op déi
néng Escher Schoulentitéiten assuréieren,
déi eeben och assuréiert, dass Kanner,
déi besonnesche Férderbedarf hunn, och
zousatzlech Ressourcé kréien.

Mir investéieren op engem héijen Niveau a
Schoulen. Mir hu virdru geschwat iwwer eng
nei Schoul, déi gebaut gétt.

Et ass mer wichteg eigentlech, dass grad
bei deene Montanten, déi mervirdru gesinn

7~



hunn a bei den Diskussioune ronderém nei
Schoulen, dass mer net vergiessen, dass mer
och en historesche Bestand hunn u schéine
Schoulen an u schéine Schoulgebaier.

An et ass eeben och eng Saach vum Schoul-
raum, wei gutt ee ka léieren. An doweéinst ass
och e qualitativ héichwaertege Schoulraum
eng Prekonditioun fir schoulesche Succés.
Afirochd'Ofbauevunde sozioekonomeschen
Inegalitéiten an der Schoul.

An doweéinst ass merwichteg ze betounen, dass
mer net némmen nei Schoule bauen, mee dass
mer eigentlech haut a quasi alle Schoulgebaier
um EscherTerritoire Projeten ugestouss hunn,
fir Renovatiounsaarbechten ze maachen, voir
fir dat schoulescht Emfeld ze verbesseren. An
op deem Wee wélle merweidermaachen. Ech
soen lech Merci fir d’Ennerstétzung.

M. Christian Weis (CSV), Buergermeeschter

Villmools merci, Har Sehovic. Do waerte mer
elo ofstémmen. Au vote.

Enesa Agovic
Marc Baum

Pascal Bermes

Liz Braz

Tammy Anna Broers
Bruno Cavaleiro
Steve Faltz

Ben Funck
Pierre-Marc Knaff <4 (Daliah Scholl)
Sacha Pulli

Mandy Ragni

Dejvid Ramdedovic
Bernard Schmit
Daliah Scholl

Meris Sehovic

Jean Tonnar
Christian Weis

Joy Weyrich

André Zwally

M. Christian Weis (CSV), Buergermeeschter

Hat Dir Ar Abstentioun virdru begrénnt, Har
Baum? Okee.

3.1. Bois du Souvenir: projet de restructura-
tion ; présentation

3.2. Réfection du chemin en forét ; devis;
décision

M. Christian Weis (CSV), Buergermeeschter

Da komme mer bei den nachste Punkt. Den
Har Sehovic huet d"Wuert.

M. Meris Sehovic (déi gréng), Schaffen
Merci, Har Buergermeeschter.

Ech géing d’Propos maachen, fir de Punkt
3.1 an 3.2 zesummen ze diskutéieren an och
zesummen ofzestémmen, well et sech u sech
ém de selwechte Projet handelt.

Et gétt Plazen an eiser Stad, déi si méi wéi
just éffentlech Plazen oder Parken. An eise
Béschkierfecht, eisen Erénnerungsbésch
ass defenitiv eng esou eng Plaz. Eng Plaz vu
Respekt, vun der Rou, wou d’Liewen, awer och
seng Verganglechkeet sech eigentlech ganz
natierlech begéinen. Eng Plaz vun Erénnerung
firMénschen, déi net méi bei eis sinn, mee déi
Spueren hannerlooss hunn. An eiser Stad, an
eiser Geschicht, an eisen Haerzer.

Ech maachen e kuerzen Historique vum
Site, bevir ech d’'Wuert weiderginn un eise
weltbeschten Escher Fierschter, deen eis
begleet an deem heite Projet. Ech wéilt awer
virdru kuerz den Historique vum Site maachen.

D’lddifire Béschkierfecht, firen Erénnerungs-
bésch kénnt am Summer 2014, oder

konkretiséiert sech am Summer 2014 a gétt
vum deemolege Schaffen Henri Hinterscheid
virugedriwwen.

Et gétt gesicht no engem Standuert,
deen och du fonnt gétt um Gaalgebierg.
Amenagementsaarbechte gi gemaach.
E Parking gétt amenagéiert. An no gutt engem
hallwe Joer Aarbecht kann dann den Escher
Erénnerungsbésch den 20. Méaerz 2015, also
bal genee virun zéng Joer, ageweit ginn.
Saitdeem ass de Béschkierfecht a Betrib,
gétt reegelméisseg a Stand gehalen a vill
frequentéiert vun den Escherinnen an Escher.

Den Erénnerungsbésch sollt émmer
ausdrécklech e Bésch bleiwen, an net e
Kierfecht mat e puer Beem. Dat heescht,
iwwer all déi Joren ass drop opgepasst ginn,
firde Bésch Bésch sinn ze loossen an net mat
onnéidegen Amenagementer zouzebauen.
An dorop, dat ass en Engagement, wélle mir
och weiderhin oppassen.

Haut awer, bal pénktlech zum zéngjaregen
Anniversaire, proposéiere mer, ech géing soen,
e klenge Facelift ze maachen. Mir proposéieren
de Bau vun engem klenge Pavillon de
cérémonie, deen et méiglech mécht, och bei
schlechtem Wieder Zeremonien an Dignitéit
duerchzeféieren. An deen da sécherstellt, dass
Leit och bei schlechtem Wiederam Dréchene
kénne sinn.

Donieft erneiere mer d'Weeér um Bésch-
kierfecht a bauen op der enger oder anerer
Plaz och kleng Stegen aus Holz, déi eebe
Passagen, déi ganz oft eebe ganz naass oder
wou vill Bulli entsteet, déi Plaze méi accessibel
maachen an déi dofir suergen, dass de ganze
Passage bei all Wieder tréttfest ass.

Nach eng wichteg Informatioun: Mir schaffe
mat Holz an deem dote Projet. Souwuel wat
déi puer Stegen ugeet, wéi och de Pavillon.
Dat Holz ass natierlech alles Escher Holz. Holz

20

vun hei. Dat ass eis wichteg, dat ass och eisem
Fierschter wichteg. Dat wéll ech dowéinst
betounen.

Anda kucken ech op eise weltbeschten Escher
Fierschter, ob e prett ass, fir eis vldicht nach
zwou, drai technesch Erklarungen ze ginn. Pol
Zimmermann, Dir hutt d"Wuert.

Pol Zimmermann

Merci, Har Sehovic. Merci fir de weltbeschte
Fierschter. Et gétt bestémmt nach besserer.

M. Meris Sehovic (déi gréng), Schiffen

Weltbeschten Escher Fierschter.

Pol Zimmermann
Avoila.

Merci, dass ech konnt bis laanschtkommen,
firde Projet ze erklaren.

Effektiv, wéi scho gesot ginn ass, virun zéng
Joer ass de Projet entstanen, nodeems just
Betzder, Kal a Schéffleng e Béschkierfecht
haten, war déi Fro och dann du relativ séier
geklaert, ob Esch dann och ee wéilt.

An do war relativ laang iwwer e Standort
geschwat ginn. De Standort vum Gaalgebierg,
ginnech zou, ass netémmerden allerbeschten,
den accessibelsten. Mee et war déi Zait déi
eenzeg Léisung, fir op Escher Territoire e
Béschkierfecht ze maachen.

An no langerem lwwerleeén an och ... u sech
war émmer gesot ginn, Bésch sollt Bésch
bleiwen. An dunn hu mer awer decidéiert,
e Pavillon ze bauen. Kuerz vlaicht en
techneschen Detail. Also dat ass den Areal vum



Béschkierfecht, odervum Erénnerungbésch,
hannert dem Parking énnert dem Hotel Seven.
Do ass och rezent eng Toilette installéiert ginn
um Parking vum Service Hygiéne.

An do leeft nach @mmere Wee, de Lannewee,
iwwerhalb, dat ass dee mat de Luuchten, an
énnerhalb d'Weeér Richtung Gaert. Dee Wee
u sech verbénnt de ganze Béschkierfecht.

Dotéscht ass e Wee, deen ass u sech Emmer
getréppelt ginn, ass dunn e bésse rafistoléiert
ginn a waert elo ganz opgewaert ginn
duerch de ganze Béschkierfecht, dee sech
dann an der Métt och nach zitt. Also et ass e
foussleefege Wee. Et ass elo keen, wou mat
Autoen oder sou ka gefuer gnn.

Den Historique ass scho gesot ginn. Vlaicht
nach just ganz kuerz, wat awer interessant
ass. Mirhu 36 Beem ausgewielt, avun deene
36 Beem sinn u sech zéng Verstreeunge
meiglech. An dovunner sinn der 242 elo
schonn, Stand géschter, besat. Also et ass,
zénter ech d’Powerpoint eraginn hunn, nach
kee baikomm. Gottseidank.

Dat sinn derschovillan do muss een och eng
Kéier drun denken, fir déi Saach e béssen
auszebauen. Dat heescht, firnach méi Beem
auszewielen, respektiv d’Areal e béssen ze
vergréisseren. Do si mer awer nach net.

Op zéng Joer gerechent, kann ee sech jo do
ausrechnen, wéivill Verstreeunge pro Joer hei
um Béschkierfecht sinn.

Dann hu mer effektivde méttelste Wee, dat sinn
eloebéssentechnesch Erneierungen, déivirgesi
sinn. Um méttelste Wee, deen ass dann awer
effektivémmer mat ganz vill Bulli verbonnen,
respektivdo koume vill Reklamatiounen eran,
dass do géif Waasser lafen.

Jo, dat ass eng Quell vum Gaalgebierg. An
déi waert och elo e béssen opgewaert ginn

an duerch e Steg, dee sech dann do iwwer
déi Quell zitt e béssen, d'Leit do e bé&sse méi
propper duerch d’'Métt vum Béschkierfecht
da leeden.

Voila, do gesait een e béssen déi Weeér, wéi
déiam Moment ausgesinn. Do waerten awer
elo en neie foussleefege Wee - do si mer
sougueram Timing e bésse virdrun. Do waert
elo Enn nachster Woch ugefaange ginn, déi
Weeér erém in Stand ze setzen. Dat heescht
u sech och, dass mer kucken, dass d'Leit do
proppere Fousses kénnen duerchgoen.

Lénks gesait een dann u sech de foussleefege
Wee, wou schonn en Deel gemaach ginn ass.
Sou soll dat dann och op den anere Weeér
ausgesinn.

Riets ass e Pavillon aus der Stad Létzebuerg,
deen u sech do als Modell zeréckbehale ginn
ass. Mir waren der e puer kucken. An dat do
ass sou e Sechseck, deen esou ausgesait. Also
lénker Hand ass de Schema. De Pavillon gétt
elo net riseg. E soll och méi op si wéi deen
aus der Stad Létzebuerg. Dass een eeben
wierklech Luucht erakritt.

An dass d’lddi eeben, riets ze gesinn um
Modell, dat ass elo e Modell vu Monnerech,
wou op deene Panneauen do och nach
eng Kéier dann de Béschkierfecht erklaert
gétt. Respektiv déi aner Sait waerten dann
d’Plaquetté vun de jeeweilege Beem
drophanke mat de jeeweilegen Nimm.
Dat heescht, et gétt eng richteg Place de
cérémonie, wou dann eeben d’Leit do och
kénnen gesinn, op wat fir Beem wat fir Leit
verstreet goufen.

De Kaschtepunkt ass fir de Pavillon - de
Pavillon gétt gebaut, wéi gesot, aus Holz, dat
mer zu Esch aus de Béscher eraushuelen. Dat
meescht ass Eechenholz. Dat gétt geholl aus
dem Lankelzer Bésch, oder ass scho geholl
ginn. An ass amgaangen, fabrizéiert ze gi bei

ProActif zu Kaerjeng an hirer Schrainerei.
Déisinn amgaangen, de Pavillon opzebauen.
An ewaert ongeféieran engem Mount faerdeg
sifirdann de Placement. Do ginn nach e puer
Terassementsaarbechte gemaach.

An Dir hutt et vlaicht gesinn, déi do rezent
spadséiere gaange sinn oder mam Vélo do
laanschtgefuer sinn: Mir hunn do e ganze
Koup futtis Beem ewechgeholl. Dat ware
Péppelen, relativ héijer. Relativ opwendeg,
fir ewechzehuelen. Do ass eng spezialiséiert
Firma komm, déi och d’Beem huet missen
demontéieren, firdann och net ze vill Schued
ze maachen.

Do op déi Plaz, wou elo groussraimeg e béssen
ewechgeholl ginn ass, do kénnt de Pavillon
stoen.

An dann nach e kuerzt Beispill. Wéi gesot,
Beispiller, déi mer schonn hunn, wou eeben
Escher Holz geholl hunn. De Pavillon kénnt
dann effektiv, de ganzen Deel kénnt aus
dem Lankelzer Bésch, an en Deel dovun,
fir d’'Gespaer ze maachen, selwer vum
Gaalgebierg. Voila, ech soen lech Merci.

M. Meris Sehovic (déi gréng), Schéffen
Merci, Har Zimmermann.

Da géing ech d"Wuert nach eng Kéier, Har
Buergermeeschter, wann Dir erlaabt, kuerz
un den Etat-civils-Schaffe Bruno Cavaleiro
ginn, fir eis nach vladicht e puer Zuelen ze soen.
M. Bruno Cavaleiro (CSV), Schiffen

Jo, merci.

E puer Zuelen. Ech mengen, den Har

Zimmermann huet schonn e puer Eckzuele
gi par rapport zum Béschkierfecht. Ech muss

do soen, dass mer 34 Beem jo hunn, dovunner
dierfe pro Bam zéng Leit verstreet ginn.

Et sinn der elo schonn zwee vun deene
Beem, déi elo voll sinn. Dat heescht, déi
mer de Moment net méi kénne benotzen.
Sou dass dann nach 32 aktiv Beem
bleiwen. An ongeféier am Joer hu mer 50
Verstreeungen um Béschkierfecht. An dat si
+/- eng vu fénnef Begriefnisser hei zu Esch.

M. Christian Weis (CSV), Buergermeeschter

Merci, Har Cavaleiro. Ginn et Wuert-
meldungen? Madamm Weyrich.

Mme Joy Weyrich (CSV)

Merci villmools. Ech hu just eng technesch
Fro.

No wéi enge Krittare ginn déi Beem
ausgewielt, fir dann ze verstreeén? A firwat
zéng Verstreeungen? Ass dat fir de Liewenslaf
vum Bam oder ass dat an engem Joer?

Pol Zimmermann
Firvlaicht op déi éischt Fro ze antweren.

Normalerweis gi Beem erausgesicht, déi u
sech déi langst Liewensdauer hunn. Dat ass
u sech hei an eisem kontinentale Klima
d’'Europaesch Buch, d'Routbuch. Oder
d’Eech, d’Europaesch Eech. D'Still- oder
d’'Drauweneech.

Dat ass awer sou, hei zu Esch hu mer u sech
e ganz grousse Buchenareal. Fir do Eechen
erauszefannen, war relativ schwiereg. An um
Gaalgebierg hu mer e puer Exemplairé stoen.
Dofir hu mir u sech e Mix gemaach u Beem,
déiu sech am langste kénne liewen.

A wat bei den Eechen extreem interessant
ass, ass, se sinn u sech Totasterhalter.
Dat heescht, déi doudeg Ascht, déi dranner
hanken, déi bleiwen u sech, bis d’Eech ganz
ofstierft, bleiwe se dran. Dat heescht, et
ass elo net @émmer, dass do Entretien muss
gemaach ginn. Dass do iergendwéi de Risiko
ass, dass do doudeg Ascht eroffalen.

Dat ass am Fong de Krittar, fir auszewielen.
Do hate mer eis u sech mat der ANF eng
Charta ginn 2010, wou da verschidde Krittare
waren, fir auszewielen.

Déi Saach mat den zéng Beem, dat war u
sech eng Saach, déi ass zesummen am
Groupe de travail ausgewielt, wou den Henri
Hinterscheid dra war, wou zwee Leit aus
dem Etat civil dra waren. An dat war quasi
wéi e Pilotprojet, well et goufen nach netvill
Exemplairen zu Létzebuerg. Et gouf effektiv
Betzder, dat war den éischten. An duerno
Kal-Schéffleng.

A mir hunn do e bésse mat Kal-Schéffleng
zesummegesat, fir ze soen, wéi maache si et.
Ando ginn et ganzvill verschidden Aarten, fir
Verstreeungen ze maachen. Dat heescht, déi
eng maachen anonym, déianer maachen Zink
ronderém de Bam.

Mat Zink - do hu se dann émmer e Lach
gemaach an dann hu se den Inhalt vun der
Urn do era geschott an erém zougemaach. An
doduerch, dass Déieren dat emol opgerappt
hunn, ass dunn d’lddi komm, fir dat zu Esch
am Hallefkrees ze maachen. An einfach do
d'Verstreeung ze maachen.

An déi zéng koumen dunn iergendwann
eng Kéier eraus, fir och emol en Ordre de
grandeur vun deem Ganzen ze hunn. Also
do hunn ech elo keng aner Erklarung, wéi
dass mer do iergend eng Zuel hu missen
asetzen.

Ech hunn och den Depliant matbruecht,
wou déi Saachen drastinn. Falls een déi nach
net huet. Ech leeé se mol heihanner.

M. Christian Weis (CSV), Buergermeeschter

Merci. Den Héar Faltz, duerno d’'Madamm
Scholl.

M. Steve Faltz (LSAP)

Merci, Har Buergermeeschter, fir d"Wuert.
Merci den Hare vun der Forstverwaltung fir
d’Erklarung.

Ech froe mech, ob een déi soll mat sou vill Luef
iwwerschédden. Se sinn nach sympathesch.
Net dass se eis rutschen hei.

Mee ech wéilt awer natierlech mam Luef och
net spueren, well ech fannen -an déi Leit aus
der Finanzkommissioun si meng Zeien. Ech
hat dat do scho gesot, net némmen, dass de
Projet wichteg ass a richteg ass, mee en ass
och super integréiert.

Mir wéssen et alleguerten, wa mer mol e
Begriefnis mussen halen do am Bésch, dass et
immens wichteg ass ... also mir op jidde Fall, dass
ech dat ganz flott fannen, dass ee wierklech an
de Bésch erageet. Dat bleift och esou.

An awer mierkt een émmer erém, dass
verschidde Leit do sinn, déi sech wierklech
schwéier dinn, fir op d’'Plaz ze kommen. An
ech mengen, dass dat hei e schéine Konsens
ass fir en lIwwergang, fir dat ze maachen.

An ech muss, virun allem Price-Tech muss ech
luewen. Dat ass wonnerbar. Dat ass rar, dass ee
sou vill fir sai Geld kritt. Dofir e grousst Luef un
d’Leit vun der Fortverwaltung, fir dee flatten,
wichtegen a schéin integréierte Projet. Merci.

M. Christian Weis (CSV), Buergermeeschter

Merci, Har Faltz. D’"Madamm Scholl.

Mme Daliah Scholl (DP)

Och e grousse Merci, Har Zimmermann, fir déi
ausgibeg Erklarungen.

Ech mengen, mirsinn eis alleguer eens, d'Séil
fénnt am Bésch hire Fridden, an dat an deene
véier Saisone vun engem Liewe vun engem
Ménsch. An och déi allerlescht.

Ech mengen, mir ginn, ganz vill énner
eis Escher Biergerinnen a Bierger si mer
énnerwee. An ech kann lech awer soen, dass
ech sou oft dorop ugeschat gouf, dass den
Terrain schwéier accessibel wier.

Also mir ginn hei wierklech mat désem
Facelifting an eng Richtung, wou mer eise
Leit wierklech entgéintkommen. Weéi Der
weésst, sinn ech ganz, ganz vill am Bésch. An
Allerhelljen ass am Fong och e Moment, wou
d’Leit sech do nees erém hinner besénnen. An
do hunn ech dann effektiv gesinn, wéi d’Leit
sech dann do versammelen.

An ech mengen, wa mir dat Ganzt elo sou
opstellen, dass dat wierklech e Lieu de reccueil
gétt, mat och deem Chalet - fannen ech am
Fong luewenswaert.

Elo meng Fro zum Chalet. Well mer vill Leit
mat engem Rollator hunn oder Leit hunn,
déi schwéier sétzen an am Stoe sinn. Ech hat
gesinn, dass do sou Banke waren. Do wollt ech
froen, ob déi doiergendwou kéinten integréiert
ginn, fir dass mer do effektiv och de Leit ...

(Bild gétt an der Presentatioun gesicht)

Ech mengen, et war dat vun der Stad
Létzebuerg. Do.

Do wollt ech froen, ob et iergendwéi och
esou e Plang gétt, wou d’Leit sech kénnen
och hisetzen. Firdass merdo deene Leit, déi
schwéier am Stoe sinn an am Sétze sinn, eng
Méiglechkeet bidden. Merci.

M. Christian Weis (CSV), Buergermeeschter

Har Zimmermann, wéllt Der drop antweren
direkt?

Pol Zimmermann
Jo, ech kann direkt drop antweren.

Et ass esou, dass merelo e bésse méi grouss-
raimeg do déi Beem ewechgeholl hunn.
Dat heescht, et bleift och Plaz. Eischtens
wollte mer emol souwisou Banken dran
integréieren. An och nach fir baussen,
respektiv vis-a-vis kénne mer dat mat
an dee Chalet oder ronderém de Chalet
integréieren.

An och den Emplacement vum Chalet ass elo
am meéttelste Wee. Dat heescht, direkt vum
Parking riichtaus eran op 100 Meter gewielt.
Dass u sech Leit mam Rollstull, mam Rollator ...
déi ganz Besoine fir de PMR sinn erféllt, fir
weéinstens bis bei den Zeremoniechalet ze
goen. Dofir ass och den Emplacement um
méttelste Wee gewielt ginn. An net méi uewen
um Lannewee.

M. Christian Weis (CSV), Buergermeeschter

Den Har Baum an duerno den Har Schmit.

M. Marc Baum (déi Lénk)

Merci, Har Buergermeeschter. Mercioch dem
Har Zimmermann fir dés Erklarungen.

Ech waert elo net probéieren, nach
Superlativer ze fannen, wat de weltbeschte
Fierschter ugeet. Wann et domadder
duergeet. Ob een net de beschte Fierschter
aus der Méllechstrooss misst soen oder nach
weider goen.

Et weist awer, och wa mer elo e bésse
gecksen, d’Affektioun, déi mer, mengen ech,
parteiiwwergraifend hunn, firdee Bésch an déi
Béscher, déi mer zu Esch hunn, a virun allem
d’Verwaltung vun deene Béscher.

An den Har Sehovic ass ganz am Ufank drop
agaangen, ech mengen, wat 2014 respektiv
2015 geschitt ass. Wat mer als Gemengerot
och alleguer, mengen ech, matgedroen hunn,
dat ass, datt et eng Reflexioun ginn ass, firen
aneren Emgang mam Doud och ze fannen. An
och en aneren Emgang mat Trauer.

An dee Béschkierfecht war, mengen ech,
eppes ganz Wichteges. An ech gesinn dat,
wat hei elo fir effektiv ganz wéineg Sue
proposéiert gétt, genau an dardoter Linn, fir
en aneren Emgang mat Trauer entwéckelen
ze kénne fir déi Leit, déi dat wéllen. A virun
allem och, fir e wiirdevollen Emgang mat
Trauer do ze hunn.

Ech mengen, verschiddener vun eis hate
schonn d’Erfarung, datte en do huet missen
Zeremonien halen oder begleeden. An d’'Leit
stoungen am Schloreen a sinn duerch de Bulli
dohinner getréppelt.

Fir genau déi Situatiounen ze verhénneren,
gétt dat hei elo gemaach. Ech fannen et och
asthetesch, wat mer bis elo gesinn hunn, awéi
eng Richtung et geet, wierklech ganz gutt.

Wichteg ass och, well déi Situatioun hat een
och, datt et zumindest bis zur dar Place de
reccueil, datt et PMR-gerecht ass. Och datwar
an derVergaangenheet heiansdo net @mmer
sou evident.

An och wann een normalerweis seet, et soll
keen Holz mat an de Bésch huelen, fannen ech
dat heiawer och ganzrichteg, wéi déi Passerell
gebaut ginn ass. Mat och nohaltegen a lokale
Produite soll dat alles entstoen. Dat ass alles
wierklech wonnerbar.

Ech hatt awer zum Schluss och nach eng Fro.
Et ass virdrun ugeklongen, wann ech richteg
sou am Kapp rechnen, matgezielt hunn, zwee
Dréttel vun de Beem sinn ongeféier no den
aktuelle Krittare besat. Innerhalb vun zéng
Joer.

Dat heescht, et muss ee schonn drun denken,
wat maache mer an drai, véier Joer, wann
dann alleguer d’Plaze besat sinn. Ginn et
do schonn lwwerleeungen? Mécht een den
Espace méi grouss oder seet een, déi zéng,
dat ass elo eigentlech keng wéssenschaftlech
festgeluecht Zuel? Et kann een eventuell
eropgoen.

Hutt Der do schonn Iwwerleeungen? Souwuel
op der Sait vum Schafferot wéi och vldicht op
der Sait vun der Forstverwaltung. Merci.

M. Christian Weis (CSV), Buergermeeschter

Merci, Har Baum. Do antwert den Har Sehovic
herno drop.

An dann ofschléissend den Har Schmit.

M. Bernard Schmit (ADR)

Merci, Har Buergermeeschter.

Hei kann ech natierlech och némme luewen.
De Ménsch kénntvun der Natur, aniergendwa

geet en do och an d’Natur zeréck.

Et ass e schéine Projet. E Projet, wou och
budgetsmeéisseg natierlech eng Affar ass.

Also et kascht jo am Fong geholl wierklech net
vill. Et hélleft de Leit och, sech vun hire léiwe
Leit ze verabschiden. Et ass also némmen eng
Saach, wou een absolutt begréisse kann.

Pluspunkt: de Chalet. Jo, dat ass en Ort, wou
sech och iwwerluecht ginn ass, wéi kénne mer
et maachen. Et ass och gekuckt gi parrapport
zudeem, wat schonn ass, fir dat mat afléissen
ze loossen an esou déi optimaalst Léisung ze
fannen.

Ech kann also och hei némme Merci soen.
Dem Har Zimmermann a senger Ekipp.

Weéi gesot, Crematioun gétt och Emmer méi
wichteg, wat am Fong geholl normal ass. An
deem Sénn ass eng Entwécklung fir mech,
déiwou verstandlech ass, datt d'Leit dat esou
wielen.

Weéi gesot, vu mir aus och en absolutte Yes
fir dee Projet. An ech soen de Leit Merci, déi
wou dat ermeéiglecht hunn.

Ech mengen, dat muss een elo e béssen am
A behalen. Also mir hunn duerchaus elo mol
nach fireng Rei Jore Plazen do. Ob merdann
doriwwer eraus am PAG mussen d'Densité
Logement erhéijen oder net, dat waerte mer
préiwen.

Ech maachen awer och nach den Hiweis, dass
mer jo nieft dem Erénnerungsbésch nach de
Jardin du souvenir hunn hannert der Chapelle
vum Lallenger Kierfecht. Och do gi Streeunge
gemaach. Mir behale mam Etat civil, mengen
ech, déi Situatioun am Bléck. A mir waerte
ganz sécher dofir suergen, dass mer och an
Zukunft genuch Plaz hunn.

Merci fir déi breet Ennerstétzung.

M. Christian Weis (CSV), Buergermeeschter

Da géinge merd’Punkten 3.1an 3.2 zesummen
ofstémmen. Au vote.

™ Marc Baum

™ Pascal Bermes
M. Christian Weis (CSV), Buergermeeschter ™ LizBraz

o Tammy Anna Broers
Villmools merci, Har Schmit. ™  Bruno Cavaleiro

™  Steve Faltz
Da soen ech lech Merci, Har Zimmermann, fir ™ Ben Funck
Ar Presenz. Maacht de Mikro wannechgelift ™ Pierre-Marc Knaff ~ (Daliah Scholl)
nach aus. ™  Sacha Pulli

i Mandy Ragni
An da“ginn ech dem Har Sehovic d’'Wuert, fir ™ Dejvid Ramdedovic
nach Antwerten ze ginn. ™ Bernard Schmit

™ Daliah Scholl

™  Meris Sehovic
M. Meris Sehovic (dél gréng), Schaffen g Jean Tonnar

™  Christian Weis
Merci, Har Buergermeeschter. Ech mengen, ™ Joy Weyrich
dass de Fierschter schonn déi allermeescht ™  André Zwally
Froe beantwert huet.
Et ass d’Fro do no der maximaler Capacitéit,
Auslaaschtung an esou weider gestallt ginn.

4.1. Convention relative au Club Aktiv Plus
« Mosaique Club » pour I'année 2025 ;
décision

M. Christian Weis (CSV), Buergermeeschter

Da komme mer bei d’Konventiounen. Déi éischt
ass mam Club Mosaique. Den Har Zwally huet
dWuert.

M. André Zwally (CSV), Schéffen

Merci, Har Buergermeeschter. Et ass eng
Konventioun, déi mer alljoers hei ze stémmen
hunn.

Ech mengen, d’Konventioun ass jo op
d'Bedreiwen vum Mosaique Club Aktiv Plus fir
2025.An do hutt Der och follgend Dokumenter,
déi mer lech zoukomme gelooss hunn.

Dat ass d’Konventioun fir 2025, déi och vum
Familljeministere all Joer un de Gestionnaire
Doheem Versuergt an duerno un d’'Stad Esch
geschéckt gétt. An hiren Annexen hutt Derde
Relevé vum Personal, d’finanziell Bedeelegung
vum Staat. An dann och d’'Conditions
générales, déi 2020 vun den eenzelne Partner
fir2020 bis 2022 énnerschriwwen goufen. An
duerno, wat mer alljoers dann och maachen,
nach en Tacitement bis 2025 verlangert
goufen.

Ech mengen, d’Plattform war zesummen den
18.Maerz2025. Dat duerch de Familljeministar,
de Gestionnaire an och duerch d'Stad Esch,
wou mer verschidde Punkten ugeschwat
hunn. Dat ass den Decompte vun 2024 an
och de Budget 2025, déi an déser Platform
diskutéiert ginn. Déi ginn ugepasst an och
validéiert.

Hei ass ze énnerstraichen, dass de Ministere
en zousatzleche Budget virgesinn huet fir
2025. Dat ass ee Poste ETP 40 Stonnen fir

en Educateur oder eng Educatrice diplémé.e,
eng Formation continue an och e Stagiaire
opzehuelen.

Dat ass ewell nei. Mir hunn och gefrot als
Escher Gemeng, ob dat kéint esou gemaach
ginn. Dat ass akzeptéiert ginn.

An dann och beim Verglach vun der
Konventioun 2025 mat dar vun 2024 ass
eis awer opgefall, datt an der aktueller
Konventioun den interkulturellen Aspekt net
méi erwaant ass.

Dés Missioun ass eis awerwichteg als Gemeng,
ewéi och eis Beméiungen am Kader vum
Pakt vum Vivre-ensemble ze énnerstraichen.
Weider ass d'Gemeng a verschiddenen Artikel
net méi erwaant.

Mir hunn dem Familljeministere dat
matgedeelt, dass hei d’interkulturell Missioun
hei zu Esch eis Wichtegkeet huet. Si ass och
am Gesetz vun 2023 genannt.

D’Vertriedung vum Ministere huet, wat
d’Konventioun 2024, eis gesot, dass dat eng
Iwwergangskonventioun wier, déi och op
d'Gesetzvum 23. August zeréckzeféieren ass,
iwwer d’Qualitéit vun de Servicer un d'eeler
Leit. An dass d’Konventioun 2025, do gétt
et eng Commission d’harmonisation, wou
doriwwer diskutéiert gétt. Do sinn 23 Clibb
LAktiv Plus”heiam Land, déien eenheetlechen
Text kréien, fir deen ze adaptéiert.

Si huet eis awer och gesot, dass eis Remarken,
déi mer géife maachen, se géif mathuelen an
dann, gegeebenenfalls, fir 2026 géif agesat
ginn.

De Mosaique Club Aktiv Plus bitt e vilfaltege
Programm un. Kierperlech Aktivitéiten, kenne
mer alleguerten. De Lifelong Learning, dee si
ubidden, d‘geselleg Aktivitéiten (Keele spillen,
Zesummen an de Restaurant goen), Ausflich

a Visitten, zu Esch vum Waasserwierk zum
Beispill, op Metz oder Namur.

Ech mengen, zu den Zuelen, et sinn 320
verschidde Persounen, déi d’Offer vum Club
Mosaique ugeholl hunn, déi se an Usproch
geholl hunn. Et goufe 84 verschidden
Aktivitéiten ugebueden, wat mat de
reegelméissege wéchentlechen Atelieren a
punktuellen Sortien insgesamt 508 Aktivitéite
waren. A wou an deem Ganzen iwwer 3.653
Presenze sinn.

D'finanziell Participatioun vum Staat fir2025
gesait 425.498 € viran d’'Stad Esch, mir hunn
am eisem Budget iwwer 200.000€ fir 2025
virgesinn.

Dobéi ass ze bemierken, datt de Staat 87 %
vun de Personalkaschten dréit a mir als Stad
Esch 13 %. Glaichzaiteg hu mer awer och nach
en Deel, dee mer matfinanzéieren. Dat ass déi
Brochure, déi Der kennt, déi mer all Trimester
eng Kéier erausginn. An dann natierlech och
Post, Telefon, Informatique an d’administrativ
Gestioun vum ganze Club, déi mir matdroen.

De Club Mosaique Aktiv Plus ass en Acteur
vun eiser Seniorepolitik. E soll eis Matbierger.
innen énnerstétzen net eleng, mee an der
Gesellschaft, souwuel kierperlech ewéi och
mental fit ze bleiwen.

Ech mengen, mir kénnen émmer just
dat maachen, wat ech och émmer op de
Seniorefeier a bei all Geleeénheet soen: eis
eegen Iddien abréngen, d’Kénnen a Wéssen
vun den Atelieren einfach profitéieren an da
selwer kloer op de Wee ze goen, fir d’Leit
zu enger Participatioun vun all deenen
Aktivitéiten ze motivéieren.

An deem Sénn géing ech lech dann och
bieden, firdés Konventioun 2025 - ausserden
Har Funck huet nach eng Fro - matzedroen.
Mercivillmools

M. Christian Weis (CSV), Buergermeeschter

Ginn et Wuertmeldungen zu déser Konven-
tioun? Den Har Funck huet d"Wuert.

M. Ben Funck (LSAP)

Jo, wat solle mer soen. Verschiddenervun eis
siwarscheinlech jalous, dass se un deem flotte
Programm do net kénnen deelhuelen. Oder
nach net kénnen deelhuelen.

Ech fannen dat doten natierlech immens. Mir
énnerstétzen dat doten och.

Wat mer eis awer gefrot hunn - an et brauche
keng genau Zuelen, mee einfach emol:
Wat ass dat, wat d'Leit dann am meeschte
matmaachen? Ass et éischter Ausflich, sinn
et éischter d’Sportaktivitéiten, sinn et méi déi
Lifelong-Learning-Saachen?

Fir einfach ze kucken - ech mengen, Dir
hutt et gesot, de Programm ass villsaiteg. De
Programm muss émmer erém ugpasst ginn un
déi eenzel Situatiounen, déi mer hunn.

Anetassjoawerflott, dann ze gesinn,wann ee sou
Biller mécht um Schluss vum Joer, fir ze gesinn,
d’Leit ware méi begeeschtert, fortzefueren, aus

Esch eraus oderwéi och émmer.

Merci.

M. Christian Weis (CSV), Buergermeeschter

Den Har Zwally huet d'Wuert.

M. André Zwally (CSV), Schaffen

Also do gétt e Bilan vun den Aktivitéiten. Mir
kénnen lech deen och zoukomme loossen. An
ech ginn et natierlech och virun un de Service

fird'nachst Joer, wa mer dann d’Konventioun
hei nach eng Kéier presentéieren. Déi nei fir
2026.

Do sinn dann alleguer déi Aktivitéiten
opgefouert. Et sinn derrelativvill an dat hankt
émmer dovun of. Et sinn der, déi op eemol da
ganz gutt gi warend enger bestémmter Zait.
Op eemol huele se of, wou mer och net émmer
eng Erklarung hunn. An do sinn anerer, déi si
permanent besat. Dat hankt émmer dovun of.

Anan deem Sénn kritt Der eng Kéier dee Bilan
gewisen an da kritt der d"Zuelen och mat.

M. Christian Weis (CSV), Buergermeeschter

Villmools merci. Dann au vote.

Marc Baum

Pascal Bermes

Liz Braz

Bruno Cavaleiro
Steve Faltz

Ben Funck
Pierre-Marc Knaff 4 (Daliah Scholl)
Sacha Pulli

Mandy Ragni
Dejvid Ramdedovic
Bernard Schmit
Daliah Scholl

Meris Sehovic

Jean Tonnar
Christian Weis

Joy Weyrich

André Zwally

R T T R R R C Y R T T T N YR A €

4.2. Conventionrelative a la gestion locative
sociale pour I'année 2025 ; décision

M. Christian Weis (CSV), Buergermeeschter

Da komme mer bei d’Konventioun mam
Ministere du Logement. Téscht dem Ministere

du Logement an der Stad Esch iwwer
d’'Gestion-locative-sociale-Aktivitéit.

Dat do ass eng vun de Konventiounen, wou ech
s0ss géing soen, et ass déi selwecht wéi all Joer.
Mee dat géing awer dést Joer net stémmen,
well verschidden Annerungen duerch
d’Logementsgesetz, dat neit Logementsgesetz
tatsachlech an dés Konventioun agefloss sinn.

Virun allem sinn et Annerungen am Artikel 1,
wou eeben d’'Gestion locative sociale nach
eng Kéier meéi detailléiert erklaert gétt, wou
da verschidden Aspekter €énnerstrach ginn,
zum Beispill dass d’Krittare vum 201%er-
Salubritéitsgesetz natierlech och fir de GLS-
Kader ze applizéiere sinn.

EnganerNeierung, dat ass, dass d'Subventioun,
déi mir als Stad Esch kréien, vun 120 op 140 €
eropgeet pro Wunneng, déi mir an der GLS
hunn an dann eeben och den Ennerhalt dofir
halen.

Etass och esou, dass mereng explizitt Uspriech-
persoun mussen nennen. Dat ass fird'Stad Esch
d’Madamm Spezzacatena, déirezent Cheffe de
service vum Service Logement genannt gouf.

Ech mengen, dass een de Prinzipp vun der GLS
netméigrouss heierklare muss. Ganz graff: D'Stad
Esch lount bei Privatproprietare Wunnengen un,
dat zu engem méiniddrege Loyersprais. Da kann
d'Stad Esch dés Wunnengen als Sozialwunnenge
weiderverlounen.

Weéi de Loyer berechent gétt, dat stoung an
der Annex zur Konventioun Il. An Dir hutt
gesinn, do gétt et dann déi Limitt vun 10 €
pro Meterkaree. Bei gréissere Wunnengen a
Fixpraisser, maximal Fixpraisser bei méi klenge
Wunnengen.

Dann huet de Proprietar en contrepartie en
Avantage fiscal an d'Stad Esch kémmert sech
ém den Ennerhalt vun der Wunneng.

Am Moment huet d’Stad Esch 20 ofgeschloss
GLS-Kontrakter: 8 Haiser, 10 Appartementer
an 2 Studioen.

Et ass am Moment net esou, dass mer als
Stad Esch aktiv op der Sich sinn no neie
GLS-Wunnengen. Dat lait awer virun allem
domadderzesummen, dass mer nach @mmer
an dar Emstrukturéierung si vum Service
Logement. Dee ganze Prozess mam Audit
a mam Resultance-Prozess. An dofir lait de
Fokus elo éischter an désem Moment nach
op zwee aneren Aspekter.

Dat eent ass wierklech den Ennerhalt vun
eisen eegene Sozialwunnengen, déi mer elo
mol hunn, respektiv muss een och soen, dass
den administrativen Opwand, dee mat der
GLSverbonnen ass, och grouss ass. Dir wésst,
dass mer weider solle Personal an de Service
kréie vum Service Logement. Da kann een
duerno och weider diskutéieren, fir d'GLS-
Aktivitéite weider auszebauen.

Wa mer awer kontaktéiert ginn als Stad Esch,
da gi mer natierlech d'Wunnenge kucken.
An da kucke mer, ob mer ausiergendwellche
Grénn awer selwer d'Wunneng bei eis énner
Kontrakt huelen oder se un aner GLS-Acteure
weiderginn.

Ech ginn lech e Beispill vun engem Grond.
Dat ass, dass eng Famill zum Beispill seet,
entweeder gi mir lech se oder mir gi kengem
anere se. Dann huele mir se léiwer, wéi dass se
guer net géing an de GLS-Marché kommen.

Etass och esou, well eebe grad déi dote Logik
ass, dass mer am Moment als Gemeng dat
e béssen énner Kontroll halen an net aktiv
sichen, dass doweéinst och déi Konventioun
téscht der Agence immobiliere sociale an
dem Office social ofgeschloss gouf, wat
eeben erméiglecht, dass trotzdeem Escher
Stéit den Accés op GLS-Wunnengen hunn.
Dee Moment dann iwwer de Wee vun der AlS.

An et ass och esou, dass d’'Késchte vun dar
Konventioun, wou d’lescht Kéier den Avis
dozou gestémmt hunn, dass déi integral op
d’Stad Esch zeréckfalen.

Ginn et Wuertmeldungen heizou? Dann au
vote.

Enesa Agovic

Marc Baum

Pascal Bermes

Liz Braz

Tammy Anna Broers
Bruno Cavaleiro
Steve Faltz

Ben Funck
Pierre-Marc Knaff 2 (Daliah Scholl)
Sacha Pulli

Mandy Ragni

Dejvid Ramdedovic
Bernard Schmit
Daliah Scholl

Meris Sehovic
Christian Weis

Joy Weyrich

André Zwally

R T R R R Y R R T T R T R R R A Y

4.3. Convention relative a I'organisation
du LOA pour les années 2025, 2026 et
2027 ; décision

M. Christian Weis (CSV), Buergermeeschter
Da komme mer bei d’Konventioun mam LOA.
Den Har Cavaleiro huet d'Wuert.

M. Bruno Cavaleiro (CSV), Schéffen

Merci, Har Buergermeeschter.

Weéi gesot, haut proposéiere mer dem
Gemengerot d’Zoustémmung zu enger neier

draijareger Konventioun téscht der Stad Esch
ander LOASARL fird'Organisatioun vum LOA.

LOA Esch op der Place de I’Académie um
Belval, an dat téscht dem 9. an dem 10. Mee.

Hei d’'Haaptpunkte vun der Konventioun, déi
Der jo am Dossier fonnt hutt. D'Stad Esch
engagéiert sech fir eng jarlech Subventioun
vun 150.000 € HTVA fir all Editioun vu LOA
Esch 2025, 2026 an 2027.

Am Verglach mat derviregter Konventioun ass
d’Subventioun vun 100.000 op 150.000 €
eropgesat ginn. Dat reflektéiert eng staark
Augmentatioun vun de Kaschten, déi vu
600.000 op 2022 op méiwei 800.000 € fir
d’Editioun 2024 geklomme sinn.

D’Stad Esch kritt eng staark Visibilitéit als
Haaptpartner, als Sponsor officiel et principal.
Hei kénnt d'Mark Esch zu enger richteger a
méi staarker Visibilitéit. Op der Haaptbun,
online, op de Staff hirganz Kleeder, T-Shirten
a mat enger personaliséierter Foto- a Video-
Réckbléck, déi dann duerno den Organisator
produzéiert.

Zousatzlech Prestatioune vum LOA. LOA stellt
fir d’Feier vun Nationalfeierdag seng kleng
Bln gratis zur Verfligung an engagéiert sech,
technesch de ganzen Event, de ganze LOA als
Stream-Event-Status ze erreechen. Dat ass
eng kloer Volontéit fir all eis Manifestatiounen.

De Closing Event vum Festival fénnt 2025 och
hei um EscherTerritoire op der Metzeschmelz
statt. Wann et gutt leeft, kéinte mir dat och
2026 an 2027 widderhuelen. D'Stad gétt hei,
weéi gesot, just de logistesche Support fir dés
Organisatioun.

Nei Kontrollmechanismen, déidann heioch an
der Konventioun festgehale gi sinn. Ab 2025
muss LOA all Joer den Ofschlossbilan vum
vergaangene Joer bis den 1. Februar ofginn.
Ab 2026 gétt och de Budget previsionell vum
aktuelle Joer zur VerfiUgung gestallt. An dést
erlaabt natierlech der Stad Esch, eng besser

finanziell Iwwerpréiwung vum Asaz vun der
Subventioun kénnen ze kontrolléieren.

Ech mengen, dés Konventioun gouf a
verschidde Kommissiounen diskutéiert.
Reflexiounen, déi och do stattfonnt hunn,
wéll ech begréissen an och soen, datt mer
se konnten nach an déser Konventioun och
mat integréieren. Dat war och keng gréisser
Schwieregkeet fir den Organisator, déi och
sou ze akzeptéieren. An hien huet och selwer
gesinn, dass dat géing Sénn maachen.

Dofir géif lech heischo mol fir ArMatstémmung
bieden, fir dat dann eebe matzedroen. Ech
soen lech Merci.

M. Christian Weis (CSV), Buergermeeschter

Ginn et Wuertmeldungen zu déser Konven-
tioun? Den Har Faltz.

M. Steve Faltz (LSAP)

Merci fir d’Precisiounen. Merci, Har

Buergermeeschter, fir d'Wuert.

Mir soe Merci, dass déi Interventiounen,
déi konnten an der Kommissioun gemaach
ginn, dass déi schnell konnte mat integréiert
ginn. Trotzdeem am Kontrakt sinn zwou, drai
Passagen, wou sou dans la mesure du possible.
Dat sinn émmersou Knatschdéngens, zemools
wat de Green Event ubelaangt. Wou een,
mengen ech, och als Escher Gemeng misst
e bésse méi drop drécken, dass et herno e
Green Event gétt.

Weéi gesot, komm mir ginn hinnen de Credit,
dass se et wélle maachen. Sou vill Vertraue
musse mer dann och a si hunn.

Alles an allem fannen ech dat hei ganz, oder
mir, e ganz flott Event, wat der Escher Gemeng

eng schéi Visibilitéit gétt. Op engem Site,
deen dat dote ganz gutt kann encadréieren.

Fir meng Prezesiounen; et geet mat Kapp-
nicken duer: Et ass jo fir déi zwee Eventer
geduecht déi150.000 €7 Oderass 150.000 €
pro Event?

(Interventioun Har Bruno Cavaleiro)

Et ass just Mee. Wat awer och net schlémm
ass. Ech mengen, dass déi150.000 € fir zwee
Deeg Concert virun 10.000 Leit op enger Plaz,
wou eng Gare huet, wou Busser ukommen,
wou e grouse Parking niewendru steet, dass
dat e ganz gudden Invest ass.

An ech géif déi Pass an d’Déift eise Kolleege
vu FrEsch vlaicht matginn, wou fir eng Null
weider op enger Plaz gemaach gétt, wou net
ugebonnen, wou net gutt lait, d’Aen aus dem
Kapp kascht a genausou vill Leit bréngt weéi
dat do.

Dofir, mir begréissen de LOA.

M. Christian Weis (CSV), Buergermeeschter

Merci, Har Faltz. Den Har Baum huet d"Wuert.

M. Marc Baum (déi Lénk)
Merci, Har Buergermeeschter.

Ech fueren dovirun, wou den Har Faltz de Ball
dann an d’'Déift gespillt huet. A géif et einfach
nach eng Keéier veranschaulechen.

Effektiv, fir déi Suen, déi mer hei ginn,
déi 150.000 €, déi mir och matstémme
waerten, well et ass effektiv e flotten Event,
deen immens gutt ugebonnen ass. Mat
deem Budget, deen d’Escher Gemeng fir
Francofolies ausgétt, kann een ongeféier 30

LOAe maachen. Dat heescht, mir hatten déi
nachst 30 Joerall Joer ee LOAiwwer dee Wee
finanzéiert, wa mer op eng Francofolies géife
verzichten.

Ech mengen, datt dat hei de Wee ass iwwer
LOA, wou ee wierklech eng Plus-value fir Esch
erauskritt. Et huet een och eng Verhaltnis-
meissegkeet vun Ausgaben a Visibilitéit an och
kénschtlecheresch Plus-value hiergestallt, an
enger Verhaltnisméissegkeet, déi gutt ass. Sou
datt mir dat hei och matstémmen.

M. Christian Weis (CSV), Buergermeeschter

D’'Madamm Scholl an duerno dann den Har
Funck.

Mme Daliah Scholl (DP)

Majo, mir begréissen dést natierlech och.
Et zitt e Publikum op Esch, deen e ganzanere
Profill huet. Ech mengen, mir zu Esch stellen
eis immens breet op, wat d’kulturell Offer
ubelaangt.

An ech mengen, dass merelo nach en zweete
LOA hei zu Esch effektivkénnen empfanken,
do liwwere mer d’Antwert dann op eng
Demande vun der Jugend aus, déi mir dann
och kénne sou garantéieren.

Effektivhu meran der Kommissioun dést gutt
presentéiert. An déi Remarken hu mer och
ganz konstruktiv kénnen elo abannen a mat
op de Wee huelen.

Fir mech ass et elo esou, ech weess net,
inwéifern dass ee kann d’Gestaltung an de
Fong vun enger Francofolies mat dem Fong
vun engem LOAverglaichen. Dowéilt ech da
gar och da méi Erklarunge kréien. Well ech
weess net, ob een dat ka vum Fong aus sou
verglaichen. Voila, merci.

M. Christian Weis (CSV), Buergermeeschter

Merci, Madamm Scholl. Den Har Funck.

M. Ben Funck (LSAP)
Merci, Har Buergermeeschter.

D’'Madamm Scholl huet vu Profiller an der
Jugend geschwat. Ech verweisen nach eng
Kéier op dat, wat ech d’lescht Joer gefrot
hunn, an ech setze mech wierklech dofir an,
dass mer dat solle kucken.

Déi Diskjokeeén, alles schéin a gutt, an déi
modern Musek do, dat ass och alles an der
Rei. Mee mir hunn eng wonnerbar Bln an
enger wonnerbarer Kuliss do. Ass et net
meiglech, déi Bun vlaicht een Dag méilaang
oder zwee Deeg méi laang do ze hunn?
E flatten ...

Mme Daliah Scholl (DP)

En Thé dansant ?

M. Ben Funck (LSAP)
Nee, keen Thé dansant, Madamm Scholl.

E flotte klassesche Concert fir d’Leit an dar
schéiner Kuliss ze hunn.

Ech soen, d’Leit sétzen doheem, kucke
Fernsee a si lauschteren do wonnerschéin
Open-Air-Concerten op wonnerschéine
Plazen. An op deem Belval mat deenen
Héichiewen, dat ass wonnerschéin.

Komm, mir kucken, ob mer et net méiglech
hunn, fir dat een Dag méi laang oder zwee
Deeg méilaang ze maachen an engem anere
Profill vu Leit och do déi Méiglechkeet ze

ginn, vun deem Site ze profitéieren an e
schéine Concert ze lauschteren.

Ech soen lech Merci.

M. Christian Weis (CSV), Buergermeeschter

Villmools merci, Har Funck. Den Har Schmit
huet d'Wuert.

M. Bernard Schmit (ADR)
Merci villmools, Har Buergermeeschter.

Et hatt ee vilagicht e bésse méi fuerderend
kénne sinn an dar Konventioun, well ee jo
am Fong geholl mat engem, solle mer soen,
berufflechen, also Acteur do amgaangen ass
an net mat enger ASBL wéi gesot. Hatt ee
vldicht kénnen nach e puer Saachen eraus
fuerderen, fir d'Visibilitéit vun Esch nach méi
ze garantéieren.

Mee am Ganzen, solle mer soen, ass et jo
awer eng gutt Saach. De budgetsméisseg,
150.000 € - jo, jiddwereen huet hei gesot,
dat war okee. Ech géif vldicht soen, et ass net
iwwerdeier, mee trotzdeem awer och net fir
naischt.

Mee wann een dat verglaicht, wéi gesot, mat
anere Saachen, wou hei an der Kulturzeen zu
Esch gelaf sinn, da muss ech natierlech soen,
dann ass et e Spottprais, wann ee gesait, wat
een dofir kritt.

Dofir géife mir dat hei dann awer och mat
énnerstétzen an hoffen, datt et de Leit da sou
gefalt an datt déi Musek an déi Choixen, déi
wou do gemaach gi sinn, vldicht e bésse wait
ewech si vun engem Thé dansant, wou een
Ubrigensvladicht fir déi Eeler esou eppes kéint
organiséieren. Mee op jiddefalls, da maache
mer dat mat. Merci.

M. Christian Weis (CSV), Buergermeeschter

Villmools merci, Har Schmit. Den Har Cavaleiro
huet d"Wuert.

M. Bruno Cavaleiro (CSV), Schiaffen
Merci fir Ar Remarken.

Ech mengen, datt een déi zwou Saachen net
sollverméschen. Engersaits d'Francofolies an
de LOA.

Et muss ee wéssen, d’Francofolies gi jo vun
engem Trager gedroen, deen u sech eng
ASBL ass vun der Gemeng. An do geet et
ém dat Ganzt, d’Finanzéierung, wou mer jo
matdroen.

Hei si mir mat Sponsorvun deem Event, vun
deem LOA. Dat heescht, mirsinn e Brochdeel
vun deem ganze Finanzement, deen de LOA
jo brauch. Dat heescht, dofir kann een net
dat eent mat dat anert verglaichen. Well mir
si wierlech an eng aner Direktioun.

Datt e Professionellen ass, bon, ech mengen, et
ass jo awer kloer. Och duerch d’/Engagementer,
déi esou en Event huet, mat sou vill Leit, fir
dat énner aner Konstellatioune kénnen ze
maachen, ass haut émmer méi schwiereg. Do
ginn et och Responsabilitéiten. An doduercher
eeben och eng SARL.

Ech fannen, datt et extreem wichteg ass, datt
mer dat heiten och matdroen. Hei gi mer och
natierlech der Stad Esch an dem Naming
Esch wierklech eng richteg Visibilitéit. An
dat gesait een herno och am Naming vum
Festival, gétt et da just LOA Esch. An dat
ass wierklech eng Mark, déi mer hei zu Esch
behalen. An dat ass och flott, datt mer dat
och esou verankeren. Ech soen lech Merci
fir Ar Participatioun.

34

M. Christian Weis (CSV), Buergermeeschter

Villmools merci, Har Cavaleiro. Au vote.

Enesa Agovic

Marc Baum

Pascal Bermes

Liz Braz

Tammy Anna Broers
Bruno Cavaleiro
Steve Faltz

Ben Funck
Pierre-Marc Knaff ©~ (Daliah Scholl)
Sacha Pulli

Mandy Ragni
Dejvid Ramdedovic
Bernard Schmit
Daliah Scholl

Meris Sehovic

Jean Tonnar
Christian Weis

Joy Weyrich

André Zwally

5. Convention relative a l'installation d’un
portillon de jardin au 32, Rue de Lallange;
décision

M. Christian Weis (CSV), Buergermeeschter

Da komme merbeieng Konventioun matengem
Privatstot. Wou mer deenen autoriséieren, dass
se daerfen eng kleng Paart installéieren hannen
op d'Maierchen, déi da vun do aus erausgeet
aus hirem Gaart op den éffentleche Raum. Dat
heescht, dann op eist Grondstéck.

Wann Der duerch Lalleng tréppelt, da gesitt
Derdat opville Plazen do. Dat ass eigentlech
keng nei Situatioun.

D’Konventioun ass op eng Durée, déi
indeterminée ass. An et ass eng Redevance
fir15 € pro Joer, déi festgeluecht ass. An dés
Redevance ass indexéiert.



Gétt et Wuertmeldungen heizou? Au vote.

Enesa Agovic

Marc Baum

Liz Braz

Tammy Anna Broers
Bruno Cavaleiro
Steve Faltz

Ben Funck
Pierre-Marc Knaff *~ (Daliah Scholl)
Sacha Pulli

Mandy Ragni

Dejvid Ramdedovic
Bernard Schmit
Daliah Scholl

Meris Sehovic

Jean Tonnar
Christian Weis

Joy Weyrich

André Zwally

6. Questions de personnel traitées en séance
publique

6.A.1. Créationd’un poste de chargé technique
dans le statut de 'employé communal
dans le statut du salarié ; décision

6.A.2. Création d’un poste de chef d’équipe
au sein du service Circulation, équipe
Signalisation dans le statut du salarié;
décision

6.A.3.1. Création d’un poste d’éducateur
gradué dansla carriére Cé auprés de
la Maison relais Nonnewisen dans le
statut du salarié ; décision

6.A.3.2. Création de quatre postes d’éduca-
teur diplomés dans la carriére dans
la carriére C4 auprés la Maison relais
Nonnewisen dans le statut du salarié;
décision

6.A.3.3. Création de trois postes d’agents
d’éducation a 40 heures par semaine
dans la carriere C3 auprés de la
Maison relais Nonnewisen dans le
statut du salarié ; décision

6.A.3.4. Création d’un poste d'agent d’éduca-
tion a 30 heures par semaine dansla
carriére C3 aupreés de la Maison relais
Nonnewisen dans le statut du salarié;
décision

6.A.3.5. Création de deux postes d’agents
socio-éducatifs a 20 heures par
semaine dans la carriére C2 aupreés
de la Maison relais Nonnewisen dans
le statut du salarié ; décision

6.A.3.6. Création de trois postes d’agents
polyvalents a 40 heures par semaine
dans la carriéere A3 auprés de la
Maison relais Nonnewisen dans le
statut du salarié, décision

6.A.4. Création d’un poste d’agent polyvalent
a 40 heures par semaine dans la
carriére A3 auprés du théatre dans
le statut et suppression poste dans la
carriére V4 ; décision

6.B. Réduction du stage de Monsieur Kane
Cox, fonctionnaire dans le groupe de
traitement B1, sous-groupe technique;
décision

M. Christian Weis (CSV), Buergermeeschter

Den Har Zwally huet d"Wuert fir d'Personalfroen.

M. André Zwally (CSV), Schiffen

Merci, Har Buergermeeschter.

Mir sinn dann erém eng Kéier an der Phas,

wou mer Creation- a Suppression-de-posté
maachen. An den Travaux municipaux am

Service Kanalisatioun proposéiere mer, fir
eng Creation de poste ze maachen als Chargé
technique am Statutt vun engem Employé
communal am Grupp B1.

Dann hu mer an der Circulation vun den
Travaux municipaux, wou mer proposeieren
e Chef d’équipe am Statutt vum Salarié ze
kreéieren.

Bei der Maison relais Nonnewisen, dat ass
déi nei Struktur, do hu mer am Ganzen eelef
Posten, déi mer musse kreéieren. Dat éischt
ass e Poste vun engem Educateur gradué op
40 Stonnen d'Woch. Dat zweet sinn zwee
Poste vun Educateur-diploméen; och 40
Stonnen d'Woch.

Da sinn drai Poste vun Agent d’éducation,
och Auxilaire de vie am Kader och vun enger
Karriar C3 op 40 Stonnen. Dann ass ee Poste
vun Agent d’éducation, och Auxiliaire de vie
vun 30 Stonnen, dee virgesinn ass.

An dann hu mernach am Salariésberaich zwee
Poste vun engem Agent socio-éducatif fir 20
Stonnen an der Woch. An dann zum Schluss
nach d'Kreatioun vun drai Poste vun Agents
d’entretien.

Beim Theater maache mer eng Creation de
poste vun engem Habilleur accessioriste,
a glaichzaiteg awer och do déi eenzeg
Suppressioun, déi mer da maachen, opgrond
vun deem Préposé, deen net méi do ass.

An dann zum Schluss hatte mer nach eng
Réduction de stage. De Mann huet alleguer
seng Konditiounen erféllt, sou dass ech lech
da géif bieden, deem zouzestémmen.

M. Meris Sehovic (déi gréng), Schiffen

Merci, Har Zwally. Gétt et dozou Froen,
Remarken? Har Baum, Dir hutt d"Wuert.

M. Marc Baum (déi Lénk)

Jo, ech hunn eng méi allgemeng Remark.
Oder Fro.

An deem Dossier iwwer d’Personal, dee jo
éffentlech zouganglech ass, do stinn Nimm
vu Persounen. Et stinn deelweis hir Biografien
dran. Et stinn hir Certificaten, wéi laang se
wou affiliéiert waren.

Ob et net eng Suggestioun kéint sinn, den
DPO zefroen, ob dat nach an der éffentlecher
Sétzung kann traitéiert ginn.

M. André Zwally (CSV), Schiffen

Ech muss dat do nokucken. Ech mengen, ech
war frou gewiescht, wann ech dat am Virfeld
gewosst hatt. Dann hatte mer dat natierlech
och direkt kénne straichen.

Mee dat dote kucke mer op jidde Fall no. An
dat si jo Saachen, déi net solle virkommen.
Ech kann lech némme soen, dass mer dat
doten natierlech och elo analyséieren. Merci
awer.

M. Meris Sehovic (déi gréng), Schiffen

Merci, Har Zwally.

Weider Wuertmeldungen? Dat ass net de
Fall. Au vote.



Enesa Agovic

Marc Baum

Pascal Bermes

Liz Braz

Tammy Anna Broers
Bruno Cavaleiro
Steve Faltz

Ben Funck
Pierre-Marc Knaff 4 (Daliah Scholl)
Sacha Pulli

Mandy Ragni

Dejvid Ramdedovic
Bernard Schmit
Daliah Scholl

Meris Sehovic

Jean Tonnar

Joy Weyrich

André Zwally

7.1. Plan Pluriannuel de Financement (PPF)
2026 - 2028 ; présentation et discussion

M. Meris Sehovic (déi gréng), Schéffen

Den Har Buergermeeschterass genau richteg
ukomm, fir de Punkt 7.1. De Plan Pluriannuel
de Financement.

Dann ass et mer eng grouss Freed, eng Kéier
dem Har Buergermeeschter d"Wuert ze ginn.

M. Christian Weis (CSV), Buergermeeschter
Merci, Har Sehovic.

Da komme mer vum Gemengepersonal
bei d'Gemengefinanzen. An dat ass dann
d’Presentatioun vum Pluriannuel. D'Gesetz
gesait vir, dass all Gemeng zwee Mol am Joer
e PPF opstellt an dee gétt dann och émmer
ee Molam Joeram Gemengerot presentéiert.

D’Opstellung geschitt Emmer am Februar,
well am Februar mussen eis Servicer dat un

de Ministere fortschécken. D'Presentatioun
assdann am Maerz oderam Abréll. Et ass och
naischt, wat mer ofstémmen. Et ass eebe just
eng Presentatioun.

De PPF ass eng Opstellung vun de Gemenge-
finanzen iwwer sechs Joer. De Budget vum
lafende Joer, de Budget rectifié vum Virjoer an
d’Konte vum Virvirjoer. An da kommen nach
Previsioune vun den nachsten dréi Joer dobai.
Et handelt sech awer net ém en definitive
Budget iwwer déi nachst drai Joren, dofir ass
och keng Ostémmung néideg.

Déi lescht Joren hu gewisen, dass een
zwar émmer probéiert, beschtmeiglech
a beschtrealistesch ze plangen, mee dass
verschidde Facteure mol méi, mol manner
previsibel e bedeitenden Impakt kénnen
hunn.

Et fale mer an der rezenter Geschicht zwee
Beispiller an. Zum Beispill dass d'Recetté vum
Fonds de dotation mol eng Kéier kénnen
eropgoen, mol eng Kéier kénnen erofgoen,
wat dann direkt en Impakt huet. Ech denken
och zum Beispill un d’Coronasituatioun, wou
mer bedeitend manner Recettes ordinaires
iwwerwise kruten.

En anert Beispill war, wann een e gréissere
Projet huet, deen awer net wéi geplangt
émgesat ka ginn, wat heiansdo un eis lait,
heiansdo awer och un anere Facteuren. Hei
denken ech zum Beispill u Promoteuren, wann
déi mam Projet net esou virukommen, wéi se
sollen.

An dann ass ze bedenken, dass de PPF
och bedeit, sou wéi en hei virlait a wéi Dir e
presentéiert kritt, dass dee berechent ass mat
engem Réalisé vun 100 %, wat awer net der
tatsachlecher Realisatioun entsprécht.

Woumat ech awer net wéll soen, dass mir als
Schafferot den Usproch géingen ignoréieren,

de beschtmeéiglechen, realistesche Budget
ze presentéieren an deen duerno och
émzesetzen.

Mir sinn am Moment e béssen amgaangen,
dés Kursrichtung ze applizéieren an ze
integréieren an d’Funktionnementer, an
d’Servicer, mee bis een dat an de Konte kann
definitivwouerhuelen, huet dat e béssen Zait.

E puer wichteg Zuelen aus désem PPF: Mir
schreiwen am ordinaren Deel vum PPF eng
Augmentatiounvu jarlech 10 bis 14 Milliounen
Euro a bei de Recetten, woumadder mer
virsiichteg bleiwen. A bei den Depensé
maache mer eng Augmentatioun vu 4 bis 6
Milliounen Euro bei den Dépenses ordinaires
firdJore 2025 bis 2028.

Et ass also ronn d’Hallschent vun deem, wat
mer an d’Konten 2024 aschreiwen. Dat ass
e klore Message, dass mer wéllen och am
ordindre Budget téscht dem Necessaire, Utile
an dem Nice-to-have énnerscheeden, genau
weéi et och e klore Message ass, dass mer bei der
Kreatioun vun de Poste ganz genee mussen
oppassen, déi richteg Prioritéiten ze setzen.

Baséierend op dem aktuelle Kurs, déi lescht
Zuelen a Previsioune vun eisen Experten, awer
ochvun den Experte vum Interieur, kénne mer
op déi nachst drai Jore mat engem ordinare
Resultat téscht 40 a 50 Milliounen Euro
rechnen.

Ech erénneren un de PPF vum leschte Joer,
deen ech hei presentéiert hunn. Do stoung,
datt dat ze erwaardend Resultat némme bei
7 bis 10 Milliounen Euro pro Joer géing leien.
Mir hunn also eng signifikativ Verbesserung
hei bei désem Stand.

Dés Verbesserung ass essentiel, well dat
positiivt Resultat vum ordinare Budget eeben
d’'Grondlag ass, fir d'Investissementer am
extraordinare Budget. Mir kénnen dés Kéier

e bésse méi optimistesch dann och op den
extraordinare Budget kucken.

Weéi an der leschter Budgetpresentatioun
erklaert, leien déi geplangt Invester fir 2025
nach emol op engem aussergewéinlech
héijen Niveau, wat notamment un de grousse
Logement- a Schoulprojete lait. Déi waerten
och no 2025 weidergoen, mee et ass awer
virauszegesinn, dass dés net an dem selwechte
Stand ass, wéi mer et aktuell de Fall hu beim
Budget 2025.

Beim generellen Invest wélle mer héich
bleiwen. Mir rechne mat engem Schnétt
téscht 120 an 140 Milliounen Euro pro Joer.
E Montant, deen duerchaus och dem Réalisé
aus de leschte Konte kann entspriechen.
An dee mer och wélle mat eise Servicer
zesummen ustriewen.

Nei Projeten, déi net am leschte PPF mat
ageschriwwe waren, déi awer elo an désem
PPF kloer mat agerechent sinn, dat ass eng
Renovatioun vun der Kulturfabrik, dat sinn
d’Aarbechten am Terres-Rouges-Gebai, dat si
bedeitend Aarbechten am bestoenden COHS
an dat sinn Enveloppé fir déi Schoulprojeten,
déi eis alleguerten an den nachste Jore
bevirstinn, wou mer mat éischten Etlde
mussen ufanken zum Beispill. Och fir dat, wat
op der Metzeschmelz soll geschéien.

Eng wichteg Zuel ass bei der Presentatioun
och émmer de previsionelle Scholdestand,
dee fir Enn 2028 mat 197 Milliounen Euro
chiffréiert gétt. Ech rappelléieren och hei
nach eng Kéier d’Zuel vun der leschter
Presentatioun virun engem Joer. Do stoung
déi Zuel bei 301 Milliounen Euro.

Mir hunn also mat enger positiver Evolutioun
bei de Recetten a mat enger Prioriséierung vu
Projeten, och Embauen heiansdo vu Projeten,
eng Differenzvun 104 Milliounen Euro kénne
guttmaachen an engem Joer.

Och de Constat an d’Kritik am leschte Joer,
déi notamment vun der LSAP formuléiert
gouf an d'LSAP souguer e flotten Tablo hei
presentéiert hat, ass de Remboursement
vun de Préte méi héich, riskéiert, méi héich
géingen ze gi wéi dat ordindert Resultat
an domadder eeben eis Capacitéit vum
Autofinanzement op d’'Spill géinge setzen,
dat konnte mer mat désem Pluriannuel oder
mat der Politik, déi mer finanziell un den Dag
geluecht hunn, bremsen.

Souguer wann all Emprunt misst gezu ginn,
géingen eis eventuell néideg Rembours-
ementer laut désem PPF bei maximal 9 % vum
ordinare Resultat stoen. Ech krut géschter
nach déi neist Zuele vun der Evolutioun, also
nach eng Kéier annerhallwe Mount duerno.

Wa mer do all Emprunt missten huelen, da
géinge mer bei 7,4 % stoen. Also de Montant,
dee mermissten zeréckbezuele parrapport zu
eisen ordindre Recetten. Dat heescht, och do ass
d'Situatioun gedréint ginn an et ass eng positiv
Evolutioun, déi een hei ka consideréieren. An
ech ginn dovunneraus, dass och d’'Oppositioun
dat luewend waert ernimmen.

Nach ofschléissend, op den haitege
Kontostand vun der Stad Esch kann ech lech
confirméieren, dass mer beim Kontostand vun
haut oder iwwer dat ganzt Joer iwwer deene
vun de Joren 2023 an 2024 stinn.

Par rapport zu deem Moment, wou mer
hu missen de leschte Prét zéien, hu mer
80 Milliounen _Euro méi um Kont stoen zu
désem Moment, wat weist, dass mer kénne
gutt weiderschaffen. An natierlech mat engem
serioe Bléck op d’Finanze kucken, awer e
bésse méiroueg kénne schlofe wéi nach virun
zwee, drai Joer.

Ech presentéieren lech hei weider en
ugespaante PPF, mat Verbesserungen. An
och wann een optimistesch ass, soll een net

ze optimistesch sinn, well et awer multipel
Inconnuen am Moment ginn, déi och Afloss
op eis Ekonomie hunn, déi och Afloss op eis
Projeten hunn. Sou dass weiderhin, mengen
ech, engresponsabel Investitiounspolitikan e
seride Bléck op d'Finanzen néideg ass.

Gett et Wuertmeldungen zum PPF? Den Har
Schmit.

M. Bernard Schmit (ADR)

Merci, Har Buergermeeschter. An Dir hat jo
eppes gesot vu Luewen. Jo, am Fong geholl,
datt d’Schold sech net esou entwéckelt, wéi
een et vlagicht konnt faerten, ass eng gutt
Saach. Dat muss een dann och soen, wann et
gutt ass. Ech mengen, déi Eierlechkeet muss
een hunn.

Vladicht kéint Der eis e puer Erklarungen dozou
ginn, wéi et dozou komm ass. Dat heescht, ob
dat, solle mersoen, némmen duerch eng gutt
Gerance de Fall war, wat ech jo deelweis och
hoffen. Mee ech mengen, do hunn och aner
Zoustann, also Zoufall vlaicht dozou gefouert,
datt mer méi Recetté kritt hu vum Staat aus,
wéi mer vladicht geduecht haten.

Also fir deen Deel positiv, datt mer manner
Scholde maachen. Vldicht och, datt mer manner
Scholden nach mussen zéien, wéi mer geduecht
hunn. Dat waert vlaicht nach kommen.

Dat heescht, vun deene Suen, déi wou, solle
mer soen, an der Previsioun sinn, wou mer
kéinten zéien, waerte mer warscheinlech
och, souwait ech emol héieren hunn, vlaicht
nach en Deel net brauchen. Wat am Fong
geholl gutt ass, an awer, solle mer soen, vun
der Seriositéit, vum Réalisable aus gekuckt,
natierlech och ee kéint kritesch bewaerten.

Ech denken natierlech, an Dir wésst et,
éischter un d’'Budgetssituatioun. Dat heescht,

ech muss soen, fir mech selwer, perséinlech
hunn ech émmer léiwer, wann ee sou mann
weéi méi meéiglech ka Schold maachen. Also
wéll ech lech do och net ze vill eng grouss
Kritik dorauser maachen.

Awer da kéint ee vlaicht just awer - an da
waerte warscheinlech aner Leit dat nach
méi wéi ech hiewen. Also fir do vlaicht e puer
Antwerte vun Arer Sait aus ze kréien.

Jo, mee d’'Entwécklung ass wéi gesot éischter
eng Entwécklung, déi wou an déi richteg
Richtung geet. Et muss ee kucken, datt
een en anstannege Realisable mécht. An
ech mengen, da si mer zimmlech op engem
korrekte Wee. Ech soen lech Merci.

M. Christian Weis (CSV), Buergermeeschter
Villmools merci. Den Har Bermes huet
d'Wuert.

M. Pascal Bermes (CSV)
Merci fir d'Wuert.

Har Buergermeeschter, ech begréissen Ar
Wierder. De PPF weist en zolitte Boni am
ordinare Budget hin. Deen ass wichteg an
och noutwendeg, well domadder kann een
namlech d’Investitioune maachen.

Mir kénnen also all déi Projeten, déi mer
ageschriwwen hunn, realiséieren. An zwar
mat engem vill manner groussen Emprunt,
wéi nach dlescht Joer geduecht. A wéi Dir
och gesot hutt, et ass jo net sécher, datt deen
Emprunt iwwerhaapt ganz gezu gétt.

D’Aussiichte vum PPF si ganz gutt. Dat lait
engersaits un der Ekonomie a follglecherweis
un de Recetté vum Staat. Wat richteg ass.
Anerersaits awer och un der Gestioun vum

Schafferot, awer och un de Servicer vun eiser
Gemeng. Dés Majoritéit mécht eng nohalteg
an op Prioritéiten orientéiert Budgetspolitik.

Genau wéi Dir gesot hutt, muss een hei bei
Projeten no Prioritéite kucken a se analyséieren.
Wichteg Projete musse realiséiert ginn, all
Projet muss analyséiert ginn, an deemno wéi
och adaptéiert ginn. Ech denken do zum
Beispill un de Projet vum Batiment ARBED-
Mines, deen adaptéiert gouf.

Dat nammlecht zielt, wéi Der och gesot hutt,
bei der Personalastellung. Och Schoulen,
Maison-relaisen, Créchen, Reseauen a
sou weider musse gebaut ginn, respektiv
énnerhale ginn.

All dés Facteuren a Recetté vum Staat an
eng gutt Budgetspolitik vun Arer Ekipp
weisen dése rassuranten a gudde Plan
Pluriannuel vir. Ech soen lech Merci a sinn
zouverlasseg.

M. Christian Weis (CSV), Buergermeeschter

Merci, Har Bermes. Den Har Faltz huet
d'Wauert.

M. Steve Faltz (LSAP)
Merci, Har Buergermeeschter, fir d'Wuert.

Et ass richteg, wat Dir sot. Dir hutt et,
mengen ech, hikritt, fir d’'Steier, op jidde Fall
no deem technesche Volet, mat deem, wat
d’Ekonomisten eis och virgestallt hunn, fir dat
erémzeraissen. Natierlech ass dat emol virun
allem deem geschéllt, mengen ech, dass mer
eis ordinar Recetté konnte verbesseren, wéi
Dir gesot hutt. Wat eng gutt Saach ass.

Wat mech awer trotzdeem hei elo freet, dat
ass virun allem, wat dee Budget, deen Der

hannendru setzt, also de Pluriannuel iwwer
déinachst drai Joren, wat Der do hannendru
setzt, wéi mer deen elo solle bewéaerten.

Dir sot, Dir wéilt e beschtméiglechen,
realistesche Budget opstellen. D’lescht Joer
hate mer lech virgeheit, dass Der sou vill
Projete géift dropsetzen, déi Der souwisou
net géift realiséieren an doduerch Are Budget
gutt opbauschen.

Dést Joer hutt Der eng nei Taktik gewielt. Dir
schreift an all Sektioun dran “Investissements
divers pluriannuel”. Dat heescht, Dir
brouilléiert schonn e béssen Ar Pisten.

Ass dat, well Dir net wésst, wou Der sollt hin?
Dass Der dowéinst vlaicht wéllt méi difus
Ausgabe maachen? Mee ech mengen, dass
dat awer an désem Fall ganz wichteg ass,
dass een an esou Momenterwéi dat hei awer
engem Escher an enger Escherin ka weisen,
hei do wélle mir hin. An ech mengen, dass do
den Investissement divers pluriannuel net de
richtege Vocabulaire ass.

Ech hu mer an deene Kapitelen e béssen
duerchgekuckt, an dat steet queesch duerch
all d'Sektiounen en einegermoosse klengen
oder grouse Budget dran. An dunn hunn ech
mer geduecht, okee, fank emol mat dengen
Daddaen un.

Ech si bei de Logement komm. Beim
Logement steet eng ganz grouss Zomm dra
fird’Acquisitioune vun de Wunnengen op der
Rouder Léns, wat mer begréissen. Do hu mer
de Konsens am Haus.

Vis-a-vis steet och eng ganz grouss Zuel, net
vill méi kleng Zuel u Subsiden dran, déi mer
dann doduerch kénnen erwaarden, fir déi
Haiser oder Wunnengen do ze kafen. Wat eis
bekraftegt an eiser Ausso, fir ze soen, wann
eng Stad a sain Immobilieparkinvestéiert, gétt
se méiraich.

a1

Da steet awer do als Investissement divers
pluriannuel beim Logement - an ech ginn
dovunner aus, dass dat d’'Renovatioune si
vun eisem Bestand - 2 Milliounen dra fir déi
nachst drai Joer.

Mir wéssen nach émmer net esou richteg,
an ech waert dat elo einfach schréftlech
ufroen, dann hu mer eng Kéier Gewéssheet,
weéivill Wunnengen dass am Moment nach
net bewunnbar sinn a wat ongeféier de
Kaschtepunkt da war, fir déi Wunnengen
da bewunnbar ze maachen.

Mee 2 Milliounen - wann ee weess, dass
an dem leschte Budget kleng Haisercher
fir 1,5 Millioune konservéiert ginn - dat ass
jo keng Renovatioun -, da gétt een Haus
an e béssen an den nachsten drai Joer. An
dat ass mer awer e bésse mince . Zemools
wou d’Ambitioun jo awer manifestement do
ass, firan de Logement ze investéieren. Ech
mengen, do si mer eis eens.

Ass also fir mech e bésse mince.

Da komme mer op den zweete Volet, deen
firdeen ech mech natierlech interesséieren.
Dat ass de ganzen Déifbau. Do steet €énner
dem Investissement divers pluriannuel 5,5
Milliounen.

Do steet och an deem ganze Volet keng
Uelzechtstrooss, keng Groussgaass, keng
Bieleser Strooss, keng Kanalstrooss, wat och
émmer. 5,5 Milliounen.

An elo déi zwee Punkten, déi hannendru
kommen, d'Rue de I'Ecole, d'Rue Winston
Churchill sti weeder um Budget nach am
Pluriannuel fir 7 Milliounen.

Ech mengen, dass et awer net schlecht
war, fir hei e gewésst Vertrauen an eng
geweéss Kohesioun ze hunn, dass awer dat,
wat mer hei stémmen, an dat, wat an deem

Dokument do steet, dass dat awer a la limite
d'Richtung halt.

Den Har Sehovic huet an dem leschte
Gemengerot vum CHNS geschwat. Den
CHNS, dat ass de schnelle Couloir vun den
eéffentlechen Transporter, deen duerch
d’'Groussgaass, de Breede Wee, Bieleser
Strooss, iwwer d’'Benelux-Plaz weider iwwer
de Charles de Gaulle geet.

Wou den CHNS soll 2028 rullen - dat ass op
jidde Fall emol d’Ambitioun vum Staat. Dat
heescht, genau deen Zaitsecteur, iwwer dee
mer hei schwatzen. Do ass kee Su dran.

Et géif mech freeén, wann derdrawaren. Ech
mengen, dass dat e Projet ass, deen esou
wichteg ass fir Esch a fir de Stiden. Well dat
bréngt de Stide méi no beieneen.

A wann Der déi Stroosse kuckt, déi sinn
agebrach. Dat heescht, do muss de ganze
Koffer fréschgemaach ginn. Dat gétt eng deier
Wichs. An do steet naischt dran.

Dat heescht, et ass elo unzehuelen, dass deen
CHNS meéiglecherweis - well ech mengen
awer, dass en an der Pipeline ass, wann ech
do e béssen ... -, dass deen elo erémkénnt.
Dat heescht, do waerte mer an den nachste
Gemengeréit waerte merdann och den CHNS
vlaicht stémmen.

Hei sinn elo just 4,5 Millioune virgesinn. Wat
solle mer gleewen? Et ass dat, mai Punkt.
Also ginn hei mat héijem Fandel mat, wann
Dirden CHNS hei maacht. Egal wat dat kascht.
Mee firwat steet en net dran. Wat solle mer
gleewen?

Anda kénnt de Sport. D'Sportarena steet dra
fir 19 Milliounen Euro, dass mer déi kafen an
den nachsten draiJoer. Wou ass do de Serio?
Wou ass do de Serio?

42

D’lescht Kéier goufe mer nach hei auser-
neegeholl, well mer eis getraut hunn, do ze
soen, dass dat just e Ligegebaerde war, wat
Der do géift opféieren. An et steet hei am
Pluriannuel.

Et maach sinn, dass et e Feeler ass. An et
ass méiglecherweis e Feeler. Dat kénnt vir.
Dat kénnt vir. Mee et kann dach net sinn, datt
ech et hikréien an engem 600-Saiten-Dossier
dat awer direkt erauszefannen.

Ass dat den Niveau, wou mer wélle matenee
schwatzen?

Also ech hunn hei d’'Impressioun, zemools
bei deem Dossier do, dass et méi drém geet,
fir d’'Oppositioun hei ze beniwwelen, wéi
iergendeng Politik fir d’'Escher ze maachen.
An et gétt jo @émmer gesot, mir maache Politik
um Ménsch. Fir d’Escher.

Ausser Dir sot mer natierlech elo hei, dat do
ass net esou serio ze huelen, et ass e groussen
Opwand fir eis Leit, wat ech absolutt verstinn.
Da kommt, mir kucke just den techneschen
Deel a mirloossen den zweeten Deel einfach
ewech. Ech kann domadder liewen, ganz
éierlech. Ech kann domadder liewen.

Mee wann hei eppes op den Désch kénnt,
soll et wa méiglech a la limite richteg sinn.
Ech fanken net un, hei all Bushaischen
ze sichen, an ech sichen och net hei eng
Stroosseluucht. Mee hei schwatze mer vu
siwen-, aachtstelleg héije Montanten, déi
net realiséiert ginn, respektiv wou d'Zuele
carrement falsch sinn.

Wat soll ech dovun halen? Awéi gesot, duerno
hunn ech opgehalen. Do sinn ech mol net méi
weider siche gaangen.

Weéi gesot, nach eng Kéier, wann Dir mer
sot, dat do musse mer maachen, well
d’'Gesetz et eis virlieft, da kommt, mir huelen



den techneschen Deel, wou Dir maacht.
Ech fannen, deen ass ganz schwéier fir
d’Ekonomie - dat ass e groussen Exercice.

Awann Der mer sot, hannendrun eis Servicer,
et ass groussen Opwand, fir dat do ze maachen,
mir kréien et net hin, ass dat fir mech, oder fir
eis op jidde Fall hei zu sechs okee. Wierklech
okee. Well et ass e schwéieren Exercice an et
brécht een héchstwarscheinlech de Rhythmus.

Mee wannechgelift, wann Der eppes
dohinnerleet, a la limite richteg. Ech soen
lech Merci.

M. Christian Weis (CSV), Buergermeeschter

Merci, Har Faltz. Den Har Baum huet d"Wuert.

M. Marc Baum (déi Lénk)
Merci, Har Buergermeeschter.

De pluriannuelle Finanzéierungsplang
heescht Plang, well en am beschte Fall
wierklech e Planungsinstrument ass. Dir hutt
virdrun zu Recht gesot, datt déi envisagéiert
Dette, déid'lescht Joer fir 2027 nach bei 300
Millioune loung, déi ass elo zeréckgaangen op
180 Milliounen.

Den Haaptmotor dovunner ass, an dorop huet
d’'Gemeng keen Afloss, namlech Recetten -
dat sinn Zuelen, déi den Interieur eis gétt -,
datt déi Recetten an d’Luucht ginn.

Also Recetten, datass @émmereng Spekulatioun
a wann ee weess, wéi d’'Recetté vun der
Gemeng zesummegesat sinn, dann ass deen
do wierklech tributar vum Interieur.

Datwat awer fireng Gemeng kann interessant
sinn, dat ass, datteen enals Planungsinstrument
fird’'Depensé gesait. An do mengen ech, ass et

wierklech wichteg, wann een dat als Instrument
wéll benotzen, datt ee versicht, sou genee a sou
éierlech wéi méiglech ze maachen.

Dat heescht, datt een déi Projeten drasetzt,
déiee realistesch wéll ugoen, wou et och eng
realistesch Chance gétt, datt ee se ugeet.
Sou datt mer an de Budgeten, déi mer dann
duerno, Joer fir Joer stémmen, och op en Taux
de réalisation kénnt, dee weesentlech méi
héich ass, wéi dat nach an de leschte fénnef,
aacht, zéng Joer de Fall ass.

Wellwann een am Réalisé sou wait vum Schoss
ass, wéi dat an der Vergaangenheet de Fall
war, da sinn dat naischt anescht wéi implizitt
Kaschten. Et si Projeten, déi eigentlech hatte
misse gemaach gi sinn. Aus wéi enge Grénn
och émmer eeben net gemaach gi sinn. An
et ass eng implizitt Schold fir déi Joren drop.
Well meeschtens sinn dat Aarbechten, déi
awer iergendwann eng Kéier ustinn.

Deést gesot, ech versti wierklech ganz vill vun
den lwwerleeunge vum Har Faltz. An ech géif
wierklech allgemeng dofir pladéieren, wa mer
dat hei wierklech wélle serié maachen, sou
wait wéi méiglech kucken, och an d’Zukunft, fir
déi Donnéeén, déi merdo eraginn, sou fiabel
weéi méiglech ze maachen, en vue vun hirer
effektiver Realisatioun.

M. Christian Weis (CSV), Buergermeeschter
Wann et soss keng Wuertmeldunge méi ginn?

Par rapport zu der Seridsitéit. Wann déi hei
ugezweiwelt gétt a wa sech beschwéiert gétt,
dassverschidden Elementer drastinn, obwuel
mer wéssen, dass se net realiséiert ginn.
Da géing ech uroden, wann dat bemangelt
gétt, nach eng Kéier d'Gesetz nozeliesen
oder mat de Servicer ze schwatzen oder den
Interieur nozefroen, wann Der deene méi
Vertrauen da schenkt.

An déi kénnen lech da confirméieren, dass et
ganz einfach sou ass, dass Elementer, wou en
Devis gestémmt ass, oder Elementer, wou eng
Konventioun énnerschriwwen ass, dass mer do
kee Choix hunn an déi musse mer hei an dése
PPF aschreiwen.

An dofir steet och d’'Sportarena nach dran, well
mer am Moment eng Konventioun hunn, déi
nach émmer leeft, wou mer amgaange sinn a
Verhandlungen, firdéi Konventioun opzeléisen.
Mee sou laang déi Konventioun leeft, si mer
natierlech verflicht, dat hei eran ze schreiwen.

Etassoch esou, dass merémmererém Devisé
stémmen. Dass mer Devisé stémmen, och am
Budget, wou dann zu engem Moment vldichte
Projet néideg ass a realistesch ass. Herno gétt
da gesot, mir loossen et awer falen.

Sou laang mir dann net hei am Gemengerot
doriwwer ofstémmen, fir deen Devis ganz
kloer ze straichen, wat mer och ee Mol am
Joermaachen. Dat maache mer normalerweis
am Oktober, November, wou lech da
presentéieren, wat fir Devisen zwar scho
gestémmt goufen, awer net émgesat kénne
ginn oder solle ginn.

Sou laang mer déi net ofstémmen, waerten
déi och mussen am PPF matgefouert ginn.
Dat huet naischt mat Onseriositéit ze ginn an
dat huet och naischt mat materielle Feeler ze
dinn. Dat huet domadder ze dinn, dass dat
eng ganz gutt, richteg, konform Aarbecht
ass, déi hei gemaach gétt, déi dann och sou
ageschriwwe gétt.

An doweéinst wéll ech och do dee Reproche
awer zeréckginn, dass dat heiten net selon les
arts an no de Reegelen, wéi et ze féiere wier,
gemaach ginn ass.

Elo kann ee sech driwwer beschwéieren, dass
et net kloer genuch formuléiert ass an den
Investissements divers pluriannuel, an deenen

Enveloppen, déi do drastinn. Dat ass och
naischt, wat ech dést Joer erfonnt hunn. Mee
déi Enveloppé sti sou laang am Pluriannuel
wéi et Pluriannuellen eigentlech ginn.

Dat sinn Enveloppen, fir eebe grad net scho
ganz genee hinzeschreiwen, wat fir e Projet
elo prioriséiert gétt par rapport zu engem
aneren. Mee wou einfach gesot gétt an eng
Aschatzung gemaach gétt.

Zum Beispill, mirwéssen, op der Metzeschmelz
waerte merwarscheinlech drai Schoule musse
bauen. Mir wéssen, dass mer Etide mussen
ulafe loossen. Mir schreiwen awer elo nach
net dohinnerschonn Ecole 1, Ecole 2, Ecole 3,
mee mer hunn eng Enveloppe, wou merdann
draschreiwen e Gesamtmontant, dee mer
virgesi fir déi drai Schoulen, wou glaichzaiteg
ze plange sinn. A sou weider.

Je m’en passe bei der Explikatioun, well ech
mengen, dass dat ganz kloer ass.

Tatsachlech sinn déi Enveloppen net méisou
opgeblosen, wéi se heiansdo mol waren. Grad
well se och méi realistesch sinn. Et ass och e
Choix gewiescht, well elo gesot ginn ass, déi
Devisen, déi mer duerno stémmen, dass déi
net am Budget stoungen an dass déi och net
an désem Pluriannuel stinn, dat war och e ganz
bewosste Choix.

Dass mer net méi Budgeten opstellen, sou
wéi se iwwer Joerzéngten hei presentéiert
goufen. Wou mer Stroossen a Stroossen a
Stroossen draschreiwen, némme fir dass mer
da kénnen op de Generalversammlunge
vun Interesseverainer, egal wou mer higinn,
soen, a jo, dést Joer steet awer am Budget,
dass déidot an déi do Strooss renovéiert gétt,
obwuel déidanniergendwann eng Kéier nees
mussen aus dem Budget gestrach ginn, well
dowarscheinlech 80 % dovunner tatsachlech
net realiséiert goufen. Dass mer géinge genau
op deen dote Wee goen.

Dat heescht, émmerals éischt eng Enveloppe
aschreiwen, an eréischt wa merwéssen, dass
de Projet ugaange gétt, eréischt wa mer
d’Devisé virleien hunn, dass mer dann hei
an de Gemengerot kommen an dass merdee
Moment doriwwer ofstémmen. An ab deem
Moment, wou dann doriwwer ofgestémmt
gouf, sou wéi mer et herno maache mat de
Crédits spéciaux, ab deem Moment stinn
dann och all déi Stroossen dran.

Dat heescht net, dass eis Servicer keen
Iwwerbléck driwwer hunn iwwer den
Zoustand vun eise Stroossen. Dat heescht
net, dass si net e Plang hunn, a wat fir
Etappen doru soll geschafft ginn. Mee
dat bedeit awer, dass tatsachlech besser
ugepasst ka ginn, besser reagéiert ka ginn
op verschidden Emstann.

Heiansdo stoungen och Stroossen iwwer
Joren dran, well dann émmer op anere
Stroossen en Imprevu dotéscht komm ass.
Voila, dat evitéiere mer mat deem dote
Virgoe vun Enveloppen.

Dir beschwéiert lech, Har Faltz, dass mer
beim Logement némmen 2 Millioune fir
d’Renovatioun vun eise Wunnenge virgesinn
hunn. Dir nennt déi Zuel vun 2 Milliounen.
Dir vergiesst dobai, wann et eleng ém
d’Renovatioune geet, dass mer do op der
enger Sait Renovatiounsprojeten hunn.

A wann Der do eng Kéier d’'/Rechnung
maacht, déi am Extraordinaire ageschriwwe
sinn, wat do alles fir dést Joer chiffréiert ass -
an Dirvergiesst, dassam ordinare Budget och
eng ganz Rétsch Renovatiounsaarbechte
gemaach ginn.

Well net all Wunneng, déi mer kréien, oder
net all Wunneng, déi eidel steet, ass néideg,
fir en extraordinare Budgetspunkt an de
Budget ze schreiwen. Dat ass bei gréissere
Projeten.

Dat ass, wa mervun der Leier schwatzen, wou
komplett d'Wunneng fréschgemaach gétt.
Dat ass, wa mer vun der Rue des Remparts
schwatzen, vun der Rue du Fossé, wou mer
déiganz Blocken do fréschmaachen, wou déi
Haiser komplett onbewunnbar sinn. Origer-
Strooss. Dat sinn déi Haiser, wou mer dann
do asetzen. Et geschéien awer och soss nach
Aarbechten.

Virun allem awer, Har Faltz, evitéiert Dir ze
soen, wann Der déi 2 Milliounen nennt, dass
mer bei 36 Millioune fir Logement dést Joer
sinn an an eisem Pluriannuel 65 Millioune fir
déi nachst Jore Logement aschreiwen. Dat
vergiesst Der, mengen ech, ganz absichtlech
ze soen, well dat doten awer bedeitend
Investissementer sinn an deenen doten
Dossieren.

Elo kann een driwwer streiden - den Har
Schmit huet vun Zoufall geschwat - wat déi
Zuelen ugeet. Ech mengen, dass et keng
Zoufall gétt, Har Schmit.

Et hankt oft vun Decisiounen of. Et ass just sou,
dass d’'Decisiounen op de verschiddensten
Niveaue geholl ginn. An et ass wouer, wéiden
Har Baum seet, dass d’'Decisioun, wat mir u
Recetté kréien aus dem Fonds de dotation
globale, dass dat net eng Decisioun ass, déi
mir hei decidéieren, wat mir gar hatten. Mee
dass dat eng Decisioun ass, déi op engem
aneren Niveau geholl gétt.

Mirhuelen eis Decisiouen, déi hunn en Impakt
op eis Budgeten. D'national Regierung
hélt Decisiounen. An ech muss lech soen,
dass et och Gewielten an anere Lanner
ginn, déi heiansdo Decisiounen huelen, déi
verschiddener vun eis manner cool fannen.
Aner méi cool fannen. An déi hunn och
Impakter op eis Budgeten.

Dat heescht, et gétt keng Zoufall, mee et gétt
Decisiounen, déi op de Kontext herno awierken.

Ech bleiwen dobai, dass ech zesumme mat
désem Schafferot a mat déser Majoritéit eng
méi realistesch Budgetspolitik ustriewen.
Budgeten a Pluriannuellen lech virleeén,
déinet opgeblose sinn. Wou net Stroossen a
Stroossen drastinn. Wou net Projeten drastinn,
déimernetwaerten émsetzen, well dat gutt an
der Press mécht. A mir akzeptéieren dann och
verschidde Kritiken, déi mer en contrepartie
mussen astiechen.

Mee ech mengen, dass dat hei de Wee ass,
dee mer wélle goen.

7.2. Devis et crédits spéciaux

7.2.1.1. Maison relais Z. Bernard ; aménage-
ment aire de jeux; devis; décision

M. Christian Weis (CSV), Buergermeeschter

Da komme merzum nachste Punkt, wou mer
bei den Devisé sinn normalerweis.

Do komme merals éischt an d’Zénon-Bernard-
Strooss fir eng Spillplaz ze amenagéieren.
Dat ass e Projet iwwer 200.000 € fir
d’Amenagement op der Spillplaz, déi op den
Daach vum Bonaria-Parkhaus am Haff vun der
Grenzer Kierch soll amenagéiert ginn.

Etass e Projet, iwwer dee schonn zénter Jore
geschwat gouf. Och an der Bildungslandschaft
gouf dat konkretiséiert. Wéllt Der eppes dozou
soen, Har Sehovic?

M. Meris Sehovic (déi gréng), Schéffen
Merci, Har Buergermeeschter.
Jo, wann ech mech netieren, humerdo...do

hu mer kee Bild dobai. Dann halen ech mech
och ganz kuerz.

46

Et ass scho vill doriwwer geschwat ginn.
Et ass e Projet, deen eigentlech integrale
Bestanddeel ass vun eisen Efforten, fir méi
Spillplazen a Beweegungsraim fir Kanner
unzebidden. Ech mengen, dass een dése
Projet net isoléiert ka kucken. Et muss een
en zesumme kucke mat der Renovatioun
vum Schoulhaff Brill.

Wisou gehéieren déi zwee Projeten
zesummen? Well d’'Maison relais Brill
haut keen Haff huet, keng Spillplaz huet
an doduerch d’Kanner, déi an der Maison
relais sinn, zesumme spillen eigentlech am
Schoulhaff Brill.

Zesumme spillen am Schoulhaff Brill och zu
engem Zaitpunkt, wou no der Schoulzait och
Kanner am Schoulhaff sinn, déi net betreit
ginn an der Maison relais. Wat dann haut zu
oniwwersiichtleche Situatiounen, punktuell
och zu Gefore féiert. Sou dass ech frou
sinn, dass mer hei eng zousatzlech Spillplaz
fir d’'Besoine vun der Maison relais kénne
schafen.

An op deranerer Sait och énner Héichdrock
druschaffen, fire generellt Konzept vun enger
Renovatioun vum Brill-Schoulhaff kénnen
ze realiséieren, wou mer de Schoulhaff méi
gréng maachen, méi op d’'Besoine vun de
Kanner ausriichten an eeben do e wichtege
Raum schafen am Quartier Brill, wou Kanner
kénne spillen.

Ech bieden ém d’Ennerstétzung fir den
Devis.

M. Christian Weis (CSV), Buergermeeschter

Geétt et Froen zu deem Devis? Au vote.



Enesa Agovic

Marc Baum

Pascal Bermes

Liz Braz

Tammy Anna Broers
Bruno Cavaleiro
Steve Faltz

Ben Funck
Pierre-Marc Knaff 4 (Daliah Scholl)
Sacha Pulli

Mandy Ragni

Dejvid Ramdedovic
Bernard Schmit
Daliah Scholl

Meris Sehovic

Jean Tonnar
Christian Weis

Joy Weyrich

André Zwally

7.2.1.2. Rue Barbourg - regard pour rac-
cordement E.P. du quartier Hiehl ;
devis ; décision

7.21.3. Rue Winston Churchill (G.D.
Charlotte - Dunant); devis; décision

7.2.1.4. Rue de I'Eglise (Fossé-Grand-Rue)
et Rue du Fossé ; devis ; décision

7.2.2. Travaux et SI/RSA - rues diverses ;
crédits spéciaux; décision

M. Christian Weis (CSV), Buergermeeschter

Dann huelen ech déi nachst Devisen ze-
summen. Mir hunn drai Devisen, déi de
Stroossebau concernéieren, respektiv
Reseausaarbechte betreffen.

Den éischten Devis iwwer 250.000 € fir
Waasserraccordementer an der Barbuerger
Strooss. Dann en zweeten Devis am Ganzen
iwwer ronn 2 Millioune fire Reamenagement

a7

vun der Rue Winston Churchill, op der
Héicht Henri Dunant.

An dann nach eng Kéier en Devis iwwer 4,7
Milliounen Euro fir de Reamenagement vun
der Rue de I'Eglise téscht der Rue du Fossé
an der Groussgaass.

Fir dés Reamenagementer vun désen zwou
Stroosse musse mer och Crédits spéciaux
stémmen. Ech mengen, dass ech lech elo
schonn am viregte Punkt schonn erklaert
hunn, wéi eeben d'Virgoe mat deenen
Enveloppen am Budget ass.

Dat ass dann eeben e finanztechneschen
Exercice, wou mer hei musse maachen, fir
ze soen, okee, mir stémmen dann och déi
Crédits spéciaux. Mir huelen déi Suen aus
der Enveloppe, fir dass mer da kénnen déi
nei Stroossen als eegen Artikelen an de
Budget schreiwen an do mat den Aarbechten
ufanken.

Den Har Sehovic huet e puer Andréckvun den
Aarbechten.

M. Meris Sehovic (déi gréng), Schiffen
Merci, Har Buergermeeschter.

Déiwaren elo en passant beiArer Interventioun
am Hannergrond ze gesinn. Souwuel wat
d’Aarbechten an der Rue Winston Churchill
ugeet wéi och an der Rue de I'Eglise.

Et handelt sech zweemol ém Projeten, déien
direkten Impakt hunn op d’Emfeld vu Schoul-
oder Kannerbetreiungsinfrastrukturen, déi zu
engerweesentlecher Berouegung eigentlech
vum Environnement an doduerch zu enger
Sécherung vum Environnement waerte
féieren.

D'Mesuren op der Winston Churchill sinn haut
scho provisoresch en place, hu sech bewaert,
sinn och gutt akzeptéiert gi vun de Leit. An
domat perenniséiere mer déi elo mat engem
Infrastrukturprojet.

An da wollt ech déi selwecht Remark
maache wéi Dir, Har Buergermeeschter,
dass et eeben och e gutt Beispill ass vun der
Budgetsapproche, déi mer hei maachen.
Namlech dass mer elo Stroossen, wa mer
wéssen, dass mer se maachen, wa mer prett
sinn, fir se ze maachen, dann och nominell
an de Budget ophuelen an d’Suen aus der
Enveloppe siche ginn.

Ech bieden ém d’Ennerstétzung.

M. Christian Weis (CSV), Buergermeeschter

Gétt et Froen zu den Devisen? Den Har Faltz
huet d'Wuert.

M. Steve Faltz (LSAP)
Jo, merci.

Eng Remark zum Ufank direkt zu deem do
Bild. Firwat Blummebacken? Dir gitt net
faerdeg mat natzen.

Maacht dat richteg. Maacht dat wéi
hannendrun. Do maacht Der zu der Dunant-
Strooss e richtege Blummeback. Sidd méi
couragéiert. Setzt dat an de Buedem.

All Planz funktionéiert besser, wa se
d’'Wuerzelen am gewuesse Buedem huet.
Dir gitt net faerdeg mat natzen. Et ass net
nohalteg.

Backe si jo ganz schéin, alles gutt. Mee hei
hutt Der Plaz. Profitéiert dovunner, fir eng
anstanneg Plaz ze maachen.

Madamm Goncgalves, kénnt Der den nachste
Projet eng Kéier weisen? Do géif ech awer
vlaicht e puer Wuert dozou soen.

Dirwésst, d'Rue de I'Eglise ass eng vun deene
breetste Stroossen, déi meran Esch hunn. Ase
huet denimmense Virdeel, dass se matzen an
Eschlait. Enimmens, immens impressionante
Raum, am Fong op ganz klengem Stéck.

A wann ee sech dat elo - an d'Madamm
Weyrich gétt mer Recht. Wa mer aus dem
Kierfecht do mat eisem Vélo kommen, da sti
mer virun dar Strooss, déi am Fong e béssen
eng Barriar ass, well se eeben einfach eng
Strooss ass, déi vill befuer gétt an déi elo net
wierlech immens flott ass, fir ze fueren.

An Dir huelt hei eng ganz wichteg an eng
ganz gutt Decisioun. Et gesait een zwar elo
net do. Dat Bild, dat ee vun uewe gesait. Mee
Dir kennt d'Plang, Dir hutt se gesinn.

An den Dengen ass, virun allem, wann ee vun
uewe gesait, wat een da weess als Vélofuerer,
dass een am Fong 200 Meter ewech lait vun
enger Groussgaass. Trottoir, wou am Fong
den Zentrum ugeet. Dat heescht, enimmense
Missing Link, deen do misst beschafft ginn.

Weéi gesot, Dir huelt eng ganz wichteg
Decisioun, eng gutt Decisioun, dass Der dat
en sens unique d’'Strooss eropfuere loosst.

Dir maacht awer fir de Vélo, wann deen
herno aus sengem Kierfecht-Richtung do
erauskénnt, da gétt deen no riets erof op
d'Niddeschkraizung, op d’Place des Remparts
gedréckt avun doam Fong op d’Achs vun der
Avenue. D’Achs vun der Avenue, déi iwwer
Dag net accessibel ass fir op d’'Gare.

Well mir schwatze jo trotzdeem vun enger
Achs vum Vélo, déi net schlecht wier, fir
déi op d’Gare ze bréngen. Dat heescht, Dir
dréckt déi Achs weider iwwer de Gruef an



d’Kanalstrooss - dat schwatze mer herno
nach. Wou dann an der X-September-
Strooss am Fong déi nachst Chance kritt, fir
eranzefueren, oder d’Liberatiounsstrooss,
wou awer d’Acceése fir de Vélo uewen an de
Kennedy erém Richtung Gare ganz schlecht
sinn.

Dat heescht, am Fong verpasse mer elo e
béssen eng Chance, fir dem Vélo do eng
Meiglechkeet ze ginn, firriicht duerch déi Rue
de I'Eglise erof an d’Groussgaass ze fueren.

An et ass elo e bésse schued, dass mer de
Plang vun uewen net gesinn. Well wat maacht
Dir elo dorauser?

Dirmaacht e Sens unique an Dir transforméiert
déiriseg Flach - et sinn iwwer 5.000 m? - an
eng Stengwiss. Et si 5,000 m? stabiliséiert
Flachen. An dat bei 400 m? Gréngflachen.
Also dat sinn net meng Zuelen. Et sinn déi
aus dem Bordereau.

Loosst lech net tduschen duerch déi giel Faarf.
Also eng giel Faarf mécht net eng Zone de
rencontre. D'Faarf ass déivun der Brill-Plaz. Et
ass kee vun lech op d’'lddi komm, dass d’Brill-
Plaz giel ass. Déi ass gro, brong. Liicht gielzeg,
awer déi ass gro. Et ass namlech Steentoun.

A mirmaachen einegermoosse wéineg Gréngs
dodran. Awann een de Plang vun uewe gesait,
da gesait een, wien ass de Star an dar doter
Achs, a wien ass de Star an dar doter Flucht.
Dat ass just d'Strooss, well se riicht, bésse
verspillt, sech duerch de ganz groussen Areal.
Déi ganz grouss Flach do schlangelt.

An da froen ech mech, am Moment si mer jo
just an der Situatioun, dass mer op Pabeier
sinn. Har Sehovic, firwat si mer net méi
courageéiert? Firwat gi mer der Strooss net déi
Plaz, wou se higehéiert? Firwat drécke mer déi
net maximal widder d’Parhaus? Mat engem
klengen Trottoir, just dat wat néideg ass.

Well dat gétt namlech laanscht déi Haapt-
gebaier vun der Rue de I'Eglise, der Kierch
selwer, der Groussgaass-Schoul an der neier
Maison relais eng Achs vun zwielef Meter
Breet frai. Zwielef Meter. Se huet op der
schmuelster Plaz 16 Meter. Da komm, mirsoen
eelef Meter, well fénnef Meter gétt dann den
Trottoir mat 3,5 Meter Spuer.

An amplaz dass elo d’Leit, egal wou se sech
dann do bei hir Born herno setzen, den
Auto awer iergendwéi hanner dem Réck
derduerch, géife mer do eng Achs maachen,
déi e béssen an der lwwerleeung ass vum
Meedercherslycée iwwer déi Achs, déi de
Stibben deemools geplangt huet. Duerch
de Kierfecht, duerch déi do Achs, Richtung
Stadzentrum.

Dir verpasst am Moment, wann Der dat do
émsetzt, eng riseg Chance, fir nohalteg
Urbanismus ze maachen. Well rar huet een
d’Chance, mat sou wéineg Uschléss op esou
enger breeder Flach fir esou e schéinen
Amenagement eventuell ze provozéieren an
eng richteg Plus-value zu Esch ze maachen.

A wéi gesot, et gétt Verbindungen. Well
hanner dem Meedercherslycée, wou deen do
jo da géif erauskommen, vun do aus geet et
weider an d'Nonnewisen, Richtung Guillaume
Kroll, Richtung Sportshalen.

Dat heescht, dat do ass firmech ee vun deene
wichtegste Missing Links. An dar zwielef Meter
breeder Achs war natierlech dann och méi
Mobilité douce méiglech. Well an deem do
Projet ass se net méiglech. Well en contre-
sens fiert do kee Vélo. A riets a lénks um
Trottoir daerf en net.

Weéi gesot, wann Der et net fir mech wéllt
maachen, maacht et fird'Madamm Weyrich.
Ech soen lech Merci.

M. Christian Weis (CSV), Buergermeeschter

Ginn et soss nach Wuertmeldungen?
Dann huet den Har Sehovic d'Wuert.

M. Meris Sehovic (déi gréng), Schéffen

Merci, Har Buergermeeschter. Merci,
Har Faltz, och fir d'Remarken.

Vlagicht eng generell Remark. Wa mer hei
Renderinge weisen, an ech sinn émmer
Demandeurdofirasinn hannerdentechnesche
Servicer hier, dass se och versichen, déi
Saachen, un deene mer schaffen, net némmen
a Plang auszedrécken, mee och a Couppen,
an 3D-Renderingen an Zeechnungen. Fir et
einfach e bésse méi accessibel ze maachen,
e bésse méi kloer ze maachen.

Et daerf een ee Feeler net maachen. Namlech
déi esou als definitivunzegesinn. Well mirsinn
natierlech an engem Planungsprozess.

Agradwat de Gréngraum ugeet, grad wat de
Stroosseraum ugeet fird’Foussgangerinnen
an d’Foussganger, do ass nach Sputt an der
Planung. Dat si Saachen, déi optiméiert
ginn.

Dat ass ganz sécher wouer fir d’"Winston
Churchill, wou mer tatsachlech an de
Renderinge Blummebacken hunn, wou mer
awer schonn intern mat den technesche
Servicer amgaange sinn, ze préiwen.

An dat ass do namlech de sprangende Punkt
an der Rue Winston Churchill. Mir hunn eng
Rei vu grousse Leitungen, déi énner dem
Buedem leien. Dat ass zum Beispill ganz
sécherop der Intersectioun Dunant/Winston
Churchill de Fall. Dofir kénne mer do selon der
Analys, déi mer elo schonn hunn, ganz sécher
keng Beem setzen, well einfach do net genuch
Buedem ass.

Op der anerer Sait si mer amgaangen, ze
préiwen. Mir waerten natierlech iwwerall do,
wou et meéiglech ass, net e Bac setzen, mee e
feste Bam installéieren. Dat si Reflexiounen,
déi souwuel fir d'Winston Churchill wouer
si weéi och fir d’'Rue de I'Eglise. Wou ech elo
och fannen, dass aus deenen Zeechnungen
net erausgeet, wéi vill zousatzlech Beem do
waerten an Zukunft geplanzt ginn. Richteg
Beem. Net Backen.

Wat d'Missing Links ugeet an d’Achse fir de
Vélo ginn ech lech Recht, dass dat e wichtege
Sujet ass. Ech wéll den Hiweis maachen heiam
Conseil communal, deen ech och schonn an
der leschter Mobilitéitskommissioun gemaach
hunn.

Namlech dass mer zesumme mat engem
hollannesche Planungsbiro amgaange
sinn, zénter enger Zaitche schonn, éischtens
Missing Links am bestoende Foussganger-
a Vélosreseau ze identifizéieren. An
zweetens, och zesummen eebe verschidden
Haaptachsen, verschidden Haaptkorridoren
ze definéieren, déi eeben d'Stad komplett
vernetzen.

An déi op der anerer Sait vlaicht awer och
e grousse Qualitéitsstandard assuréieren.
Wou mer soen, wann Der op deenen Haapt-
korridoren énnerwee sidd, da garantéiere
mer lech d’Sécherheet, da garantéiere mer
lech eng héichwaerteg Infrastruktur, wou Der
lech sécher spiert, wou Der ongestéiert kénnt
zirkuléieren. Wou och Kanner séchersinn, wa
se um Vélo sinn oder ze Fouss Eénnerwee sinn.

Dat sinn Aarbechten, déi am Moment
lafen. Wou mer eigentlech och wélles
hunn, do elo net just top-down eppes ze
presentéieren, mee wou mer elo amgaange
sinn, preparativ Aarbecht ze maachen, fir
da kénnen an der Mobilitéitskommissioun,
zesumme mat Are Vertriederinnen a
Vertrieder aus der Kommissioun, mee



awer och mat der Zivillgesellschaft, déi
méttlerweil an der Mobilitéitskommissioun
jo och representéiert ass, firdann déi Analys
zesummen duerchzegoen an och zesummen
dann déi Haaptachsen ze arrétéieren, wou
mer dann an Zukunft ganz sécher waerte
sécherstellen, dass eng gutt Qualitéit ass.

Ech mengen, dass dat eng Fro ass vun e puer
Wochen, e puer Méint, bevir mer do dann
hei am Conseil communal kénnen definitiv
Decisioune virstellen. Mee dass mer awer
entre-temps waerten notamment an der
Mobliitéitskommissioun do Diskussioune
féieren.

An Dirwésst, dass mer e gudde Reseau wichteg
ass. Net just fir lech, Har Faltz. Net just dir
d'Madamm Weyrich. Mee firall d'Escherinnen
an Escher. Dorunner schaffe mer.

M. Christian Weis (CSV), Buergermeeschter

Merci, Har Sehovic. Au vote.

Enesa Agovic

Marc Baum

Pascal Bermes

Liz Braz

Tammy Anna Broers
Bruno Cavaleiro
Steve Faltz

Ben Funck
Pierre-Marc Knaff  (Daliah Scholl)
Sacha Pulli

Mandy Ragni

Dejvid Ramdedovic
Bernard Schmit
Daliah Scholl

Meris Sehovic

Jean Tonnar
Christian Weis

Joy Weyrich

André Zwally

8.1. Réglement communal de circulation ;
modification ; décision

8.1.1. Réglement de la circulation ; modifi-
cation dureglement de la circulation ;
bvd Prince Henri (N4/N31); décision

8.1.2. Réglement de la circulation ;
modification du réglement de la
circulation; Rue Victor Hugo; décision

8.1.3. Réglement de la circulation ; création
d’une piste cyclable dans la rue du
Canal ; décision

M. Christian Weis (CSV), Buergermeeschter

Da komme mer bei d'Verkeéiersreglementer.
Den Har Sehovic behalt d'Wuert.

M. Meris Sehovic (déi gréng), Schaffen
Merci, Har Buergermeeschter.

Mir hunn drai Annerungen am Verkéiers-
reglement haut dobai. An dann duerno nach
e puer provisoresch Verkeéiersreglementer, fir
Chantierssituatioune Rechnung ze droen.

Ech géing gardem Conseil communal d’Propos
maachen, fird’Punkten 8.1.1,8.1.2an 8.1.3, also
déi drai permanent Annerunge vum Verkéiers-
reglement, zesummen ze diskutéieren an
och zesummen ofzestémmen, well se u sech
Annerungen am Verkéiersreglement mat sech
bréngen, déi awer mam selwechte Projet liéiert
sinn.

Wann dat an der Reiass firde Conseil communal,
da géing ech garop déi éischt Annerung agoen.
Déi betréfft de Boulevard Prince Henri.

Weéi Deralleguerwésst, baut Ponts& Chaussées
do grad den Trancon téscht dem Rond-
point Daich an dem Rond-point Losch ém

fir de Vélodukt, also déi héichperformant
Infrastruktur téscht dem Belval an dem
Stadkar, fir deen endlech richteg un den
Escher Zentrum unzebannen.

Do entsteet, wéi Deralleguer haut kénnt gesinn,
eng securiséiert, ofgetrennt bidirektionell
Veélospist. Vu dass de Chantier do gutt virugeet,
aviraussiichtlech oder zimmlech séchervirum
Congé collectif waert faerdeggestallt ginn,
wollte mer elo déi noutwendeg Annerungen
am Verkeéiersreglement schonn anticipéieren,
firdass merdann dés le départ prett sinn, wann
de Chantier eriwwer ass.

Do gétt dann, wéi gesot, virun allem de
Véloswee reglementéiert an dann och nach
verschidde Foussgangeriwwerweeér.

Déi zweet Annerung vum Verkéiersreglement
betréfft d'Rue Victor Hugo an d’'Ubannung un
de Boulevard Prince Henri. Bis elo, dat wésst
Der alleguerten, ass den Accés vun der Rue
Victor Hugo op de Prince Henri net méiglech.
Dat féiert dozou, dass mer Schldichverkéier
hunn duerch residentiell Stroossen, op der
enger Sait d'Rue des Champs, op der anerer Sait
d'Rue du Viaduc, Jean I'Aveugle a sou weider.

Schlaichverkéier, Duerchgangsverkéier,
dee sech eeben duerch déi residentiell
Stroosse schlangelt, firam Endefffekt op eng
Haaptverkéiersachs ze landen. Doduerch
dass mer d’'Rue Victor Hugo elo béidsaiteg
opmaache firde Verkéier, mussen déi Autoen
eeben net méi duerch déi Saitestroossen
zirkuléieren, mee kénnen op méi direktem
Wee um Boulevard Prince Henri op enger
Haaptverkéiersachs landen.

Dat alles ass ze gesi mat der drétter Annerung
vum Verkeéiersreglement, déi mer lech haut gar
geéinge presentéieren an déi en Deel vun der
Kanalstrooss betréfft. Notamment den Trancon
téscht dem Rond-point Daich an der Dicks-
Strooss, also bis op d'Héicht vun der Synagog.

Op désem Deel ass d'Kanalstrooss am enksten,
just 13,5 Meter Duerchmiesser. Den enke
Raum an d’'Opdeelung vum Stroosseraum
entsprécht haut langst net méi de Standarde
vu moderner Verkéiersplanung a vun
urbanistescher Gestaltung vum Stroosseraum.

Zousatzlech ass d'Strooss haut ee vun de
gréissten Achsen, iwwer déi den Duerchgangs-
verkeéier sech duerch eis Wunnquartieren an
eise Stadkar schlangelt.

All dést féiert zu alldeegleche Gefore-
situatiounen, zu Konflikteran zu enger genereller
Onsécherheet fir vulnerabel Ménschen, déi
do énnerwee sinn. Dat wélle mer an Zukunft
anneren, andeems mer de Raum an désem
Beraich vun der Kanalstrooss nei opdeelen.

Mir féieren an deem Sénn ab der Kraizung
mat der Rue Dicks e Sens unque a Richtung
Rond-point Daich an a suppriméieren e
puer Parkplazen. Mam gewonnene Raum
amenagéiere mireng ofgetrennt bidirektionell
Vélosspuer op enger Sait vun der Stroossan e
berouegten Trottoir. A mirinstalléiere Mobilier
urbain, deen d’Strooss belieft, begréngt an
insgesamt opwaert.

Glaichzaiteg préiwe mer weider Mesuren, fir
den éffentleche Raum do am Quartier generell
opzewaerten. Et gétt zum Beispill d'lddi vun
der Uni Létzebuerg, déi eis zougedroe ginn
ass, fir op der klenger Plaz téscht der Rue
des Champs an der Rue des Argentins eng
nei Spillplaz ze amenagéieren. Dat sinn alles
Iddien, déi mer weider préiwe wéllen.

Fir de punktuelle Verloscht vu Parkplazen
an der Kanalstrooss ze kompenseéieren, hu
mir follgend Mesuren am Quartier virgesinn
oder zum Deel schonn émgesat. Zousatzlech
Parkplaze sinn an der Rue Victor Hugo
duerch d'Suppressioun vun enger Liwwerzon
entstanen, zwielef zousatzlech Parkplaze
waerten an der Rue Jean I'’Aveugle entstoen.

An da waerte mer och nach versichen, sou
gutt wéi merkénnen, e puer Parkplazen énner
dem Viaduc ze recuperéieren, déiam Moment
vun de Chantiersinstallatioune besat sinn.

Des Weidere wéll ech vun der Occasioun
profitéieren, firop eisen Garage de nuit um Brill-
Parking hinzeweisen, wou d’Awunnerinnen an
d’Awunner haut schonn hiren Auto fir 250 €
d’Joer sécher a virun allem och iwwerdaacht
ofstelle kénnen.

All dés Moossnamen déngen der Berouegung
vun der Strooss op deem doten Trancon.
Fir dAwunnerinnen an d’Awunner bedeit
dat konkreet manner Kaméidi, manner
Autoen, méi Sécherheet virun der Dieran e
Wunnémfeld, wou ee gar énnerwee ass.

Fir Famillje mat Kannergeet et ém d’Sécherheet
vun hirem Alldag. Eng Strooss, wou ee sech
net méi muss téscht Autoen duerchdrécken,
ass eng Strooss, wou een erém mam Kand ze
Fouss oder mat der Trotinette fortgoe kann,
ouni Angscht mussen ze hunn.

Fir déi lokal Butteker a Caféen ass et eiser
Meenung no eng Chance. Ménsche bleiwen
éischter stoen, kucken an d'Vitrinn, drénken
eng Taass Kaffi oder kafen eppes Klenges, wa se
sechwuelfillen. Dést ass also e klore Plus firde
Commerce a fird’'Liewensqualitéit am Zentrum.

All dés Annerungen, déi ech elo ugeschwat
hunn, ginn net direkt Emgesat, mee eréischt
no der Faerdegstellung vum Chantier um
Boulevard Prince Henri. D'Annerungen, déi
d’Kanalstrooss betreffen, gi fir d’éischt emol
fir ee Joer iwwer eng provisoresch Annerung
vum Reglement émgesat.

Fir de Reamenagement muss kee Bagger
rullen an d’Konzeptioun ass esou gemaach,
dass d’'Mesuren direkt kénnen émgesat ginn,
wann de Chantier um Prince Henrifaerdeg ass.
Dat erlaabt et eis, Erfarungen ze sammelen,

Réckmeldunge vun de Biergerinnen a Bierger
anzehuelen, an, falls et noutwendeg sollt sinn,
punktuell kleng Upassunge virzehuelen, ouni
un der Gesamtiddi vum Reamenagement
grondleeénd réselen ze goen.

Dése Projet, sou wéi mer en haut
presentéieren, steet fir eng kloer Linn an
eiser Stadentwécklung. Mir gestalten den
éffentleche Raum esou, dass de Ménsch mat
senge Besoinen am Méttelpunkt steet. Mir
schafe Plazen, fir sech ze begéinen a sech wuel
ze fillen. Mir suerge fir méi Sécherheet, grad
fir déi vulnerabelst Ménschen an eis Kanner.

Andomadder géif ech gard'Wuert weiderginn,
Har Buergermeeschter, un den Har Yves
Bissen, eise Chef vum nei émbenannte Service
vun der Mobilité urbaine. Deen eis séier dann,
vu dass et eng ganz Rei Annerunge sinn, deen
eis séiervlaicht duerch technesch Detailervun
den Annerunge féiere kann.

Yves Bissen

Merci, Har Sehovic. Den Har Sehovic huet
scho relativ wait ausgeholl.

Wat ass d'Problematik an der Kanalstrooss?
Ech mengen, d’Kanalstrooss ass bekannt. Do
hu mer effektiv e Sécherheetsproblem virun
allem, wa mer bedenken, dass mer wierklech
e schéinen Teppech fir de Vélo op de Prince
Henri geluecht kréien. Mir brauchen och
eng sécher Verbindung, fir d'Véloen eeben
Richtung Kanalstrooss an domadder och an
den Zentrum ze bréngen.

Mir hu selbstverstandlech och relativ vill
Verkéier an der Kanalstrooss. D’Kanalstrooss
huet vun hirer Natur aus e gewéssen Usaz,
mee mir constatéieren och émmer erém
extreem vill Transitverkéier, wat eigentlech
dann och d’Qualité urbaine, wou mer beim
nachste Punkt sinn, erofsetzt.

An an deem doten Deel, wou mer schwatzen,
ass keen ee Bam, keng eng gréng Insel. An dést
zesummen, do si mer beim éischte Punkt,
ergétt dann och en Impacte environnemental,
wat d'Loftqualitéit ubelaangt, wat d'Temperatur
ubelaangt. All dat hu mer consideréiert, firdés
Propos ze maachen.

De Stroosseraum ass bekannt. Mirhunn zwou
Fuerspueren, mir hunn op zwou Saite parken
an Trottoir vu minimum zwee Meter, dee firde
Foussganger scho ganz gutt ass. Wat awer och
der Norm eigentlech entsprécht.

Hei schwatze mer elo vum Stroosseraum, wéi
e geplangt ass. Dat heescht, mir ginn an de
sudlechen Deel de Vélo an déi zwou Richtunge
leeén, sou dass mer eigentlech vun der Rue
St. Barbe un e bidirektionelle Wee hunn, deen
dann och direkt ugeschloss ass un de Prince
Henri erop an domadder och un de Vélodukt.

Dee brauch natierlech Plaz. Mir hunn do op
derenger Sait Richtung Zentrum zwee Meter,
wat eigentlech déi haiteg Parkspuer bedeit.
Anan d'Géigerichtung hu mernach 1,5 Meter,
wat och de Standarden entsprécht.

Da maache mer nach eng baulech Trennung
dotéscht, déi mat Blummebacken ass. Beispill
gesitt Derduerno. Firawer och erém e bésse
meéi Gréngs an déi Strooss ze kréien, oder
iwwerhaapt emol Gréngs.

Doduerch bleift awer nach eng Fuerspuer vun
3,5 Meter, wat wierklech comfortabel ass, wou
genuch Raum ass och, fir d'Parksituatioun, déi
mer trotzdeem nach behalen am Norden. Avu
dassmeroch mat derSchlassereieis Livraisounen
hunn, brauche mer selbstverstandlech déi Breet
nach am Stroosseraum.

Beim zweeten Deel téscht der Brill-Strooss
an der St. Barbe ass eigentlech de selwechte
Querschnitt, just dass mer do nach e Strapp
méi Plaz hunn um Trottoir fir de Foussganger.

Wat elo den Deel ubelaangt, dee quasi bis
bei dat aalt Tageblatt geet, dee gesitt Der
do orange markéiert. Dat ass eng Surface
mixte. Mir huelen d'Voie suggestive, déivum
Zentrum kénnt, kénnt do op den Trottoir, well
den Trottoir do iwwer véier Meter breet ass.
An da kénnt en iwwer de Passage combiné
op de Véloswee hannendrun.

Dat bitt sech och un, vu datt mer do souwisou
eis Vel’Ok-Statioun hunn, dass déi och propper
ugebonnen ass.

Dann hu mer eis nach Gedanke gemaach
weéinst dem Verkéier, och wat den
Transitverkéier ubelaangt. Och do dréine mer
den ieweschten Deel vun der Dicks-Strooss,
net dass d’Leit dann op d’lddi kommen, fir
dann alleguerten iwwer d'Dicks-Strooss an
d'Kanalstrooss ze fueren.

De Liwwerverkéier bleift bestoen. An doraus
ergétt sech och de Sens vun der Circulatioun.
D’Schlasserei, déi léisst eigentlech keen anere
Sens zou wéi deen doten.

Andann humer, vudatt merde Sens unique an
der Dicks-Strooss maachen - de Sens unique
fankt eigentlech scho bei der Charbons un,
vu dass soss keen op déi Strooss ka fueren.
Dofir kénne mer do och keen double Sens
maachen. Dat mécht kee Sénn.

Do waerte mer da Parkplazen an d'Strooss
maachen. An do, wou elo d’Parkplaze sinn,
kénne mer nach mat Mobilier begréngen.
Awéioch schovirdru gesot ginn ass, doduerch
dass mer och d'Victor Hugo opmaachen, ass
den Acceés natierlech fir de Quartier Uecht,
dee brauch och net méi duerch d'Kanalstrooss
ze fueren. Dee fiert dann direkt an d'Victor
Hugo eran an och eraus.

Voila, hei ass d'Situatioun, wéi mer se aktuell
hunn. An dat dote sinn d’'Renderingen, déi
eis de Bureau d'études geliwwert huet. Do

gesitt Der, mirwélle Gréngs och an déi Strooss
maachen. Mir wéllen et oftrennen, dass de
Vélo wierklech geséchert ass par rapport zu
den Autoen. An un den Trottoir wélle mer net
knabbere goen, well och de Foussganger
brauch déi zwee Meter Trottoir.

Hei gesitt Der och e Beispill. Mir waerten et
héchstwarscheinlech net am Holz maachen.
Dat ass nach a voir. Dat ass elo e Beispill vum
Kierchbierg, wéi si et émgebaut hunn. Och
relativ kuerzfristeg an och Low Cost, ouni
dass de Bagger kénnt. A sou stelle mer eis
dat dann och an der Kanalstrooss vir.

Hei ass den zweeten Deel, wou mer ugeschwat
hunn. Do hu mer dann duerno och dat dote
Bild.

Hei gesitt Der e bloe Feil, eebe wéi et dann
ugebonnen ass. A wéi gesot, mir probéiere
mat deenen d’'Securitéit ze steigeren, wou mer
do effektiv an der Kanalstrooss momentan e
Schwaachpunkt hunn.

Mir wéllen do wierklech d’'Mobilité active
favoriséieren, op engem propper, breede
Straifen. An eeben och e méi asthetescht
Stroossebild schafen, mat och enger néideger
Begréngung.

Heiass wéiugedeit d’Accésen and'Quartieren,
wéi ech och scho virdrun erkldert hunn. Voila,
ech soen lech Merci.

M. Christian Weis (CSV), Buergermeeschter

Ech froen als éischt, ob et technesch Froen,
Verstandnisfroe fir den Har Bissen ginn. Dat
ass net de Fall.

Da froen ech, ob et Wuertmeldunge ginn zu
dése Punkten, zu dése Verkéiersreglementer.
D'Madamm Braz.

Mme Liz Braz (LSAP)

Merci. Ech wéll fird'éischt emol soen, dass mir
generell natierlech ganz favorabel stinn zu all
deene Konzepter a konkreete Mesuren, déi
eng Verkéiersberouegung an deene Quartiere
solle bréngen.

Et war och en zentraalt Element bei eis am
Walprogramm virun zwee Joer, well zu Esch
awer nach vill Quartiere bestinn, wou de
Ménsch net, an och déi, déi d'Mobilité douce
benotzen, net genuch geschitzt sivirum Trafic
op de Stroossen. An dofirwaert och ganz sécher
hei kee grouse Widderstand vun eis kommen.

Echwell awer trotzdeem -wellwann een Aseet,
muss een och B soen - op eppes Aneres agoen.
Ochwann et dem Jang séileschte Gemengrot
haut ass, waerten d'Kritiker um Verkéierschaos
domat awer net verschwannen.

Well ech mengen, dass et trotzdeem wichteg
ass, ze bedenken, dass een eng Transitioun net
ka mam Briecheise forcéieren. Dass, wa mer
wélle méi nohalteg Verkéierskonzepter mat
Verkéiersberouegung, mat méi Mobilité douce
am Zentrum vun enger Stad hunn, dass dat och
ganz sécher waert op Kaschte vum Parkraum
an der Strooss goen. Dat ass evident.

Mee et muss een d’Leit awer do mat op
de Wee huelen. Mir sinn nach émmer eng
Autosnatioun. Do ass och heibanne kee méi
helleg, wéi mer dat virun zwee Joer an eise
Walprogrammer stoen haten.

An dat muss een awer bedenken, wann een
dése Wee aschléit. Wou sollen d’Leit, grad an
deenen dote Quartieren, wou wierklech de
Verkeéiersproblem avirun allem de Parkproblem
sou enorm ass. Ech schwatzen do vum Quartier
Brill, ech schwatze vun Al Esch, vum Quartier
Uecht. Do ass engrichteg Penurie. Do hu mer
eng Problematik vum Parken.

An et ass wichteg, dass een dann awer un
Alternativen denkt, wann een d'Parkplazen
op der Strooss ewechhélt. Dat si Leit, déi oft
weeder de Raum an natierlech och net déi
finanziell Méttel hunn, firno eegene Garagé
sech ze @mkucken. Da muss een iwwerleeén,
wou een als Stad Alternativen ubitt.

Dass net jidderee viru senger Hausdier ka
parken, dat ass evident. Mee ech mengen,
dass et grad, wann ech elo déidrai Quartieren,
déiech genannt hunn, do denken ech un eng
Victor-Hugo-Schoul, wou virdru vill Plaz ass
oder och de Kierfechtparking. Firwat een do
net op de Wee geet, fir modular Parkhaiser
en place ze setzen, déi e béssen an d'Héicht
ginn.

Dat kann ee souguer ganz flott gestalten,
dat muss net elle sinn, dat muss kee
Bétonsklotz sinn. Do ginn et wierklech flott
Alternativen aus skandinavesche Lanner. An
Holland ginn et flott Alternativen, wéisou e
Parkhaus vu bausse mol net muss ausgesi
weéi e Parkhaus.

Mee dass een deene Leit awer trotzdeem, déi
do eng Vignette zegutt hunn, d’'Méiglechkeet
gétt, net mussen op 700, 800 Meter vun
Doheem ze parken.

Ech si selweran der Situatioun, wann ech owes
um 23 Auer heemkommen, stinn ech deelweis
wierklech 600, 700 Metervu menger Hausdier
ewech. An dat sinn och net déi Quartieren,
wou ee sech als jonk Fra wuel fillt, fir nach owes
eleng bei d'Hausdier ze tréppelen. Do geet
etvlaicht engem Harvun 1,80 Meter mat 120
Kilo anescht wéi mir.

Mee dat ass awer eng Realitéit, déi ech mat
de Leit, wann ech do mat Leit schwatzen,
déi och méi jonk sinn, déi mat klenge Kanner
énnerwee sinn owes. Dat ass net dat, wat mer
solle promouvéieren. Do ass awer, mengen ech,
e Bedarf, fir Léisungen en place ze setzen.

An ech ka mer virstellen, dass de Wee vu
modulare Parkhaiser hei kéint ganzinteressant
sinn.

Anlech och elo d’Kiermes, déi elo do erém
am Quartier gebaut ass. Déi mannst, déi do
wunnen, sinn och Demandeur dovun. Och
dat hélt erém Parkraum ewech. Och dat
mécht d'Verkeéierssituatioun an engem total
residentiellen, zentrale Quartier erém onnéideg
schwéier. Et ass eng Kulturverwirrung, déi de
Quartier do elo erém warend zwou Wochen
an eng Frittebud verwandelt. Dat wéll keen,
deen dowunnt.

Do soll ee vlaicht kucken, dass ee manner
op déi eege Bespaassung bei esou Mesuré
setzt a kuckt, wéi een d’Leit ka mathuelen
an Aktivitéiten en place setzen, déi net
d’Leit sur place darmoossen, éierlech gesot,
enmerdéieren op Kaschte vum Parkraum, ouni
alternativ Léisungen ze ginn.

M. Christian Weis (CSV), Buergermeeschter
Merci, Madamm Braz.

Den Har Schmit huet d'Wuert, duerno
d’Madamm Ragni.

M. Bernard Schmit (ADR)
Merci villmools, Har Buergermeeschter.

Hei, solle mer soen, kann een deelweis luewen,
awer och deelweis kritiséieren. An dat waert
ech dann och elo maachen.

Solle mer soen, dee ganze Konzept vum
Vélodukt, fir deen unzebauen, fanne mir -
datwonnert lech vldicht - eng ganz gutt Iddi.
De Problem, wat mer nach kéinten dozou
Kritik auslben, dat ass, datt de Vélodukt am
Fong geholl scho laang besteet an datt elo

déi Adaptatioun elo e béssen net grad zaitno
stattfanne waerten.

Elo ass dat schonn, fir elo |éif ze sinn, eng
Rétsch Méint hier. An Dir wésst jo, dass et
souguer nach méi ass, wou dee befuerbar
ass. An do hatt een éischter missen, menger
Meenung no, dofirsuergen, datt dat anstdnneg
agebonnen ass un de Rescht vun Esch.

Et ass trotzdeem, vu que datt elo gemaach
gétt, dann am grousse Ganzen eng gutt Saach.
De Vélo an d’'Mobilité douce ass natierlech
eppes, wou een als modern Stad muss a soll
setzen. An domat si mir och averstanen.

Wéi gesot, wat meng Virriednerin gesot
huet, wat mech e bésse wonnert, wou ech
jo och heiansdo drun denken, dat ass de
Parkaum. Jo effektiv. Et wonnert mech
just, datt et heivun de Sozialisten am Fong
geholl opgegraff ginn ass. Mee jo, effektiy,
et asswouer. Do ginn also e puer, relativ vill
Parkplaze verluer.

Har Sehovic, ech muss awer soen, Dir hutt gutt
virgebaut an Arer Ried. Well Dir hutt jo och
gesot, datt verschidde Parkplazen trotzdeem
awer nach kreéiert ginn. An dat fannen ech,
dat muss een awer och, do muss ech lech
och soen, dat ass an deem Fall gutt gemaach,
datt Der trotzdeem, datt am Netto bestémmt
Parkplaze verluer ginn.

Mee datt Der awer eng Pist hiweist, datt Der
net némmen, ausschliisslech also Parkplaze
wéllt verdrangen. An dat muss een lech da
gutthalen. Dat fannen ech och richteg.

Vlagicht hatt Der do bésse méi kénne maachen.
Doriwwer kann ee streiden. Well et ginn
der netto bestemmt - Dir kénnt eis vlaicht
soen, weéi vill der netto do verluer ginn. Awer
op jiddefalls, de Wéllen ass do, fir déi zwee
Aspekter ze beriicksichtegen An dat muss ech
soen, dat ass jo da louable.

Weéi gesot, wéi duerno dat genaut Konzept
ausgesait, dat waerte mer jo dann nach, do
waert Der jo nach zeréckkommen, fir eis dann
do nach méi Detailer ze ginn.

Et asswoueroch, datt gesot gétt, datt Backen
am Fong geholl als Oftrennung jo kénnen
déngen. Awer iwwerall, wou ee kann natierlech
e Bam pflanzen an eng Pflanz an de Buedem
maachen, dat ass jo och scho gesot ginn.

An do muss ech soen, dat stémmt jo, ass et de
privilegéierte Wee am Fong geholl, d'Pflanz
direkt, also de Bam direkt an de Buedem ze
setzen. Wat eng ganz aner Atmosphar, eng
global Atmosphar am Fong geholl entstoe
léisst, wéi wann een émmer mat Backe fiert,
déi wou natierlech émmer musse bewassert
ginn a wou am Endeffekt net de selwechten
am Fong geholl, déi selwecht Plus-value firde
Bierger do ass. Dat Wuelgefill wéi bei enger
Pflanz, déi wou am Buedem steet.

Jo, dat war am Fong geholl, wat ech zu dar
heiter Saach wollt soen. Wéi gesot, vldicht
nach eng Fro: Hatt een net do éischter kénnen
an déi Richtung goe fir d'Ubannen? Dat ass
am Fong geholl eng Kritik, wou ee muss
vldicht awer eng Antwert kénne kréien. Merci
villmools.

M. Christian Weis (CSV), Buergermeeschter
Merci, Har Schmit. D’'Madamm Ragni an
duerno den Har Baum.

Mme Mandy Ragni (déi gréng)

Merci, Har Buergermeeschter.

Ech bréngen lech e bésselche Geschicht mat.
Ech hunn am Fong e bésselchen nogesicht,

firwat d’Kanalstrooss eigentlech Kanalstrooss
heescht. An dunn hunn ech fonnt, dass

eigentlech d’Kanalstrooss ganz enk verbonnen
ass mat eisem Numm Esch-Uelzecht.

Dat heescht, ursprénglech ass d’'Uelzecht duerch
dést Gebitt gefloss an d’'Waasser gouf am Laf
vun der Zait kanaléiert. Fir d'lwwerschwemmung
ze verhénneren an d’'Urbaniséierung ze
erméiglechen. Dést huet eigentlech d’Entstoe
vun der Kanalstrooss gefouert.

Wann een haut un d’Kanalstrooss denkt, sinn
awer éischter Biller, déi mir sou direkt an de
Kapp kommen, un eng Strooss mat vill Autoen,
vill Béton, vill Makadamm, enk Trottoiren a
wierklech weéineg Liewensqualitéit.

Mat désem neie Projet soll d’Kanalstrooss
aus hirer groer Faarf erausgeholl ginn an eng
gréng Nues kréien. Mat dem Reamenagement
vun der Strooss huele mir ...

(Ennerbriechung)

M. Christian Weis (CSV), Buergermeeschter

Loosst lech net vun deenen Tricker
erféieren, Madamm Ragni. Dir kénnt roueg
weidermaachen.

(Gelaachs)

Mme Mandy Ragni (déi gréng)

Mat dem Reamenagement vun der Strooss
huele mir den Duerchgangsverkéieraus dem
Quartier a bidden den Awunner domat méi
Liewensqualitéit duerch manner Verkéier,
méi Gréngs an eng méi grouss Sécherheet
fir Kanner op hirem Schoulwee oder och wa
se einfach némmen dobausse spillen.

Mirsetzende Foussgdngerande Vélosfuerernees
an de Méttelpunkt. Et war e Walverspriechen,
dass mir den Duerchgangsverkéier aus de

Quartieren huele wéilten an de Stadkar mam
Belval besser verbanne géifen.

Déi viregt Regierung huet eis de Vélodukt
gebaut. Dés nei Reamenagementer vun der
Kanalstrooss an d'Vélospist um Prince Henri
sinn eng logesch Suite vun désem Projet,
fir wéi gesot de Stadkar an Belval besser ze
verbannen.

Mirfreeén eis op déi nei Kanalstrooss, wou een
zwar net méi d’'Waasser gesait duerchfléissen,
mee d’Liewensqualitéit an d’Freed vun
de Vélosfuerer an den Awunner. Merci fir
d'Nolauschteren.

M. Christian Weis (CSV), Buergermeeschter

Merci, Madamm Ragni. Den Har Baum an
duerno d’'Madamm Weyrich.

M. Marc Baum (déi Lénk)
Merci, Har Buergermeeschter.

lert d’Kanalstrooss Kanalstrooss geheescht huet,
huet se Réidenger Strooss geheescht, well et
d'Strooss op Réiden, also op Franséisch Rédange,
war. Dat heescht, et war @mmer och schonn eng
Strooss, déi aus Esch erausgefouert huet.

An Esch ass gewuess. Den Zentrum ass émmer
meéi dense ginn. An et huet zu der Situatioun
gefouert, déi merelo alleguer kannt hunn. Datt
besonnesch den allerieweschten Deel vun
der Kanalstrooss quasi sou wéi en Nadeldhr
funktionéiert huet. Wou d’Sécherheet,
d'Verkéierssécherheet net méi sou op deem
Niveau garantéiert war, wéi dat eigentlech
hatt misse sinn.

Glaichzaiteg simereis, mengen ech, émmer méi
eens ginn, datt mer Esch mussen zu enger Stad
maache vun der Mobilité douce. Eng Stad vun

de kuerze Weeér. An dat kritt een net einfach
esou, mee dat muss ee wierklech aktivférderen.

An dofir fannen ech dat, wat hei proposéiert
gétt an deenen drai Elementer, wierklech
ganz gutt, datt och endlech - och déi Kritik
musst Der lech unhéiere loossen -, datt dat do
eigentlech scho virun zwee Joer hatt missen
en place sinn. Dee Moment, wou de Vélodukt
faerdeg gétt, datt een dat schonn huet.

Ech mengen, wat mir och ganz wichteg
un deem heite Projet erschéngt, dat ass fir
mech awer schonn e bésse sou eppes wei
e Paradigmewiessel. Et ass e Konzept, wat
dohannert steet.

An der Vergaangenheet war et ganz dacks
esou, datt d'Servicer dann e Stréch op d'Strooss
gemoolt hunn, entweeder en duerchgoenden
oder e gestréchelten, an et ass gesot ginn, voila,
mir hunn e Véloswee. A genau dat ass et net.

E Véloswee huet och scho mat Infrastrukturen
ze dinn. E Véloswee brauch och plazeweis
wierklech baulech Trennungen. Alles dat
geschitt hei an alles dat, mengen ech, dréit
zur Attraktivitéit net némme vun dar Plaz, mee
och zur Attraktivitéit vum Zentrum vun Esch
bai. An der Erreechbarkeet vum Zentrum.

Och richteg gutt fannen ech, datt Der uewen
d'Victor-Hugo-Strooss opmaacht. Dat ass e
béssen eng Win-Win-Situatioun. Et ass enger-
saits eng Kompensatioun, datt een dann op der
enger Sait net méi an d'Kanalstrooss era kann.

Op der anerer Sait ass et awer, mengen ech,
eng Win-Situatioun fir déi Leit aus dem Uecht-
Quartier, déi - an ech gehéiere selwer dozou -,
déi soit duerch d’Schlaichweeér, déi d’'Leit
benotzt hunn, embétéiert waren, respektiv
embétéiert waren, well se eraus wollten an
hu misse Schlaichweeér benotze firaus Esch
eraus. Déi Situatioun hu mer elo, mengen ech,
am Interét vun de Leit alleguer geléist.

Et ass virdru gesot ginn, mer sinn eng Autos-
natioun. Jo. Ech mengen awer, datt mer
awer amgaange sinn, eng Transitioun mat-
zemaachen, e Mentalitéitswandel, dee scho
laang amgaangen ass.

Wann ech iwwerleeén einfach, wéi ech viru
25 Joer 800 Meter innerstattesch zu Esch
zeréckgeluecht hunn, namlech mam Auto.
Wou ech mer haut iwwerhaapt net méivirstelle
kann, datt ech fireng Streck, déi mannerwéi e
Kilometer ass, iwwerhaapt géif den Auto huelen,
wat ech als jonke Ménsch gemaach hunn.

Sou stellen ech selwer fest, datt awer an eiser
Gesellschaft schonn awer e Mentalitéits-
wandel stattfénnt.

An dann hatt ech net geduecht, datt mer
awer erém iwwer d'Kiermes schwatze mussen.
Et war an der Vergaangenheet namlech
émmer e Sujet vun der CSV. Ech ka mech nach
un heroesch Discourse vun der Madamm - a
nee, et daerf ee jo keng Nimm méi nennen.

Vun enger fréierer CSV-Gemengeréitin,
déi elo net méi am Gemengerot ass.
Hoffentlech hunn ech elo net ze vill verroden.
Déi namlech notamment op der Plaz, wou
d'Handwierkerschoul, also elo d’Europaschoul
ass, gesot huet, dat géif net goen, datt do eng
Kiermes wier, well si just vis-a-vis gewunnt huet.

Bon, elo seet d'Madamm Braz dat selwecht, well
si elo an den énneschten Deel vun der Victor-
Hugo-Strooss geplénnert ass neierdéngs. Also
ech mengen, déi Kiermessen, déiginn et scho
méi laang, wéi mir hei op der Welt sinn. Se hunn
hir Plaz, se gehéieren och zur Geschicht vun
Esch. An ech weéilt se net méssen.

M. Christian Weis (CSV), Buergermeeschter

Merci, Har Baum, dass Der keng Adresse
genannt hutt.

(Gelaachs)

D'Madamm Weyrich huet d"Wuert.

Mme Joy Weyrich (CSV)

Voila, spéitstens elo haut weess jiddereen,
dass ech eng passionéiert Vélosfuererin sinn
am Alldag.

Also firmech gétt et jo ndischt méi Praktesches
hei zu Esch, wéi mam Vélo vun A op B ze
kommen. A leider glaicht d'Vélosfueren hei
an der Stad oft engem Survival-Training, fir
déi, déi sech auskennen.

Mee ech wollt elo haut net als militant
Vélosfuererin schwatzen. Mee ech verbanne
mat der Kanalstrooss och nach aner wichteg
Erénnerungen. An zwar notamment, well mai
Bop do seng Schrainerei hat.

An dofir mécht et mech extreem frou als
Escherin ze gesinn, dass domadder elo e
wichtege Schrétt Richtung Verannerung geet
a sou zur Attraktivitéit vun désem Quartiervun
der Stad baidréit.

Déi puerwichteg Aspektervun désem Projet,
dosinnderjo schonn alleguer opgewise ginn,
op déi ech wollt kuerz agoen, ass, dass dat
wierklech e Stéck Liewensqualitéit ass, dat
erém zeréck an eisen Zentrum soll kommen.

De Verkéier gétt doduerch enorm berouegt,
et herrscht manner Chaos an de Verkéier
ass an engem Floss. Et geet jo doréms,
haaptsachlech den Duerchgangsverkéier
aus der Stad eraus ze kréien. An doduercher
herrscht dann och automatesch manner
Kaméidian eng besser Loft an dése Stroossen.

An zweetens, a wuel dee wichtegste Facteur
fir all déi, déi nach net Vélo fueren a vldicht
elo iergendwann op de Vélo klammen, ass

dann d’'Sécherheet, déi dann och doduerch
extreem erhéicht gétt.

De Risiko, elo esou en Accident ze maachen,
dass en Auto e Passant iwwerrennt oder e Vélo
ustéisst, gétt domadder drastesch gesenkt.
Et gétt Plaz geschaf fir e séchert Mateneen op
der Strooss. An dat ass och definitivam Sénn
vun eise Kanner a vun eise Senioren.

Etluet déiStrooss och dozou an, erém méi als
Foussganger ze benotzen, do ze verweilen, do
e béssen ze schlenderen an natierlech och als
Vélosfuerer ze benotzen.

Leider, dat stemmt och, gétt et bei all
Verdannerung émmer e klenge Beemol,
deen och muss bezuelt ginn. Duerch déi
Verannerung falen natierlech Parkplaze fort,
mee dat gesait ee jo, dat ass désem Schafferot
hei och méi wéi bewosst. An d’'Bewunner si jo
och gehéiert ginn.

Dat heescht, duerch d’Schafe vun alternative
Parkplaze, wéi den Har Sehovic scho kuerz
ugeschnidden huet, an eventuell dem
Emgestallte vum Parking residentiell, gétt
awer serid dorunner geschafft.

Also, duech dés Verannerung kann aus der
Kanalstrooss, an daram Moment oft némme
Chaos herrscht an zimmlech geféierlech ass,
erém e Stéck Liewensraum matzen am Zent-
rum gemaach ginn.

Et ass e grousse Schrétt Richtung modern
Mobilitéit, déi ech definitiv @nnerstétzen, an
en neit Liewensgefill zu Esch fir all Vélosfuerer,
firall Nét-Vélosfuerer a fir all déi, déi et vlaicht
nach ginn. Merci.

M. Christian Weis (CSV), Buergermeeschter

Merci, Madamm Weyrich. D’Madamm Scholl
huet elo nach ausgestreckt.

7~

60



Mme Daliah Scholl (DP)

Ech hu ganz vill Joren an der Kanalstrooss
mat mengen Eltere gewunnt. An effektiv ass
et esou, dass ganz fréier net vill Trafic war an
der Kanalstrooss. Ech wéll einfach do dee
Réckbléck awer och nach dohinnerwenden.

An dass merals Kanner d’'Barbara-Strooss mat
de Rollschong erofgefuer waren. Do gouf ee
just ee Potto. Awann s du deen da verpasst
hues, bass de mat de Rollschong an der
Kanalstrooss gelant. Mee vu que dass do net
vill Autoe gefuer waren, war am Fong geholl
d’Chance net ganz grouss, fir plattgerullt ze
ginn.

Also ech begréissen och dat Amenagement.
Dat war pour la petite histoire. Merci.

M. Christian Weis (CSV), Buergermeeschter

Merci, Madamm Scholl. Den Har Sehovic huet
d'Wuert.

M. Meris Sehovic (déi gréng), Schéffen

Merci, Har Buergermeeschter. Fir d’alleréischt
Merci fir déi ganz konstruktiv Diskussioun.

Ech si frou. Ech wéll net soen iwwerrascht,
mee frou iwwer déi breet Zoustémmung, déi
mer hei kréien.

Ech wéll op verschidde Saachen agoen,
déi ganz pertinent sinn an déi eis och
vill Kappzerbrieches bereet hunn an der
Preparatioun vun dése Mesuren.

De Parkraum ass hei, mengen ech, de
sprangende Punkt émmer gewiescht an den
Diskussiounen an de leschte Joren. An eppes,
wat mer mat ganz vill Sensibilitéit versicht
hunn, unzegoen hei.

Et ass wuel esou, dass hei netto téscht 10
a 15 Parkplaze waerte verschwannen. Mee,
an ech hunn et versicht, virdrun a menger
Interventioun kloer ze maachen, mir
kompenséieren dat, andeems mer an der
Victor-Hugo-Strooss drai, véier Parkplazen
zousatzlech scho geschaf hunn. An der Jean
I’Aveugle zwielef Parkplazen zousatzlech
waerte schafen. An eng Chantiersinstallatioun
énner dem Viaduc, déi am Moment aacht
Parkplazen ewechhélt.

Ech kann lech net verspriechen, dass dés
Chantiersinstallatioun fir émmer waert
verschwannen, well mer eeben heiansdo
Chantieren hunn an net 100.000 Méiglech-
keeten hunn.

Mee dat doten ass eng Installatioun, déi
eeben am Moment mat deem Chantier
um Boulevard Prince Henri ze dinn huet.
Mir waerte kucken, fir do sou vill wéi méiglech
Parkplazen ze recuperéieren. Sou dass mer
netto iergendwou um selwechte Stand
waerte bleiwe wéi haut.

Wat ganz wichteg ass, merci, Madamm
Weyrich, fir de Rappell, dat ass de Garage de
nuit, deen haut schonn eng extreem attraktiv
Méiglechkeet ass, fir sdin Auto sécher an
iwwerdaacht am Quartier énnerzebréngen.
Mat engem ganz kompetitive Praisvun 250 €
am Joer.

Ech deelen lech awer mat, dass mer am
Moment och an Diskussioune si mam
Bedreiwer vum Parking, dee jo souwuel de
Parking hei énner dem Stadhaus wéi och de
Parking um Brill bedreift.

An dass merdo amgaange sinn, ze soen, mam
Schafferot an och mam Bedreiwer ze kucken,
ob mer de Garage de nuit nach weider méi
attraktiv kénne maachen. Andeems mer
zum Beispill d’Zaiten, wou de Garage de
nuit géllt, eventuell nach méi grouss ze

maachen, fir och de gednnerte Schaff- an
och Liewensgewunnechte vun de Leit
entgéintzekommen an do eeben eng nach
méi attraktiv Alternativ ze bidden.

Wann ech dat soen an énnerstraichen, wéi
wichteg a wéi bewosst et dem Schafferot
ass, dass mer grad an de Quartiere Brill, Al
Esch, Uecht en Drock hunn um Parkraum.
Mir sinn eis daers enorm bewosst a mir sinn
amgaangen, ze kucken, wou mer kénne
punktuell Raum schafen.

Mee ech muss glaichzaiteg och soen, dass
mer an immens densé Quartiere sinn, wou
iwwerhaapt einfach net méi vill Raum ass.

An déi aner Tendenz, déi mer awer haut
constatéieren, ass, dass mer éischtens Emmer
méi - leider muss ech soen -, Emmer méi
Duerchgangsverkéier hunn. Wann ee sech
d’Diskussioun ukuckt ronderém d’Liaison
Micheville, déi jo en Deel vun der Antwert
war, fir den Duerchgangstrafic aus Esch
erauszekréien.

Mir hate virun der Liaison Micheville ronn
75.000 Passagen duerch Esch, déi mer gezielt
hunn. Et sinn der haut - ech hunn déi lescht
Zielungen nach net. Mirhunn elo rezent nach
eng Zielung gemaach. Mee déi Zuelen, déi
mir virun enger Rei Méint virgeluecht gi sinn,
dat sinn haut weesentlech méi Beweegungen,
déisech duerch Esch schlangelen. Et sinn der
iwwer 90.000.

Dat heescht, mir hunn, éischte Constat, méi
Duerchgangstrafic. An dann, wann ee sech
d’Immatrikulatiounszuelen ukuckt vum Statec,
ass einfach de Constat, dass mer émmer méi
Autoe pro Kapp hunn.

An déi Tendenz géllt et am A ze behalen,
well, wéi gesot, den éffentleche Raum
enorm beschrankt ass a mir perspektivesch
ni waerten de Raum hunn, fir déi steigend

Zuelen, souwuel wat den Duerchgangstrafic
wéi och de Parkraum ugeet, fir déi komplett
ze befriddegen.

Doweéinst ass et och eng Prioritéit vum
Schafferot, fir um Duerchgangstrafic eppes
ze anneren.

Hei ass eng Mesure, déi waert op enger
Plaz en Effekt maachen. Dat waert sech
weider deklinéieren an en Impakt hunn op
aner Stroossen. Et ass awer net déi lescht
Mesure an désem Joer, déi mer als Schafferot
lech waerten hei presentéieren. Well mer
amgaange sinn, e puer méi resolutt Mesuré
virzebereeden, fir den Duerchgangstrafic
weider aus eisem Stadkar ze verbannen.

Wat den Timing ugeet, jo, dat ware jo och
laang Diskussiounen. Ech bedaueren, sou wéi
verschidden Intervenanten och eigentlech,
dass merdo e Vélodukt gebaut kritt hunn, wat
eng extreem performant Struktur ass. An dass
eigentlech de Staat selwer du vergiess hat,
deen danniwwer de Prince Henri unzebannen
un Esch.

Dee Feeler ass jo elo quasi behuewen; wann
de Chantier faerdeg ass endlech. An ech
mengen, dass den Timing vun eisem Projet
dann déi logesch Suite ass dovunner.

Et hatt kee Sénn gemaach, déi dote Mesuren
an der Kanalstrooss en place ze setzen, zu
engem Moment, wou um Prince Henri nach
geschafft gétt. Oder déi Struktur net do ass.
Well da war een awer nach eng Kéier mam
Vélo oder ze Fouss am Rond-point Daich
gelant. An ouni déi separéiert Pist, déimerelo
um Prince Henri hunn, war et dann awer keng
weesentlech Verbesserung vun der globaler
Situatioun.

Wat d'Kiermes ugeet, bon, déi ass scho ganz
laang do. Ech hunn och éierlech gesot ganz
weéineg Doleancen do, wat d'Kiermes ugeet.

Ech mengen, dass se akzeptéiert ass, dass se
eng Traditioun huet.

An da si mer bei engem anere Sujet, dee mer
awer virun enger Rei Méint hei diskutéiert
hunn. Et geet jo och doréms geet, dass
mer net eeben alles hei virum Stadhaus
organiséieren, wou mer dann och de Maartleit
Opportunitéiten ewechhuele fir de Maart a
sou weider.

Doweéinst ass et eigentlech eng gutt Saach an
och eng noutwendeg Saach am Endeffekt,
vu de begrenzte Raum, dee mer hunn, dass
mer eeben och op aner Plaze ginn. An am
Endeffekt awer net just eng Frittebud schafen,
mee eng Plus-value, mengen ech, och fir
d’Kanner, déi och gar gesinn ass.

Weéi gesot, déi doten Annerunge si prett. Mirsi
prett, wann de Chantier um Boulevard Prince
Henri faerdeg ass. An da waerte mer séier an
d’Emsetzung goen.

An da waerte mer dat doten ee Joer laang
enk suivéieren an a I'écoute bleiwen. A sinn
natierlech oppe fir Remarken, fir Retouren,
fir konstruktiv Verbesserungsvirschléi. Mir
waerten dat Ganzt enk suivéieren. Ech soen
lech wierklech vun Haerzen an désem Projet
Mereci fir déi breet Ennerstétzung.

M. Christian Weis (CSV), Buergermeeschter

Villmools merci, Har Sehovic. Au vote.

Enesa Agovic

Marc Baum

Pascal Bermes

Liz Braz

Tammy Anna Broers
Bruno Cavaleiro
Steve Faltz

Ben Funck
Pierre-Marc Knaff  (Daliah Scholl)
Sacha Pulli

Mandy Ragni
Dejvid Ramdedovic
Bernard Schmit
Daliah Scholl

Meris Sehovic

Jean Tonnar
Christian Weis

Joy Weyrich

André Zwally

8.2. Confirmation des réglements tempo-
raires de circulation ; décision

M. Christian Weis (CSV), Buergermeeschter

Da komme mer bei d'Subsides extraordinaires.
Déitemporar Verkéiersreglementer kommen
awer nach fir d’éischt.

M. Meris Sehovic (déi gréng), Schiffen
Entschéllegt, Har Buergermeeschter.

Mir hu véier temporar Verkéiersreglementer
um Programm. Eng Kéier um Boulevard
Hubert Clément, wou mer eeben elo an der
leschter Phas si vum Chantier. Eng Kéier an
der Rue Welter, wou Aarbechte gemaach gi
sinn.

Eng Kéier an der Schéfflenger Strooss, wou
Travaux de raccordement noutwendeg sinn.
An eng Kéier an der Rue Victor Hugo op der
Kraizung mat der Rue des Charbons. Dat ass

en lien mat deem generelle Chantier, dee
mer am Moment an der Rue des Charbons
hunn.

Voila, ech bieden ém Zoustémmung.

M. Christian Weis (CSV), Buergermeeschter

Ginn et Wuertmeldungen heizou? Au vote.

Enesa Agovic

Marc Baum

Pascal Bermes

Liz Braz

Tammy Anna Broers
Bruno Cavaleiro
Steve Faltz

Ben Funck
Pierre-Marc Knaff 2 (Daliah Scholl)
Sacha Pulli

Mandy Ragni

Dejvid Ramdedovic
Bernard Schmit
Daliah Scholl

Meris Sehovic

Jean Tonnar
Christian Weis

Joy Weyrich

André Zwally

9. Subsides extraordinaires ; décision
M. Christian Weis (CSV), Buergermeeschter

Da komme merzu den extraordinare Subsiden,
wou déi zoustdnneg Kommissioun befonnt
huet an eis follgend Subside proposéiert.

Als éischt en extraordinare Subsid iwwer
1.500 €, dee géing opgedeelt ginn un déi
fénnef Verdiner, déi eng Neioplag vum
Buergbrennen organsiéiert hunn. Dat soll eng
Zort Merci si fir déi flott Initiativ, fir dat erém
ze starten.

Dat bedeit elo net, dass et all Joer sou e Subsid
waert ginn, mee eng Unerkennung, dass eng
nei Aktioun lancéiert gouf.

DeJongelycée kritt 500 € fird’Produktiounvum
Yearbook. Dat ass e Buch, dat d’Schulerinnen
an d'Schuler ausgedeelt kréien. Ech mengen,
virun allem och fir d’Premiéreschiler herno e
flotte Souvenir.

Et ass eng flott Manéier, fir natierlech och
nach eng Kéier ze énnerstraichen, dass mirals
Stad Esch net némmen eng Verbonnenheet
hu mat den Escherinnen an Escher, mee och
mat de ville Schilerinnen a Schiiler, déian eis
Stad an déi verschidde Lycéeé kommen an
dass si sech och un eis Stad erénneren.

Dann zwee Subsiden iwwer10.000 €. Ee firde
Swiming Club ERA op derenger Sait. An dann
en anere firden Escher Schachclub Rocade et
Reine op deranerer Sait. Et ass eng Traditioun,
dass Verainer bei ronne Gebuertsdeeg a bei
bedeitende ronne Gebuertsdeeg e grousse
Subsid kréien. Afir100 Joer ass dat traditionell
dann10.000 €.

Da schlussendlech e Subsid iwwer 2.500 €
fir d’Fondatioun Kriibskrank Kanner. Déi gétt
iwwerwisen am Numm vun eiser hauseegener
Laf- an Tréppelekipp, déi traditionell beim
Létz Go Gold eemol am Joer deelhélt. Do
mattréppelt a matleeft an da Spende sammelt
fir eeben d’Fondatioun Kriibskrank Kanner.
Dat heiass dann de Support vun der Stad Esch
fir eis Ekipp.

Gétt et Wuertmeldungen zu de Subsiden?
Au vote.



[ S |

™ Enesa Agovic ™ Enesa Agovic
™ Marc Baum ™ Marc Baum
™ Pascal Bermes ™ Pascal Bermes
™ LizBraz ™ LizBraz
] Tammy Anna Broers o Tammy Anna Broers
™  Bruno Cavaleiro ™  Bruno Cavaleiro
™ Ben Funck ™  Steve Faltz
™  Pierre-Marc Knaff (Daliah Scholl) ™ Ben Funck
™ Sacha Pulli ™  Pierre-Marc Knaff (Daliah Scholl)
™ Mandy Ragni ™ Sacha Pulli
] Dejvid Ramdedovic o Mandy Ragni
™ Bernard Schmit ] Dejvid Ramdedovic
™ Daliah Scholl ™ Bernard Schmit
M  Meris Sehovic ™ Daliah Scholl
™ Jean Tonnar ™  Meris Sehovic
™  Christian Weis ™ Jean Tonnar
™  André Zwally ™  Christian Weis

] Joy Weyrich

™  André Zwally

10. Contrats de bail et avenants ; décision
M. Christian Weis (CSV), Buergermeeschter
Da komme mer bei d'Contrat-de-baillen.

Do hu mer zwee nei Kontrakter virleie fir
Sozialwunnengen, wou renovéiert goufen
a wou elo Famillje kénnen eraplénneren.

Detailer loungen am Dossier.

Gétt et Wuertmeldungen heizou? Au vote.

11. Commissions consultatives; modifications;
décision

M. Christian Weis (CSV), Buergermeeschter

Da komme mer zu de Commissions
consultatives. Hei gétt et Modifikatiounen
eng Kéier bei de Lénken an der Commission
des Affaires sociales, wou d’'Madamm
Rinaldis elo nei Member effectif gétt an
d'Madamm Lanners Suppleante gétt. Dat ass
firdéi Lénk.

A bei der LSAP gétt et och Annerungen.
An der Commission du personnel ersetzt
den Har Avdic den Har Weidig. An der
Commission des sports wiesselen den Har
Avdic an den Har Rauchs hir Poste vun
Effectif zu Suppleant an émgedréint. Den
Har Avdic gétt Effectif.

An dann ersetzt an der Commission des
Finances et des budgets den Har Babacic
d'Madamm Braz.

Ech mengen, et gi keng Wuertmeldungen
dozou. Mir kénnen ofstémmen.

[Vott ;18 Jo]

M. Christian Weis (CSV), Buergermeeschter

Mir hu bei de Kommissiounen 18 Mol Jo fir déi
Verannerungen.

Epilogue

M. Christian Weis (CSV), Buergermeeschter

Léif Kolleeginnen a Iéif Kolleegen, wéi ufanks
annoncéiert, huet eisen déngschteelste
Conseiller no engem Véierlsjoerhonnert
am Déngscht vun der Stad Esch a vu senge
Biergerinnen a Bierger decidéiert, seng
politesch Pensioun unzekénnegen.

A 25 Joerkann eevill erliewen a veranneren.
De Jean ass do keng Ausnam. An hien
huet a senger Zait vill fir dés Stad a fir seng
Awunnerinnen an Awunner gemaach.

Hie kénnt aus enger stadbekannter Famill, déi
zénter Generatiounen heian Esch gewunnt
a gewierkt huet. Bei den Neiwalen 2000
gouf hien an de Gemengerot gewielt. Vun
2005 bis 2017 war de Maftre Jean Tonnar
am Schéafferot fir d’'Ressorte vun der Kultur,
dem Kultus, der Economie forestiére a vun
der Educatioun zoustanneg.

E ganz grousse Verdéngscht huet hien énner
anerem, dass 2012 d’Gemengecréche nei
agefouert gouf. Mat Bléck op d’Kulturpolitik
kéint ee sou munches nennen, well de Jang
stoung do fireng stanneg Ennerstétzung vun
den Escher Verainer. An hie war och dorunner
bedeelegt, dass d’'Stad Esch iwwerhaapt
fir 2022 den Titel vun der europaescher
Kulturhaaptstad konnt droen.

De Jeanwarawer leider net Verkéiersschaffen.
Wat vlaicht besser gewiescht wier fir hien,
well hie sech da mat déser Funktioun
anescht mam Parkreglement hatt misse
beschaftegen. Wat awer fir eis och esou an
der Rei war, Eémmerhin hate mer doduerch
eng Recette als Stad Esch garantéiert.

(Gelaachs)

Wann de Jean eng Zukunftsiddi huet, dann
ass hien haartnackeg. Ech denken do zum
Beispill un d’'Stéchwuert Seelbunn.

Virun allem ass de Jean awer e Politiker,
deem d’Leit um Haerz leien. Hei wéilt ech
och sain Engagement fir den Drétten Alter
ervirhiewen. Als President vun der Amicale
vu Servior Op der Leier ass hie gar gesinne
Gaascht am Altersheem an huet och iwwer
Joren do zu séllege Fester matorganiséiert.

Perséinlech hunn ech de Jean als e ganz
fairen, fréndleche Politiker an e gudde
Gemengerots-kolleeg kennen a schatze
geléiert. Jean, deng fundéiert a ganz eegen
Interventiounen hei am Gemengerot, déi
s du op deng dach stack-escher Manéier
virgedroen hues, déi waerten eis feelen.

Am Numm vum Schéafferot wénsche mir der
ganzvill Zait firdeng verschidden Hobbyen,
weéi zum Beispill d’'Sauna. Zait, firmat denge
Kannera mat dengen Enkelen ze verbréngen.
Du weess, du bass hei um éischte Stack e gar
gesinne Gaascht, wann s du Moie soe kénns.

Am Numm vum ganze Schaffen- a
Gemengerot soen ech dir och Merci fir dain
Engagement fir deng Heemechtstad a fir
d’'Biergerinnen a fir d'Bierger.

Mir hunn eis och klenge Kaddo afale gelooss,
dee mirderwélle schenken. Et ass eng Auer.
Et ass eng Auer, déi s du vlaicht scho kenns.
Ech hoffen, dass du se nach net hues.



Et ass eng Auer, déi gouf gemaach aus dem
Buedem vun eisem leschte Sétzungssall.
Weéi hei d’Renovatioun gemaach gouf vun
désem, hu mer de Buedem geholl, deen hei
loung, deen 1937 ageweit gouf. An tatsachlech
hei dann nach eng Lat dorauser ass.

Du souz nach mat e puer vun eis an désem
Sall, op dése Laten. Ech mengen, wann s du
elo ophals, da simer némmen nach zu sechs,
déi dése Gemengerotssall esou kannt hunn.

A wann ech elo wéilt ofschléissen, da géing
ech soen, op dése Laten hei, op désem
Buedem, do stounge scho Leit wéi de Robert
Schuman, wéi den Ceausescu, wéi d’'Queen
Elizabeth, an de Jean Tonnar.

(Applaus)

An dann ofschléissend huet den Har Tonnar
d'Wuert.

M. Jean Tonnar (LSAP)
Merci, Har Buergermeeschter.

Ech wollt dat am Fong elo méi diskreet
maachen an heium hallwerengverschwannen.
Sou wéi dat heiansdo geschitt ass.

An ech wollt awer fir d'alleréischt emol
menger Partei an och deene verschiddene
Schafferéit Merci soe fir dat Versteesdemech,
wat ech @mmer entgéintbruecht kritt hunn.

Et huet ni ee mer kritiséiert, wann ech ze
spéit komm sinn, wann ech fortgaange sinn.
Méi fréi. Wann ech dotéscht fortgaange
sinn. Dat huet ni ee mer kritiséiert. An dann
hunn ech och ganz héich gerechent. Well
ech awer och e Beruff hunn an deen net wollt
verléieren.

Dat ass emol dat éischt.

Weéi jiddwereen, dee fortgeet, muss ech
awer och en Tuyau mat op de Wee ginn.
Ech fannen, an dat soll weider sou bleiwen,
dass all déi grouss wichteg Decisioune fir
d’'Stad Esch unanime solle geholl ginn.

Mir hunn dat Eémmer gemaach zénter 25
Joer. Et geet och weider esou. Ech ginn
d’'Beispill vun der Schoul vun der Rouder
Léns. An dat ass extreem wichteg vis-a-vis
vun der Stad Esch, den anere Gemenge
vis-a-vis an awer och deene verschiddene
Regierunge vis-a-vis. Egal wéi eng Faarf déi
hunn, ass dat extreem wichteg ze weisen,
dass an de wichtegen Decisiounen eng
Unanimitéit ass.

Ech denken do zum Beispill un de Projet vun
der Uni. Dat bleift mir an der Erénnerung.
Fir Esch ee vun de gréisste Projeten, déian de
25 Joergeholl gisinn. An dat ass unanimement
decidéiert ginn.

Datasssouguervunengem Minister, deeneng
aner Faarf hat wéi d'Buergermeeschtesch,
decidéiert ginn. An déi zwee haten de Meritt,
an de ganze Gemengerot stoung dohannert,
fir déi Uni op Esch ze kréien. Well wéi Der
weésst, waren dervill an der Stad, déi guer net
begeeschtert waren, dass hei eng Uni sollt
kommen.

Ech denkenaweroch, duhueseternimmt, dass
mer d’'Méiglechkeet haten, Kulturhaaptstad
ze ginn. All Ménsch ka verschidde Meenungen
hunn, wéi een eppes executéiert, mee
d’Grondprinzippien, war ech ganz frou, wann
déi unanime sou wait wéi méiglech keéinte
virugefouert ginn.

Ech hunn awer och Regreten hei. Dat wéll
ech awer awer och soen. An de Moien hat
ech déi nach vill méi, wéi sou vill iwwer dee
Vélodukt geschwat ginn ass a wéi iwwer déi
Kanalstrooss geschwat ginn ass.

Gemengebuet

An ech muss elo e béssen d’Protection des
données rose maachen. Ech war e béssen
traureg. Ech schécken lech jo heiansdo sou e
Magasinn. An do sinn awer Leit, déi mer och
heiansdo antweren, a wann et némmen ass,
fir mer Merci ze soen.

Mee do war ech ganz traureg - et ass eng
kleng Anekdot. Do war en neie Minister,
dee Buergermeeschter war virdrun, an do
begéinen ech deen am Theater hei zu Esch
andunn huet dee gesot, alsowann ech mech
eppes freeén, ass et, net méi déi blod Mailen
ze kréien.

An do war ech schrecklech traureg. An do
hunn ech gesot, wann s du mengs, et wiere
blod Mailen. Ech fannen dat net, well ech wéll
kee rose maache mat deene Mailen. Awer
ech wéll nach eng Kéier insistéieren, ech
hunn et net faerdegbruecht, mee ech sinn
nach iwwerzeegt, ech sinn an ech bleiwen
iwwerzeegt, dass dat eng incroyabel Iddiwier
fird'Stad Esch.

Vun alle Point-de-vuen, Dir schwatzt hei
vun ze vill Trafic, ze vill Congestionnement
vum Trafic, keng Parkplaz. Dir schwatzt vun
allem. An déi Iddi ass einfach no 2017 net
méi weidergaangen. Obschonn, dach se ass
weidergaangen. Well mir hunn eng Kéier
d’Presentatioun gemaach kritt.

Mee ech géifwierklech, Har Buergermeeschter,
den zoustdnnege Schaffen, de ganze
Schéfferot an de ganze Gemengerot wierklech
nach eng Kéier bieden, dat ze iwwerdenken.
A vlaicht an e puer Kéieren, an e puer Joer
oder mat vill méi Retard, mee egal, eng Kéier
op e Wee ze setzen.

Ech mengen, ech hatt elo genuch gesot.
Dir braucht mech nach net op d’Léscht vun
de Stroossennimm ze setzen. Ech hunn net
wélles, dass meng Kolleegen eng Demande
maachen. Dat muss guer net sinn.

Mee ech hunn elo eppes vergiess. Dat ass de
ganze Stack hei, déi ech do gesinn. An déi
mer ganz vill Freed gemaach hunn déi ganz
25 Joer. D’Laura a seng ganz Ekipp. Dat war
eng formidabel Zesummenaarbecht.

An ech waert mer erlaben, wann ech et dann
net erlaabt kréien, all Kéier, wann ech heium
éischte Stack sinn, an deen Eeérschaf do ze
goen, wann QOuschteren ass, a mir e Kaffi ze
maachen an dar gudder Maschinn.

Merci fir all Ar gutt Aarbecht, déi Der geleescht
hutt.

(Applaus)

Et gétt nach e Patt vu mir op jidde Fall. Ech
weess net, ob d'Gemeng Béier huet. Deen
hunn ech net matbruecht.

M. Christian Weis (CSV), Buergermeeschter

Mir hunn eppes mat organiséiert, och fir nach
zesummen e Patt ze drénken.

lech villmools merci. E ganz schéine Weekend.

Christian Weis Pierre-Marc Knaff
Csv DP

André Zwally
CcsVv

Bruno Cavaleiro Jean Tonnar
Csv LSAP

Ben Funck Steve Faltz
LSAP LSAP

Mandy Ragni
deéigréng

Liz Braz
LSAP

Meris Sehovic
deéigréng

Daliah Scholl
DP

Enesa Agovic
LSAP

Sacha Pulli
LSAP

Bernard Schmit
ADR

Pascal Bermes
Csv

Tammy Anna
Broers
deigreng

n

Joy Weyrich
CcsVv

Dejvid Ramdedovic
CcsVv

Marc Baum
déi Lénk

Gemengebuet



